Монгол Улсын Их Хурлын  2011 оны намрын ээлжит чуулганы Хууль зүйн байнгын хорооны  10 дугаар сарын 19-ний өдөр /Лхагва гариг/-ийн хуралдаан 10  цаг 10 минутад Төрийн ордны “В” танхимд эхлэв.

Улсын Их Хурлын гишүүн, Байнгын хорооны даргад. Одбаяр  ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 15 гишүүн ирж, 78,9 хувийн ирцтэй байв. Үүнд:
Чөлөөтэй: Х.Баттулга, Л.Болд, С.Баяр, Д.Дэмбэрэл.

Нэг. Галт зэвсгийн тухай хуулийн /шинэчилсэн найруулга/ төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга Ц.Цолмон, мэргэжилтэн Т.Ганбаатар, Тагнуулын ерөнхий газрын Эрх зүйн хэлтсийн дарга Ч.Зоригтбаатар, Цагдаагийн ерөнхий газрын Хуулийн хэлтсийн ахлах байцаагч Д.Эрдэнбаатар, Нийгмийн хэв журам хамгаалах газрын Захиргаа, удирдлагын хэлтсийн дарга, дэд хурандаа Г.Эрдэнэбаатар, ахлах байцаагч Т.Лхагвадорж, Нийслэлийн цагдаагийн газрын Галт зэвсэг, тэсэрч, дэлбэрэх бодис хангалт хариуцсан ахлах байцаагч Ч.Тодбаяр, Зэвсэгт хүчний жанжин штабын Цэргийн зэвсэглэлийн хэлтсийн дарга, хурандаа Ч.Хүрэлбаатар, Байгаль орчин, аялал жуулчлалын яамны Тогтвортой хөгжил, стратегийн төлөвлөлтийн газрын ахлах мэргэжилтэн Б.Доржготов, Нийслэлийн хот тохижилтын газрын орлогч дарга Г.Пүрэвдорж, Монголын Анчдын нийгэмлэгийн тэргүүн Р.Адъяа, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх ажлын хэсгийн санал, дүгнэлтийг Улсын Их Хурлын гишүүн Х.Жекей танилцуулав.

Санал, дүгнэлттэй холбогдуулан Улсын Их Хурлын гишүүн Ж.Энхбаяр, Ж.Сүхбаатар, Ч.Сайханбилэг, З.Энхболд, Д.Лүндээжанцан нарын асуусан асуултад Хууль зүй, дотоод хэрийн сайд Ц.Нямдорж, ажлын хэсгийн ахлагч, Улсын Их Хурлын гишүүн Х.Жекей, Г.Баясгалан, ажлын хэсгээс Ц.Цолмон, Г.Эрдэнэбаатар, Т.Лхагвадорж  нар хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Ч.Сайханбилэг, Ж.Энхбаяр, Ж.Сүхбаатар нар санал хэлэв.

Улсын Их Хурлын гишүүн Ж.Сүхбаатар саналаа протоколд тэмдэглүүлэв.

Д.Одбаяр: -Улсын Их Хурлын гишүүн З.Энхболдын гаргасан ажлын хэсгийг үргэлжлүүлэн ажиллуулах саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Уг асуудлыг 10 цаг 58 минутад хэлэлцэж дуусав.

Хоёр. Төрийн байгуулалтын болон Хууль зүйн байнгын хорооны хамтарсан ажлын хэсэг байгуулах тогтоолын төсөл.

Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Тогтоолын төслийн талаар ажлын хэсгийн ахлагч Улсын Их Хурлын гишүүн Ж.Сүхбаатар танилцуулав.

Танилцуулгатай холбогдуулан Улсын Их Хурлын гишүүн З.Энхболд санал хэлэв.

Д.Одбаяр: -Ажлын хэсэг байгуулах тухай тогтоолын төслийг хэлэлцье гэсэн саналтай гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Гурав. Монгол Улсын зарим хуульд нэмэлт, өөрчлөлт оруулах тухай багц хуулийн төслийг /хэлэлцэх эсэх/.

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, Хууль зүйн бодлогын газрын дарга Ц.Цолмон, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслийн хэлэлцэх эсэх асуудалтай холбогдуулан Хууль зүй, дотоод хэргийн сайд Ц.Нямдорж танилцуулав.

Хуулийн төсөлтэй холбогдуулан Улсын Их Хурлын гишүүн Ж.Сүхбаатарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан нар хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Ж.Сүхбаатар, Ж.Энхбаяр нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан нар хариулж, тайлбар хийв.

Д.Одбаяр: -Монгол Улсын зарим хуульд нэмэлт, өөрчлөлт оруулах тухай багц хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Дөрөв. Монгол Улсын Цагдаагийн байгууллагын тухай хуульд нэмэлт оруулах тухай,  Үндэсний аюулгүй байдлын тухай хуульд нэмэлт, өөрчлөлт оруулах тухай, Гамшгаас хамгаалах тухай хуульд нэмэлт оруулах тухай, Монгол Улсын Хилийн тухай хуульд нэмэлт оруулах тухай, Шүүхийн шийдвэр гүйцэтгэх тухай хуульд нэмэлт оруулах тухай, Төрийн нууцын тухай хуульд нэмэлт оруулах тухай, Жагсаал, цуглаан хийх журмын тухай хуульд нэмэлт, өөрчлөлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан, Хууль зүйн бодлогын газрын дарга Ц.Цолмон, ахлах мэргэжилтэн Л.Болдхүү, Цагдаагийн ерөнхий газрын Нийгмийн хэв журам хамгаалах газрын ахлах байцаагч Т.Лхагвадорж, Цагдаагийн ерөнхий газрын Хуулийн хэлтсийн ахлах байцаагч Д.Эрдэнэбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслийн хэлэлцэх эсэх асуудалтай холбогдуулан Улсын Их Хурлын гишүүн З.Энхболд, Х.Жекей, Х.Тэмүүжин, Ж.Сүхбаатар, Ч.Сайханбилэг, Р.Гончигдорж, Ж.Энхбаяр, Д.Оюунхорол, Л.Гүндалай нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан, Г.Эрдэнбаатар, Т.Лхагвадорж нар хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Л.Гүндалай, Д.Оюунхорол, Ж.Сүхбаатар, Ч.Сайханбилэг, З.Энхболд, Р.Гончигдорж нар санал хэлэв.

Д.Одбаяр: - Хуулийн төслийг ажлын хэсэг байгуулж хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

0

Бүгд


12

Гишүүдийн олонхийн саналаар дэмжигдлээ.

Тав.  Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, Хууль зүйн бодлогын газрын дарга Ц.Цолмон, ахлах мэргэжилтэн Л.Болдхүү, Б.Амартүвшин, Улсын мөрдөн байцаах газрын Зохион байгуулалттай гэмт хэрэг мөрдөх хэлтсийн дарга Д.Дагвасүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслийн хэлэлцэх эсэх асуудалтай холбогдуулан Улсын Их Хурлын гишүүн Ч.Сайханбилэг горимын санал гаргав.

Д.Одбаяр: -Улсын Их Хурлын гишүүн Ч.Сайханбилэгийн гаргасан горимын саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар санал дэмжигдлээ.

Хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 35 минутад хэлэлцэж дуусав.

Зургаа. Хүний эрхийн дэд хорооноос боловсруулсан “Хүний эрхийн талаар авах зарим арга хэмжээний тухай” Улсын Их Хурлын тогтоолын төсөл /хэлэлцэх эсэх/.

Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Тогтоолын төслийн талаарх төсөл санаачлагчийн илтгэлийг Улсын Их Хурлын гишүүн Х.Тэмүүжин танилцуулав.

Танилцуулгатай холбогдуулан Улсын Их Хурлын гишүүн Ж.Сүхбаатар, Ж.Энхбаяр нарын асуусан асуултад Улсын Их Хурлын гишүүн Х.Тэмүүжин хариулж, тайлбар хийв.

Улсын Их Хурлын гишүүн Ц.Мөнх-Оргил, Р.Гончигдорж нар санал хэлэв.

Хуралдаан 13 цаг 10 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН ХОРООНЫ ДАРГА





Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ  ХУУЛЬ ЗҮЙН БАЙНГЫН ХОРООНЫ 10 ДУГААР САРЫН 19-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Одбаяр: -Ирц бүрдсэн байна. Хууль зүйн байнгын хорооны 2011 оны 10 дугаар сарын 19-ний өдрийн хуралдааныг эхэлж байна.
Хэлэлцэх асуудлыг гишүүдэд танилцуулъя.
1.Галт зэвсгийн тухай хуулийн /шинэчилсэн найруулга/ төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.

2.Монгол Улсын зарим хуульд нэмэлт, өөрчлөлт оруулах тухай багц хуулийн төсөл /хэлэлцэх эсэх/.

3.Монгол Улсын Цагдаагийн байгууллагын тухай хуульд нэмэлт оруулах тухай,  Үндэсний аюулгүй байдлын тухай хуульд нэмэлт, өөрчлөлт оруулах тухай, Гамшгаас хамгаалах тухай хуульд нэмэлт оруулах тухай, Монгол Улсын Хилийн тухай хуульд нэмэлт оруулах тухай, Шүүхийн шийдвэр гүйцэтгэх тухай хуульд нэмэлт оруулах тухай, Төрийн нууцын тухай хуульд нэмэлт оруулах тухай, Жагсаал, цуглаан хийх журмын тухай хуульд нэмэлт, өөрчлөлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд /хэлэлцэх эсэх/.

4.Хүн худалдаалахтай тэмцэх хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/.

5.Хүний эрхийн дэд хорооноос боловсруулсан “Хүний эрхийн талаар авах зарим арга хэмжээний тухай” Улсын Их Хурлын тогтоолын төсөл.
6.Улсын бүртгэлийн ерөнхий хуулийн хэрэгжилт, иргэний шинэчилсэн бүртгэлийн ажлын явц, цахим үнэмлэх олгох бэлтгэл ажилтай танилцах. Төрийн байгуулалтын болон Хууль зүйн байнгын хорооны хамтарсан ажлын хэсэг байгуулах тухай гэсэн зургаан асуудал байна.

Хэлэлцэх асуудалтай холбогдуулан саналтай гишүүд байна уу?

Д.Лүндээжанцан: -Цагдаагийн хууль юу болсон бэ?

Д.Одбаяр: -Гуравдугаарт гээд уншсан.

Хэлэлцэх асуудалтай холбогдуулан саналтай гишүүд байхгүй юу?

Зургаан асуудлыг хэлэлцэх нь зүйтэй гэсэн Байнгын хорооны гишүүд саналаа өгөхийг хүсэж байна.

Хэлэлцэх асуудлыг баталлаа.
Нэг. Галт зэвсгийн тухай хуулийн /шинэчилсэн найруулга/ төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.

Зарим гишүүдийн саналыг үндэслэн Байнгын хорооноос баталсан ажлын хэсгийг шинэчлэн байгуулсан. Гишүүд нэмэгдсэн. Шинэчилсэн ажлын хэсгийг танилцуулна.

Ажлын хэсгийн ахлагчаар Улсын Их Хурлын гишүүн Х.Жекей ажиллаж байгаа. Гишүүдэд Р.Гончигдорж, Э.Мөнх-Очир, Х.Тэмүүжин, Б.Чойжилсүрэн, Ж.Энхбаяр гишүүн. Галт зэсвгийн тухай хуулийн шинэчилсэн найруулгын төсөл дээр ажиллах ажлын хэсэг.

Ажлын хэсэгт мэргэжил, арга зүйн туслалцаа үзүүлэх дэд хэсэг ажиллаж байгаа. Дэд хэсэгт Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Тагнуулын ерөнхий газрын Эрх зүйн хэлтсийн дарга Ч.Зоригтбаатар, Цагдаагийн ерөнхий газрын Хуулийн хэлтсийн ахлах байцаагч Д.Эрдэнбаатар, Зэвсэгт хүчний жанжин штабын Цэргийн зэвсэглэлийн хэлтсийн дарга, хурандаа Ч.Хүрэлбаатар, Цагдаагийн ерөнхий газрын Нийгмийн хэв журам хамгаалах газрын Захиргаа, удирдлагын хэлтсийн дарга, дэд хурандаа Г.Эрдэнэбаатар, Цагдаагийн ерөнхий газрын Нийгмийн хэв журам хамгаалах газрын ахлах байцаагч Т.Лхагвадорж, Нийслэлийн цагдаагийн газрын Галт зэвсэг, тэсэрч, дэлбэрэх бодис хангалт хариуцсан ахлах байцаагч Ч.Тодбаяр, Хууль зүй, дотоод хэргийн яамны Хууль зүйн бодлогын газрын мэргэжилтэн Т.Ганбаатар, Байгаль орчин, аялал жуулчлалын яамны Тогтвортой хөгжил, стратегийн төлөвлөлтийн газрын ахлах мэргэжилтэн Б.Доржготов, Нийслэлийн хот тохижилтын газрын орлогч дарга Г.Пүрэвдорж, Монголын Анчдын нийгэмлэгийн тэргүүн Р.Адъяа, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Хууль зүйн байнгын хорооны зөвлөх Б.Баасандорж, референт Б.Хонгорзул, мөн  Байнгын хорооны хуралд Хууль зүй, дотоод хэргийн яамны Төрийн нарийн бичгийн дарга Г.Баясгалан оролцож байна.

Ажлын хэсгийн ахлагч Х.Жекей гишүүн танилцуулга хийнэ. 

Х.Жекей: -Байнгын хорооны дарга, эрхэм гишүүд ээ. Ажлын хэсэг бид Галт зэвсгийн тухай хуулийн шинэчилсэн найруулгын төсөл болон хуулийн төсөлтэй холбогдуулан боловсруулсан бусад хуулийн төслүүдийн талаар гурван удаа хуралдлаа. Гурван удаа хуралдаад Улсын Их Хурлын гишүүдээс гарсан саналыг нэг бүрчлэн ярьж, тухайлан санал өгсөн гишүүдийн саналыг хурааж, дэмжигдсэн, дэмжигдээгүй гэсэн хэлбэрээр тогтоож, та бүхний гарт тараасан байгаа.
Хуралдаанаар хэлэлцээд шийдвэрлэсний үндсэн дээр төсөлд үзмэр, цуглуулгын зориулалтаар өмчилж байгаа галт зэвсгийн гол төмрийг цоолж, хөнөөх чадваргүй болгох, галт зэвсэг, сумыг нийтэд худалдах, импортлох, тусгай зөвшөөрөл өгөх хураамжийн хэмжээг Улсын тэмдэгтийн хураамжийн тухай хуультай нийцүүлэх, галт зэвсэг импортлох, борлуулах төвийн тоог улсын хэмжээнд нэг байхаар тогтоосныг гурав болгон нэмэгдүүлэх, Цагдаагийн байгууллагын хяналтанд байлгах. Мөн золбин нохой, муур болон гоц халдварт өвчин бүхий мал амьтныг хот суурин газарт галт зэвсгээс зохицуулалт хийх, хасах. Галт зэвсэг худалдах авах зөвшөөрлийг ажлын 14 хоногийн дотор өгч байх.  Дээр нь хууль хүчин төгөлдөр болох хугацааг батлагдсан өдрөөс нь дагаж мөрдөх нь зүйтэй гэж. 

Мөн галт зэвсгийг өмчлөхийн тулд заавал галт зэвсэг эзэмших сургалтад хамрагдаж гэрчилгээ авсан байх шаардлага нь иргэдэд чирэгдэлтэй байх тул галт зэвсэг эзэмших аюулгүй ажиллагааны зааварчилгаа авсан тохиолдолд өмчлөх эрх нээгдэхээр тусгасан. 
Ажлын хэсэг хууль санаачлагчаас өргөн мэдүүлсэн бүрдэлд тусгагдаагүй Улсын Их Хурлаас 2001 онд батлагдсан галт зэвсгийн тухай хуулийг хүчингүй болсонд тооцох тухай Улсын Их Хурлаас 1993 онд батлагдсан Бууны албан татварын тухай хуулийг хүчингүй болсонд тооцох тухай хуулийн төслийг тус тус боловсруулан оруулж байгаа юм.

Түүнчлэн ажлын хэсэг Төсвийн байнгын хорооны эрхлэх асуудлын хүрээнд хамаарах Галт зэвсгийн албан татварын тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүдийг Төсвийн байнгын хороонд, Эдийн засгийн байнгын хорооны эрхлэх асуудлын хүрээнд хамаарах Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт  оруулах тухай хуулийн төслийг тус тус шилжүүлэх нь зүйтэй гэсэн саналыг оруулж байгаа.

Ингээд ажлын хэсгээс оруулж байгаа саналыг хэлэлцэж, дэмжиж өгөхийг Улсын Их Хурлын эрхэм гишүүдээс хүсэж байна. Та бүхэнд анхаарал тавьсанд баярлалаа.

Д.Одбаяр: -Х.Жекей гишүүнд баярлалаа. Ажлын хэсгийн танилцуулга болон хэлэлцэж буй асуудалтай холбогдуулан асуух асуулттай гишүүд байна уу?
З.Энхболд: -Энэ ямар яаруу явдаг хууль вэ? Галс манс гээд гаргачих гээд байх юм.  Түрүүн Д.Лүндээ гишүүн судалъя гээд хойшилсон байх гэж бодсон чинь шууд ороод ирсэн байх юм. Бүх айлын бууг хурааж аваад цагдаагийн газар хадгалж байгаад, хэрэглэх болохоороо авч явдаг тэр заалт хэвээрээ юу?  Баахан буу худалдаж авч мөнгө үрэх юм байна л даа. Анхнаасаа хяналтаа тавилгүй алдчихсан. Тэгээд Их Хурлаар хууль гаргуулж байж, тэгээд сонгуулийн өмнө таарч байдаг. Хэрэггүй л яараад байх шиг байна. Үүнийг судалж болдоггүй юмуу? Өнөө, маргаашгүй гарах ямар шаардлага байгаа юм бэ? Сүүлийн арав, хорин жил л ингэж явлаа шүү дээ.
Малчин айл гэртэй буутай байж болохоо байж байгаа юм уу? 100 км-ийн цаана цагдаа байдаг. Чоно ирэхээр “чи хүлээж бай, би буугаа аваад ирье” гэж хэлэх үү? Ойлгомжтой хариулт өгөөч.

Д.Одбаяр:- Баярлалаа. Ажлын хэсгийн ахлагч Х.Жекей гишүүн З.Энхболд гишүүний асуултад хариулах нь дээ.

Х.Жекей: -Ажлын хэсэг бид гурван удаа хуралдчихлаа. Хуралдаад гишүүдээс гарсансаналыг ажлын эсэг дээр хураагаад оруулж ирж байгаа. Их Хурлын гишүүд хэлэлцэх явцдаа саналаа оруулаад хураалгах нь нээлттэй байгаа. Тийм учраас саяын гаргаж байгаа саналууд дээр саналаа гаргачихвал гишүүд хэлэлцэхээ шийдчихнэ биз дээ.
Галт зэвсгийн энэ хуулийг бид яаруулаад наана, цаана болоод байгаа юм байхгүй л дээ. Ямар ч тийм сонирхол алга. Зүгээр, явдаг журмаараа ажлын хэсэг нь хуралдаад хэлэлцээд явж байгаа. Гишүүдээс тодорхой заалт дээр санал өгөөч гэдгээр хоёр гишүүн санал өгсөн. Тэр саналыг бид ажлын хэсэг дээр нэлээн яриад оруулаад явж байгаа. Буу хураах асуудлыг санал гаргаад гишүүд шийдчихмээр байгаа юм. Төслөөрөө явж байгаа л даа. Тийм л юм байна.

З.Энхболд: -Санал гаргаад шийднэ гэж, санал гаргах хугацаа өгөхгүй байна шүү дээ. Ердөө л 7 хоногийн хугацаатай шууд ороод, ороод гарчихаар чинь. Малчин айлын бууг хураагаад чоно ирэхээр нь “хүлээж бай, би буугаа Цагдаагийн газраас очоод аваад ирье” гэж хэлэх юмуу? Тийм гэж бичсэн бол би үүнийг чинь эсэргүүцээд байна л даа. Тэгээгүй бол хэлэлцүүлэгт оролцмоор байна.
Д.Одбаяр: -Түрүүчийн 7 хоногт Д.Лүндээжанцан гишүүн санал гаргаад явуулсан. Ямар яаруу, сандруу түргэн шуурхай хэлэлцээд байна вэ гэвэл зөвхөн Галт зэвсгийн тухай хуулиндаа биш л дээ. Тэр асуулт их сонирхолтой сонсогдоод байгаа юм.
З.Энхболд: -Тамхины тухай хуулийг хэлэлцэхгүй бүтэн жил болж байна шүү дээ. 

Д.Одбаяр: -Намрын чуулган хэлэлцэх асуудал, хэрвээ одоо төсөв, тодотгол гээд ороод ирвэл зав гардаггүй байхгүй юу. Тийм учраас өнөөдөр гэхэд зургаан асуудалтай байгаа юм. Таныг орж ирэхээс өмнө зургаан асуудал хэлэлцье гээд баталчихаад байгаа юм. Энэ бол явдаг горимоороо явж байгаа. Гишүүд өөрсдөө ярилцаад.

З.Энхболд: -Ажлын хэсэгтээ оруул л даа. Чимээгүй л яваад байх юм.

Д.Одбаяр: -Ажлын хэсэгт орох хүн байна уу гээд, ажлын хэсгийн тогтоол хоёр дахь нь гарчихаад байгаа нь энэ л дээ.

З.Энхболд: -Хуулинд ямар саналтай вэ гэж ч асуугаагүй, нууцаар яваад.

Д.Одбаяр: -Саналаа хэлцгээ.

З.Энхболд: -Саналаа хэлэх цаг байхгүй байна л даа.

Д.Одбаяр: -Үүнийгээ цааш нь хэлэлцүүлээд явах юмуу, эсвэл тодорхой. Х.Жекей гишүүн асуултад.

З.Энхболд: -Хөдөө, гадаа явж хүмүүсээс асууя. Та нарын бууг чинь хурааж аваад.

Д.Одбаяр: -Ажлын хэсгийн гишүүдээс та нар З.Энхболд гишүүний асуултад хариул даа. Чоно ирвэл чонотойгоо яриад, зөвшилцөж ойлголцоод буундаа явах уу гэсэн асуулт гараад байна л даа.

Г.Баясгалан: -Гишүүн төсөл уншсан байх л даа. Гэхдээ яг ийм хатуу тийм айхтар хориглосон юмуу, хязгаарласан заалт төсөлд уг нь байхгүй л дээ. Ер нь галт зэвсэг эзэмших, хадгалах, ашиглах гээд бүх л харьцаануудыг зохицуулж байгаа. Хадгалах дээр жишээлбэл, түгжээтэй сав, юманд гээд бичсэн. Одоо ажлын хэсгээс орж байгаа саналд бол тэрийг арай жаахан зөөлрүүлээд хасъя гэсэн санал ирж байгаа юм билээ. Тэрийг ажлын хэсэг дээр бид яриад дэмжиж байгаа гэх мэтийн. Тэрнээс яг гишүүний саяын хэлсэн.
Д.Одбаяр: -Аль заалт дээр яриад байна вэ? Хэддүгээр зүйл?

Г.Баясгалан: -Гишүүн тиймэрхүү заалт байна гээд хэлчихсэн учраас төсөлд айхтар хатуу хязгаарлачихсан, саяын малчин гэдэг шиг заалт байхгүй л дээ.

З.Энхболд: -Гэртээ хадгалж болохгүй, цагдаагийн газар хадгалуул, хэрэгцээ гарвал очиж ав. Цагдаагийн газар чинь 24 цаг ажиллахгүй шүү гэсэн юм байсан шүү дээ.

Г.Баясгалан: -Тийм юм байхгүй.

Ч.Сайханбилэг: -Г.Баясгалан дарга аа, би нэг юм тодруулъя. Манай бүлэг дээр, гишүүд ээ. Галт зэвсгийн хууль гарах нь өөрөө зөв харагдаад байгаа юм. Харилцаа, юмнуудыг нь зохицуулаад. Манай дээр гараад байгаа нэг хүндрэл нь барууны орнуудад байдаг өөртөө галт зэвсэг авч явах иргэний эрх улс бүр дээр байдаг. Энэ нь өөрөө бараг Үндсэн хуулийн том маргаан болдог, улс төрийн сонгуульд орж байгаа намуудын бие биенээсээ ялгарах гол ялгаа нь болдог иргэн хувьдаа зэвсэг авч явж болно, авч явж болохгүй гээд.

Монгол ахуй дээр энэ чинь хамаагүй өөр, дандаа ганц саахалт айлаараа байдаг айлууд хананыхаа толгойд өлгөсөн байдаг, буу нь ил байдаг, чоно, элдэв юмаа айлгах хэрэгсэл болгодог. Сонгодог галт зэвсэг биендээ авч явдаг зэвсгээс хамаагүй өөр ойлголт. Энэ хоёр ялгаагаа сайн гаргаж, хуулийнхаа зохицуулалтыг хийхгүй байна гэсэн ийм л зүйл яригдаад байгаа юм.

Ийм ганц, нэг ойлголцож болох зүйлээсээ болоод бүтэн хуулийнхаа төслийн хэлэлцүүлгийг юунд оруулаад байгаа нь л буруу байгаа юм. Тэнд Г.Баясгалан дарга аа, ямар зохицуулалт байгаа юм бэ? Хөдөөгийн малчин гэрийнхээ хананд өлгөсөн байгаа тэр бууны зохицуулалт нь юу вэ гээд. Манайхан болохоор тийм юм яриад байгаа юм. Саяын З.Энхболд гишүүний хэлдэг шиг Цагдаагийн байгууллагадаа бүртгүүллээ, хураалгаад, буцаад тэрийгээ авна гээд. Ийм хүндэрсэн. Яг хэддүгээр зүйлийн хэд дээр нь энэ зохицуулалт байгаа вэ гэж гол нь асуух гээд байна л даа. 
Д.Одбаяр: -24 дүгээр зүйл дээр З.Энхболд гишүүний асуулт төвлөрч байгаа бол 24 дүгээр зүйлээ Г.Баясгалан, Ц.Цолмон дарга тайлбарла даа. Хууль батлагдсанаар шилжилтийн тийм юм явагдах юм байна. Тэр дотор галт зэвсэг өмчлөх эрхгүй, 18 нас хүрээгүй, онц ноцтой гэмт хэрэг үйлдэж байсан нөхдүүд, оюуны согогтой. Тэр болгоныг тайлбарла даа.

Ц.Цолмон: -Ч.Сайханбилэг гишүүний асуултад хариулъя. 24 дүгээр зүйлийн хувьд иргэнд хориглох заалтууд нь зөвхөн, одоо ч гэсэн хүчин төгөлдөр үйлчилж байгаа хуулиараа онц хүнд гэмт хэрэг үйлдсэн, ухаан мэдрэл солиотой, тодорхой эрүүл мэндийн доголдлын улмаас галт зэвсэг хэрэглэхийг хориглосон ийм хүмүүст хориглож байгаа. Тэр хүмүүсийн эзэмшиж, өмчилж байгаа галт зэвсгийг л бүртгэлийн журмаар дахин хурааж авна гэсэн үг.
Хуулийн этгээдийн хувьд нэг ийм асуудал үүсээд байгаа. Аж ахуйн нэгж болгон одоо хуулиараа галт зэвсэг өмчлөх эрхтэй байгаа. Энэ хуульд орж байгаа бас нэг зарчмын шинжтэй өөрчлөлтийн нэг нь зөвхөн харуул хамгаалалтын үйл ажиллагаа явуулах тусгай зөвшөөрөлтэй аж ахуйн нэгж нь галт зэвсэг өмчлөх эрхтэй. Бусад хуулийн этгээд нь галт зэвсэг өмчлөх эрхгүйгээр хуулийн зохицуулалт орж ирж байгаа юм.

Одоо үндсэндээ цэцэрлэг, сургуулийн манаач, аж ахуйн нэгж, уул уурхайн компани гээд бүгдээрээ л үндсэндээ галт зэвсэг өмчлөх эрхтэй. Зарим тохиолдолд хөдөө, гадаа аваад явж байдаг янз бүрийн тохиолдлууд гараад байгаа юм /хууль зөрчигдөх/. Тийм учраас энэ хууль батлагдсан тохиолдолд хуулийн этгээдүүд өөрийнхөө эзэмшил, өмчлөлд байгаа галт зэвсгийг эрх бүхий этгээдэд, өөрөөр хэлбэл, иргэнд шилжүүлэх эрхтэй. Шилжүүлэхгүй бол тэр хуулийн этгээдийн нэр дээр байгаа галт зэвсгийг хураана гэсэн үг.

Түрүүний ойлголцох ёстой асуудал гэдэг дээр иргэний хувьд яах вэ гэхээр,  18 настай хүн галт зэвсэг өмчлөх эрхтэй гээд заагаад өгчихөж байгаа юм. Я мар тохиолдолд хэрэглэх вэ гэхээр арай илүү, барууны Америкт байдаг шиг өмчөө хамгаалах үүднээс ороод ирэхэд нь шууд хэрэглэдэг тийм ерөнхий зарчим манайд байхгүй. Галт зэвсгийн хуулиар гэхээсээ илүү Эрүүгийн хуулийн ерөнхий анги, зарчмаар зохицуулагдаж байгаа. Иргэн бол аргагүй хамгаалалт, гарцаагүй байдлын үед аргагүй хамгаалалтын хэр хэмжээг хэтрүүлэхгүйгээр л галт зэвсэг хэрэглэх боломжтой л гэсэн үг. Тэр зарчим бол энэ хуулинд хөндөгдөөгүй. Тэр нь Эрүүгийн хуулийнхаа ерөнхий зарчмын хүрээндээ л зохицуулагдана.

Ч.Сайханбилэг: -Малчин өрхийн одоо байгаа бууг хурааж авах гэсэн юм байхгүй юу?

Ц.Цолмон: -Байхгүй. Энэ төсөлтэй холбоотойгоор тийм зохицуулагдах тийм юм байхгүй.

З.Энхболд: -Ийм юм хийж болдоггүй юмуу? Хуучин хууль, шинэ хууль хоёр. Тэгээд аль заалт нь яаж шинэчлэгдсэн гээд харьцуулсан судалгаа гээд хоёр баганатай юм хийдэг шүү дээ. Тэрийгээ өг л дөө.

Д.Одбаяр: -24 дүгээр зүйл бол хориглосон этгээдүүдэд байгаа галт зэвсгийг эрх бүхий этгээдэд шилжүүлэх гэсэн, өнөөдөр ийм бүртгэлтэй байгаа тоо, баримжаа бий юу? 18 нас хүрээгүй иргэд дээр төд байгаа гээд өгсөн юм байдаг юмуу? Одоогийн хүчин төгөлдөр байгаа хуулийн дагуу тийм үйл ажиллагаа явагдах боломж байгаа юмуу?
Т.Лхагвадорж: -Одоогоор 18 нас хүрээгүй иргэн галт зэвсэг хэрэглэх эрхгүй учраас тийм бүртгэл гараагүй.
Д.Одбаяр: -Онц хүнд гэмт хэрэг үйлдсэн 8 дугаар зүйлд заагдсан нөхдүүд чинь?

Т.Лхагвадорж: -Тийм юм эзэмшиж байгаа бүртгэлтэй иргэд байхгүй.

Д.Одбаяр: -Тэгвэл оюуны хувьд бас сааталтай, согогтой бас байхгүй юу?

Т.Лхагвадорж: -Галт зэвсэг худалдаж авах үед тэр судалж өгдөг учраас тийм бүртгэлтэй галт зэвсэг одоогоор байхгүй.

З.Энхболд: -Дахиад нэг юм тодруулъя. Сая Ц.Цолмонгийн ярьсантай холбогдуулан.

Одоо үүнээс хойш сургууль, цэцэрлэг, ямар ч байгууллага бай, заавал харуул, хамгаалалтын компанитай гэрээ хийж, тэдний үйлчилгээг авах юм байна шүү дээ. Одоогийнх шигээ байгууллагынхаа сургууль, цэцэрлэгийн нэр дээр буутай байж болохгүй болох нь байна шүү  дээ. Зөвхөн сургууль, цэцэрлэг биш, ерөөсөө бүх байгууллага.

Ц.Цолмон: -Ер нь болохгүй гэсэн ийм зарчим барьж байгаа юм. Галт зэвсэг сургууль дээр жишээлбэл.

З.Энхболд: -Харин болохгүй гэхээр, нөгөө байгууллага чинь хуучин шигээ хамгаалалтаа хийхийн тулд заавал лицензтэй хамгаалалтын компаниас үйлчилгээ ав л гэсэн үг байна шүү дээ.

Ц.Цолмон: -Заавал үйлчилгээ авна гэсэн үг биш юмаа.

З.Энхболд: -Манаачаа бүгдийг нь халаад, хамгаалалтын компанитай гэрээ хий л гэсэн үг байна шүү дээ.

Ц.Цолмон: -Заавал үйлчилгээ авна гэсэн үг биш юмаа. Одоо нөхцөл байдал ямар байна вэ гэхээр цэцэрлэг дээр буугүй болгож байгаа юм. Манаач нь байлдааны галт зэвсэг үүрчихээд сууж байгаа юм. Үүнийг
З.Энхболд: -Буугүй л болгож байгаа юм байна. Буутай хулгайч ирээд буудаж унаад байвал яах вэ?

Ц.Цолмон: -Эрх бүхий байгууллага, цагдаагийн байгууллагад л яаралтай мэдэгдэх үүрэгтэй.

З.Энхболд: -Цагдаагийн байгууллага 100 км-ийн цаана байвал яах вэ?

Ц.Цолмон: -Тийм юм байхгүй ээ.

Д.Одбаяр: -Ж.Сүхбаатар гишүүн асууя.

Ж.Сүхбаатар: -Би галт зэвсэгтэй холбоотой биш байна. Ер нь аливаа нийгмийн харилцаа нарийсаад ирэхээр бүгд л хуульчлагддаг. Тэгэхээр бид галт зэвсэг ярьж байна. Энэ завшааныг ашиглаад би нэг юм асуух гээд байгаа нь, галгүй хүйтэн зэвсэг чинь ямар зохицуулалтуудаар яаж явж байна. Ахуйн хэрэглээ гээд ярьж байна, дарь, үрэл гээд ярьж байна. Дарь, үрэлгүй, би ганц нэг хүнийг харж байсан. Арбелет маягийн ан хийхэд ч гэсэн эвтэйхэн, нум сумаас  арай өөр маягаар харвадаг гээд янз, янзын л юм байна. Тэр чинь галгүй зэвсэг, хүйтэн зэвсгийн төрлийн, гэхдээ зэвсгийн чанартай тийм зүйлүүд яг хуулийн хүрээнд, зохицуулалтаар /би сайн мэдэхгүй байж магадгүй/ тийм зохицуулалт юундаа байна вэ? Цаашдаа энэ талара яам юу бодож байгаа вэ? Одоо энэ чинь ингээд харахад хүн галт зэвсгээр хөнөөхөөс илүүтэй, хүнийг хутга шөвгөөр л. Зарим нь мөчлөөд янз бүр болчихсон аймшигтай юм сонсогдож байгаа байхгүй юу.
Энэ мэтийн харилцаа өөрөө хуулийн зохицуулалтад байх шаардлагагүй гэж үздэг юмуу, эсвэл үддэггүй юмуу? Энэ тал дээр судалгаа хийсэн юм юу байна вэ? Гэмт хэргээс урьдчилан сэргийлэх зөвлөл гээд байж байна. Ер нь гэмт хэргийн үйлдэгдэж байгаа юм бол яс юман дээрээ галгүй зэвсгээр л үйлдэгдэж байгаа шүү дээ. Би галгүй гээд хүйтэн зэвсгийг л хэлж байна.

Энэ дээр энэ завшааныг ашиглаад бодлого ямар байгаа бол? Ажил хариуцаж байгаа хүмүүс энэ дээр нэмж тодорхой мэдээлэл өгөхгүй юу? Нэг талаар энэ танин мэдэхүйн асуулт байж магадгүй юм.

Д.Одбаяр: -Хэн хариулах вэ? Нэрээ хэлээрэй.
Г.Баясгалан: -Саяынх дээр нарийн бодсон юм байхгүй. Энэ бол ерөнхий хориглолтынхоо хүрээнд Эрүүгийн хуулиар мэдээж хэрэг хориглогдож байгаа. Энд хүйтэн зэвсэг юмуу, хутга шөвгө хэрэглэж үйлдсэн бол гээд ял нь хүндэрч байгаа юм бий. Тэрнээс, тусад нь хууль гаргаад. Бид галт зэвсгээ илүү нарийвчилсан болгоод, бүртгэлийг нь нэлээн зохицуулж нарийвчилъя гэж байгаа. Яг дахиад хутга, шөвгө гээд эхэлбэл саяынх шиг л асуулт гарна шүү дээ. Сая З.Энхболд гишүүний асуудаг шиг хоолныхоо хутга шөвгөө яах вэ гээд гарна. Тэр бол биш. 

Ер нь бидний одоогоор тийм нарийвчилсан хууль хийх бодолгүй. Зүгээр ерөнхий хориглолт, хязгаарлалтын хүрээнд Эрүүгийн хуулийн хүрээнд байгаа гэж бид ойлгож байгаа.
Д.Одбаяр: -Ж.Сүхбаатар гишүүн тодруулъя.

Ж.Сүхбаатар: -Би үүнийг яамны нөхдүүдэд энэ завшааныг гарч байгаа учраас хэлж байгаа юм. Жишээлбэл, цаашдаа спорт, агнуурын, үзмэрийн зориулалттай тийм гоё нум сум, арбелет маягийн харвадаг гэдэг юмуу ийм дэлгүүр ажиллуулъя гэж бодъя. Та бол сая Эрүүгийн хуулиар хориглосон гэдэг талаас нь. Тэр бол хүн амьтны амь нас хөнөөгөөд, гэмтээгээд, бэртээгээд ял шийтгэл авах тухай асуудал дээр л хориглолт, ял хүлээлгэх тухай асуудал байгаа шүү дээ .Гэтэл яг энэ хүний, бид энэ хуулиар, үзэл баримтлал дотор хүний амь нас хөнөөх аюул учруулах хандлагатай юм учраас зохицуулалтад оруулж байна гээд байгаа юм. Гэтэл хүний амь хөнөөгөөд, бэртээгээд байгаа юм чинь галт зэвсгээсээ илүү нөгөө зэвсгийн төрөл нь байгаа юм. Тэгтэл энэ дээр худалдаалах гэдэг юмуу, дэлгүүрт зарагдаж байгаа ахуйн хэрэглээний хутга, шөвгийг хэлэх юм алга.

Энэ асуудлуудаар манай улсад судалгаа байна уу? Яг ярихаар бид гэмт хэргийн шалтгаан нөхцөлийг криминалистик, криминологи гээд ярьдаг. Энэ талаар Хууль зүйн яам, бодлого аваад явж байгаа хүмүүс үзвэл, нарийндаа миний хэлж байгаатай санал нийлж байгаа биз дээ? Тэрнээс галт зэвсгээр учиргүй өдөр бүр хүн амьтан буудаад байгаа юм байхгүй шүү дээ. Үүнийг л хэлэх гээд байгаа юм нь үзэл баримтлалынхаа агуулгын цаад хүрээн дотор хүйтэн зэвсгийн төрөл, бусад галгүй зэвсгийн хэрэглэл чинь өөрөө гэмт хэргийн юманд ашиглагдаж байгаа учраас энэ талын зохицуулалт маань дутуу байгаад гэмт хэргийн нөхцөл байдалд нөлөөлөөд байна шүү дээ. Үүнийг л хэлэх гэсэн юм.

Д.Одбаяр: -Х.Жекей гишүүн.
Х.Жекей: -Баярлалаа. Гишүүдэд ойлголтын зөрүү яваад байсан юм шиг байна. Галт зэвсэг энд, тэнд өмчилж байгаа зэвсгийг шууд хураах юм гэж. 21 дүгээр зүйл дээр галт зэвсэг, сум хураах асуудлыг нэлээн тодорхой оруулсан. Тэр нь нийт эзэмшилд байгаа галт зэвсгийг хураах тухай асуудал биш шүү дээ. Энэ бол ерөөсөө дор дурдсан тохиолдолд хураана гээд хэдэн заалт байгаа юм. Нэг ёсны 8.2, 8.3-т байгаа өмчлөх эрхгүй хүмүүсийн асуудал байгаа. Тэр нь болохоор 18 нас хүрээгүй, янз бүрийн гэмт хэрэгт холбогдсон, эсвэл сэтгэцийн янз бүрийн өвчтэй гээд.

Иргэнд өмчилж байгаа галт зэвсэг янз бүрийн асуудал тохиолдоод, гэмт хэрэг ч юмуу, янз бүрийн юманд орооцолдоод, тэр нөхцөлд тэрийг нь түр хугацаагаар аваад, асуудал шийдэгдсэний дараа тэр журмаараа буцааж өгөх асуудал явж байгаа шүү дээ. Түүнээс, хурааж авах тухай байхгүй байгаа. Үүнийг гишүүд зөв ойлгоосой гэж ойлгож байна.

Хоёрдугаарт, галт зэвсгийг ажлын хэсэг дээр бид нэлээн нухацтай ярьсан. Энэ өөрөө жаахан ээдрээтэй тийм хууль юм. Хуучин байгаа хуулийг жаахан боловсронгуй болгоод, зарим нэг өөр хуулиудтай зохицуулах юмыг нь зохицуулаад тэгээд л оруулаад ирсэн байгаа юм. 
Ажлын хэсэг дээр саналаа өгч амжаагүй гишүүд байгаа бол тэр саналаа өгөөд саналаа хураалгах эрх нь бас нээлттэй байгаа учрас үүнийгээ бас анхааралдаа авна биз дээ.

Д.Одбаяр: -Баярлалаа. З.Энхболд гишүүн тодруулъя.

З.Энхболд: -Харуул хамгаалалтын хэдэн компани байдаг юм. Тэдний жилийн орлого нь хэд байдаг юм бэ? Тийм мэдээллийг ажлын хэсэг дээр ярьсан уу? Одоо энд харуул, хамгаалалтын компаниудын бизнесийг өргөтгөх гэсэн зориулалттай хууль байна шүү дээ. Одоогийн байгууллагын манаачийг буу эзэмшиж болохгүй гэчихээд, буу ашиглах шаардлагатай объектууд бол заавал харуул хамгаалалтын компани хөлсөлж ав л гэсэн үг байна шүү дээ. Үүний эдийн засгийн тоог тооцож үзсэн үү?
Х.Жекей: -Бүх судалгаа байгаа. Ц.Цолмон дарга судалгаа яасан талаар хариул даа.

Д.Одбаяр: -Ц.Цолмон дарга судалгаан дээр үндэслэж хариулаад, ер нь хандлага нь ямар байх ёстой юм бэ? Байгууллага бүр манаачтай байх чиглэл барьж байгаа юмуу? Тэр нь ямар байдаг юм. Ер нь харуул, хамгаалалтын гэрээт хамгаалалт байдал руугаа шилжих ёстой юмуу? Бодлого ямар байдалтай байгаа  талаар бас тодруулъя.

Ц.Цолмон: -З.Энхболд гишүүний асуултад хариулъя. Ажлын хэсэг дээр яригдсан үндсэн концепци, чиглэл бол илүү харуул, хамгаалалтын компаниудыг дэмжих талаар огт яригдаагүй. Энэ талаар ажлын хэсэг дээр тийм зүйл огт яригдаагүй. Ажлын хэсэг дээр яригдсан хуулинд оруулах концепци бол угаасаа хуулийн этгээдийн нэр дээр өгөгдөөд байгаа галт зэвсгийг л болиулъя гэдэг асуудал ярьсан. Тодорхой, тодорхой жишээнүүд байдаг. Уул уурхайн компаниуд өөрийнхөө нэр дээр авчихсан байж байдаг. Тэрийгээ хөдөө, гадаа авч яваад гадаадын иргэн ан, агнуур хийдэг. Тэр нь баригдсан, манай цагдаагийн газар бүртгэлтэй, эрүүгийн хэрэг үүсгээд шалгагдаж байгаа тийм, тийм тохиолдлууд байдаг.

Албан ёсоор ирүүлсэн саналууд бол өнөөдөр жишээлбэл, Цагдаагийн ерөнхий газраас сургууль, цэцэрлэгийг аваад үзвэл, тэнд манаач байлдааны галт зэвсэг үүрчихээд манаад зогсох шаардлага үндсэндээ одоо байхгүй ээ. Хулгай, дээрмийн асуудал гарвал Цагдаагийн байгууллагад мэдэгддэг ийм асуудлыг л тавья. Хуулийн этгээд бүхэлд нь галт зэвсэг өгдөг энэ асуудлыг ер нь цэгцэлье. Эрх бүхий этгээд нь эзэмшдэг байя гэсэн ийм чиглэлээр боловсруулагдсан.
Галт зэвсгийг нэг талаас хэрэглээд байгаа хэрэглээг нь хязгааглагдахад л чиглэгдсэн болохоос, нөгөө талынх нь асуудлыг нь айхтар нарийн тооцоо, судалгаа бид хийгээгүй. Гэхдээ харуул хамгаалалтын хичнээн компани байгаа юм, хичнээн буу зэвсэг байгаад байгаа юм, хичнээн хүн бүрэлдэхүүнтэй байдаг юм гэдгийг бид гаргах бололцоотой. З.Энхболд гишүүнд гаргаад өгье.
З.Энхболд: -Тэрийг гаргасны дараа ярья.

Д.Одбаяр: -Саналаа хэлцгээ. Асуулт асуух өөр гишүүн байна уу?

Хариулт дээр тодруулах юм байна уу?

Ч.Сайханбилэг: -Д.Одбаяр дарга аа, урьд нь бид нар авто машины даатгалын тогтолцоо ярихад бас яг ийм асуудал үүсээд манай Хууль зүйн яам гишүүдийг мэдээллээр хангасан шүү дээ. Даатгалтай хэдэн байгууллага  ажиллаж байна, ямар эргэлт хийж байна. Нийт машин жолоочоо даатгуулахад алинд нь бололцоотой байна гээд.

Ингээд хараад байхад энэ тогтолцоо чинь мэргэжлийн байгууллагуудаар, хамгаалалтын албуудаар л дамжуулж, энэ байгууллага, хувь хүмүүс объектоо хамгаалах энэ юм руу нь л бодлогоор шахаж байгаа юм байна шүү дээ. Тийм учраас энэ хэмжээний зах зээл дээрх эрэлт юмыг даах чадал байна уу, байхгүй байна уу гэдгийг ажлын хэсэг дээр ч юмуу яриад, эргээд гишүүдэд энэ мэдээллээрээ хангавал яасан юм бэ гэсэн ийм саналтай байна.

Д.Одбаяр: -Асуултын цаг, асуултын хэлбэртэй байх ёстой. 

Г.Баясгалан дарга хариулъя.

Г.Баясгалан: -2010 оны байдлаар улсын хэмжээнд тоолсон галт зэвсгийн судалгаа бидэнд байна. Энэ дээр жишээлбэл, аж ахуйн нэгж дээр 730 галт зэвсэг байгаа гэсэн тоо байгаа. Ер нь улсын хэмжээний нийт тоо 30 мянга 900 гэсэн тоо байгаа л даа. Тэрний 730 нь аж ахуйн нэгж дээр. Яг харуул хамгаалалт гээд тусгайд нь бид салгаад хийсэн тоогоор 802 галт зэвсэг харуул хамгаалалтын чиглэлээр ашиглагдаж байна гэсэн ийм л тоо бидэнд байгаа юм. Тэрийг хэдэн аж ахуйн нэгж эзэмшиж байгаа вэ гэдэг юмуу, эсвэл хэдэн харуул, хамгаалалтын компани эзэмшиж байгаа гэдгийг нарийвчлаад гаргаж болно.

Д.Одбаяр: -Өөр асуулттай гишүүд байхгүй бол асуулт дууслаа.

Санал хэлэх гишүүд байна уу?

З.Энхболд: -Хууль гарсны дараа ямар байдал үүсэх вэ гэдгийг нягтлан шалгаагүй хууль орж ирсэн учраас тэрийг тодруулж, ажлын хэсэг дээр одоогийн зохицуулалтыг хүлээж авах уу, үгүй юу гэдгийг шийдтэл хойшлуулах саналтай байна. Энэ хууль энэ чигээрээ эхний хэлэлцүүлэг хийгдээд гарчихвал харуул, хамгаалалтын компаниудаар хамгаалуулахаас өөр аргагүй болно. Одоо байгаа бүх манаачаа халаад харуул, хамгаалалтын компанийн үйлчилгээ авах болж байна.

Энэ хууль гарчихвал сургууль, цэцэрлэг бол мэдээж тийм юм дийлэхгүй. Сургууль, цэцэрлэгийн манаач зэвсэггүй байна гэдгийг нь мэдээд гэмт хэрэгт уриалан дуудчихаж магадгүй хууль байна шүү дээ. Энэ, энэ байгууллага манаач нь хуучин зэвсэгтэй байсан, одоо зэвсэггүй болсон байгаа. Тийм учраас үүнийг дээрэмдье гэсэн сэдэл рүү түлхэж магадгүй байгаа юм. Тийм учраас үүнийг болгоомжтой, судалгаатай, нухацтай хэлэлцэх шаардлагатай байна. Ийм хурдан шуурмааргүй байна гэсэн саналтай байна.

Ж.Сүхбаатар: -Ц.Нямдорж сайд аа, та микрофон дээрээ ярь.
Ч.Сайханбилэг: -Ц.Нямдорж сайд аа, сая Г.Баясгалан даргын хэлдэг тооны харьцаа яг харуулаад байгаа юм. Одоо бүртгэлтэй 780 зэвсэг, дээрээс нь харуул, хамгаалалт дээр 800 гэдэг чинь бараг 1:1 хэмжээний юм байгаа юм. Дахиад 1:1 хэмжээ чинь нөгөө харуул, хамгаалалт дээрээ ирэхээр энэ ачааллаа дааж чадах нь уу, үгүй юу? Энэ хуулиар гаргаж ирэх гэж байгаа тэр зохицуулалтад орж чадах уу, үгүй юу гэдэг. Яг даатгалынхтай адилхан шүү дээ. Даатгалын компаниуд бүгдийг нь дийлж чадаж байна уу, чадахгүй байна уу гэдэг энэ тооцоогоо гаргаад өгөөч гээд байгаа юм.

Ц.Нямдорж: -Би нэг юм хэлчих үү? 

Д.Одбаяр: -Хариулт дээр сургууль, цэцэрлэг дээр жишээ аваад яриад байх явдал байхгүй юм.

Ц.Нямдорж: -Хотын цагдаагийн газраас хүн байна уу?

Чи тоогоо хэлээч дээ. Юугаа хийгээд суугаад байгаа юм бэ? Хэдэн харуул, хамгаалалтын компани байгаа юм. Наадах чинь Хотын цагдаа дээр бүртгэлтэй байгаа шүү дээ. Тэд нарт хэдэн буу байгаа юм бэ? Судалгаагүй юм шиг ойлголт хүмүүст өгөөд байна шүү дээ.

Г.Эрдэнэбаатар: -Хариулъяа, дарга аа. Сая Г.Баясгалан дарга бүгдийг нь детальчлаад хэлээд өглөө. 802 аж ахуйн нэгж харуул, хамгаалалтын талаар буу байгаа. Тэр тооцоон дээр гарчихсан байгаа. Сая тодорхой хэлсэн.

Ц.Нямдорж: -Харуул хамгаалалтын зөвшөөрөл авсан компаниуд Бамбаа гэх зэрэг хэд байдаг юм бэ? 

Г.Эрдэнэбаатар: -Тэрийг бид тооллогоор дахиад 11 дүгээр сарын 05-ны дотор “Зэвсэг” нэгдсэн арга хэмжээ улсын хэмжээнд явагдаж байгаа. Энэ дээр нарийвчлаад бүх заалтуудыг нь тавиад өгчихсөн байгаа. Энэ дээрээс нарийн судалгаа гарна.

Ц.Нямдорж: -Би нэг юм хэлчихье. Гишүүдэд буруу ойлголт байна. Ер нь сургууль, цэцэрлэг, элдэв төрийн захиргааны байгууллагад буутай харуул, манаа гэж юм байдаггүй юм шүү дээ. Аймгийн дарга байсан Д.Одбаяр дарга мэднэ дээ. Ер нь манай хөдөөгийн сумдад дээр үед хоршоо гэж байсан. Тэр хоршооны манаач, худалдаа бэлтгэл ангийн манаач л ганц берданка юмуу калибрь хоёрын аль нэгэнтэй нь л байдаг байсан. Одоо тэр нь хувийн компани болоод хоршоо ч байхгүй болчихсон. Тэнд буу байхгүй шүү дээ. 
Ер нь сургууль, цэцэрлэг гэх мэтийн байгууллагуудад цаашдаа буутай хүнээр мануулж огт болдоггүй асуудал шүүд ээ. Энэ чинь магадгүй, янз, янзын сэтгэцийн өөрчлөлттэй хүн мэдэгдэлгүй буу шийдэмтэй тэнд байж байгаад сүүлд нь хүссэнээр шал өөр аюул тарих зүйл цаад талд нь байдаг юм шүү дээ. Энэ болохоор гишүүдийн хүсээд байгаа мэдээллийг та нар нэмж нэр усаар нь, жагсаалтаар нь гаргаж өг. Тэгээд хэлэлцүүлгийн явцад тоогоо ярьцгаагаад, учир зүйгээ олоод болчих байлгүй дээ.
Ер нь Монголд байгаа галт зэвсгийг цэгцлэх шаардлага байгаа учраас ийм асуудал тавиад байгаа юм. Их хэцүү байдалд орчихоод байгаа юм. 1990-ээд оны дунд үеэр Ж.Энхбаяр гишүүн яриад байна билээ, баахан байлдааны буу зарсан шүү дээ. Юм замбараагүй байх үед. Одоо бүгдээрээ гар дээр байж л байна. Бараг байгууллага болгон өөрийгөө хамгаалах нэрийдлээр баахан зэвсэг, сумтай болчихсон. Тэр нь цаашдаа бас замбараагүй байдлаар яваад байвал юунд хүргэх вэ гэдэг бол асуудал шүү дээ. Сая дэлхийн хамгийн тайван орны нэг болох Норвегид юу болов? Үүнээс бид сургамж авах ёстой юм шүү дээ.

Д.Одбаяр: -Ж.Сүхбаатар гишүүн ээ, яг байгууллага болгон галт зэвсэгтэй байна гэдэг нь цэцэрлэг, сургууль руу орчихоод байгаа юм. Ц.Цолмон даргын хариулж байгаагаар бол ялангуяа аж ахуйн нэгжүүд, уул уурхайн компаниуд гэсэн тиймэрхүү маяг дээр та нар яриад байгаа шүү дээ. Тэнд л гэрээт харуул, хамгаалалт гэдэг зүйлээ энэ хуулиараа зохицуулаад, хуулиар галт зэвсэг эзэмших эрхтэй байгууллагууд нь хамгаалалтаа зохион байгуул. Тэр дээрээ гол санаа чинь явж байгаа биз дээ. Та нар тэгж тодорхой ярихгүйгээр, сургууль, цэцэрлэг, эмнэлгийн, яслийн юм шигээр явчихаж байгаа юм. Гол санаа тэр шүү. Хууль бус зэвсэг шаардлагатай байгаа галт зэвсгүүд чинь тэрүүгээр л байж байгаа. Тэгж ойлгох хэрэгтэй. Тэрнээс өөр асуудал байхгүй шүү дээ.

Ц.Нямдорж: -Д.Одбаяр дарга аа, манайд ч гэсэн замбараагүй юмнууд гараад байгаа шүү дээ. Мөнхбаяр гээд хазгай захтай дээл өмсчихсөн нөхөр чинь компани байгуулчихаад бөөн галлаад хаясан шүү дээ. Хачин юм хийж байгаа юм. Ийм учраас энэ асуудлаа цэгцлэх хэрэгтэй.

Ж.Сүхбаатар: -Ц.Нямдорж гишүүн ээ, дэгээрээ явъя.

Ц.Нямдорж: -Уучлаарай, Ж.Сүхбаатар гишүүн ээ.

Ж.Сүхбаатар: -Энд ийм юм байгаа юм. Ер нь Галт зэвсгийн хууль гарах шаардлагатай үзэл баримтлалыг дэмжиж байгаа юм. Гэхдээ энд нэг л бидний хуучин хандлага яваад байгаа юм. Зарим орнууд Монгол шиг орныг жаахан хямгадмаар байгаа юм /төвлөрүүлж/. Буу зэвсэгтэй баймаар байгаа хүмүүс, буу зэвсэгтэй баймаар байна, хадгалмаар байна, ан хиймээр байна гэсэн хүмүүс Анчдын холбоо гэдэгтээ заавал бүртгэлтэй баймаар байна. Тэгээд Анчдын холбоо нь хураамжаа авдаг, Хууль зүйн яам, Цагдаагийн байгууллага нь Анчдын холбоогоо хянадаг. Эсвэл буу зэвсэгтэй бүх хүний холбоо байгуулж ажилламаар байна. Өөрөө удирдах ёсны. Тэгэхгүй, хүн болгонд хариуцуулаад, тэр болгоны араас Цагдаагийн байгууллага, иргэн хүн хоёрын хооронд харилцаа үүснэ гээд байгаа юм. Гадны улс, орнууд чинь иймэрхүү сонирхол бүлгийн чиглэлтэй, буутай байх сонирхолтой хүмүүсийг нэгтгээд, өөрөө удирдах ёсны сонирхогчдын холбоо байгуулуулчихаж байгаа юм. Тэр холбоогоор нь дамжиж хяналт тавьдаг энэ тогтолцоог бас бодооч ээ.
Сүүлийн үед орж ирж байгаа хуулиудыг харахаар төрийн байгууллага шууд хувь хүн хоёрын хоорондын харилцаа явна гээд хараад байгаа юм. Тэрний чинь дунд хувь хүн, хувь хүмүүсийн дунд сонирхогчдын холбоо, тэгээд төрийн байгууллага гээд явбал энэ илүү цэгцтэй болно. Үнэхээр буу зэвсэг эзэмшмээр байгаа бол буу, зэвсэг эзэмшдэг хүмүүс холбоогоо байгуулаад, хураамжаа тэнд төлөөд, холбоо нь буу зэвсэг эзэмшдэг хүмүүсийнхээ хүрээнд ажил зохион байгуулаад, хянаад тэр сонирхолыг нь бас дэмжээд. Ингээд юмыг эмх цэгцтэй явуулах ийм хандлага руу л ормоор байгаа юм. 

Энэ хуулиудыг харахаар энэ нь дутуу байгаа юм. Х.Тэмүүжин гишүүн сүүлийн үед их яриад  байна шүү дээ. Мэргэжлийн өөрөө удирдах ёс гээд хуульчдын асуудал яриад  байна. Гэтэл энэ ганц хуульчдын биш юм. Нийгмийн бүлэг, давхаргууд дээр ийм байгаа хүмүүсийг. Үүнийг цаашдаа яах юм бэ? Сая З.Энхболд гишүүн хойшлуулъя гэж байна. Би энэ хууль гарчихлаа гэж бодоход, дараа янз бүрийн юман дээр үүнийг анхаараач ээ. Нэг энэ санаа.

Хоёр дахь санаа юу вэ гэхээр түрүүний миний хэлдгээр хүйтэн зэвсэг буюу гэмт хэрэгт хамгийн их ашиглагдаж байгаа хүйтэн зэвсгийн асуудал дээр байгаа юм. Энэ хүйтэн зэвсгийн асуудал дээр зохицуулалт, хийдэл гэдэг юм байна. Та бүхэн энэ хуулийн хийдлийг судалж байгаа гэж яриад байгаа. Хууль зүйн үндэсний хүрээлэнгээрээ криминологийн чиглэлээр ажилладаг хүмүүсээрээ хүйтэн зэвсгийн асуудал дээр улс орнууд ямар зохицуулалттай байна вэ? Энэ асуудлыг галт зэвсгийн төрөлд ордоггүй зэвсгийн асуудлаар зохицуулалтыг бий болгооч ээ. Энэ хуулийн зохицуулалт чинь алга байна шүү. Энэ хуулийг харахад саяын миний  хэлдэг хоёр асуудал дутагдаж байна.

Энэ хуультай шууд холбоод хэлэх гурав дахь санаа ямар асуудал байна вэ гэхээр, буу зэвсэгтэй хүмүүсийн, манай Их Хуралд зарим буу зэвсэгтэй хүмүүс мэдэж байгаа учраас дуу хоолойгоо гаргаад байна. Гэтэл буу зэвсэгтэй олон мянган хүмүүс байна шүү дээ. Маш олон мянган хүн байна гэдэг бол тэр олон арван мянган хүний санал, онол ямар байна вэ? Хуулийн хэлэлцүүлэг гэдэг юм чинь, заримдаа та бид нар хүмүүсийн санаа, оноог авч байна гээд байдаг. Гэтэл олон арван мянган хүний энэ санаа, бодол байдаг, буу зэвсэгтэй малчин хүний санаа бодол ямар байгаа юм, хот газар байгаа хүний санаа, бодол ямар байгаа юм. Ийм мэтийн санаа бодлыг авдаг юм чинь авахгүй байгаа болохоор Их Хурал дотор ороод ирэхээр хүмүүс янз, янзын юм яриад байгаа юм. Ийм гурван чиглэлээр санал бодлоо хэлж, протоколд тусгаж, та бүхэн бас ажилдаа анхаараач ээ гэж хэлэх гэсэн юм. Баярлалаа.
Ж.Энхбаяр: -Өнөөдөр галт зэвсгийг журамлах шаардлага, цаг нь болчихсон гэдэг нь тодорхой 40 мянга гаруй зэвсэг иргэдийн гар дээр байгаа юм. Байлдааны дөрвөн дивиз гэсэн үг шүү дээ. Ийм зэвсэг байгаа юм. Хамгийн гол  ноцтой нь энэ зэвсгийн нэлээд нь, дийлэнх нь өнөөдөр хүчний армийн зэвсэглэлд байгаа сум галт хэрэгслэлээр буудлага үйлдэх ижил маркын ийм л зэвсэг байгаа нь гол аюул байгаа юм. Дэлхий дахинд болж байгаа нийгмийн тогтворгүй байдал асуудал үүсэхэд армийн зэвсэглэлд байгаа сум, иргэдийн гар дээр байгаа буу хоёр нийлж байгаа нь ерөөсөө асуудлыг маш хурц болгодог. Энэ бол Галт зэвсгийн хуулийн гол зорилго л тэр. 

Гэтэл бид нэгээр биш, ээлжээр биш, автоматаар биш, нэгээр бууддага замагт үйл ажиллагаатай спортын, үрлэн, бидний хуучны 1990-ээд оноос өмнө иргэдийн, анчдын гар дээр ашиглаж байсан ийм буу зэвсэг бүхий ангийн зориулалтын буу зэвсэгтэй байх ёстой байтал, бид байлдааны зориулалтын зэвсгийг төрийн байгууллагууд нь өөрөө цагдаа, хилийн цэрэг нь, дотоодын цэрэг нь, арми нь хэдэн мянгаар нь зарчихсан юм. Үүнийг цэгцлэх цаг болсон гэж байгаа юм. Өнөөдөр хэдэн андаа биш, нийгмийн нөхцөл байдал хүндрэхэд яах вэ? Тэр иргэдийн гар дээр байгаа автоматаар буудах чадвартай буунууд маргааш цэргийн ангиас цэргүүдийн гар дээр тавих сум хоёр нийлж байгаа юм. Энэ бол асар том буруугаар эргүүлэх асар хүнд нөхцөл байдал үүснэ. Бүх дэлхийн орны жишиг тэр байна шүү  дээ. Үүнийг бид энэ зэвсгийн хуулиар галт зэвсгүүдээр нь янзалж чадвал том амжилт. Зорилго нь тэр.

Тэрнээс нэг цагдаагийн байгууллагад эрх өгөх, торгууль шийтгэлийг нэмэх, хамгаалалтын албанд зэвсэг өгөх. Ер нь харуул, хамгаалалтын албадад галт зэвсэг өгнө гэсэн ойлголт байж болохгүй шүү  дээ. Өнөөдөр галт зэвсэг бус,өөр зориулалтаар хүний биеийг тухайн гэмт хэрэг үйлдэж байгаа этгээдийг саатуулах бололцоотой техник хангалттай бий болчихсон. Резин сумнууд, мэдээ алдуулагч гээд энэ бол хангалттай болчихсон. Гэтэл галт зэвсэг гэдэг юм бол нэгдүгээрт хаана байх ёстой вэ гэвэл галт зэвсэг төрийн хяналт  дор байгаа, төрийн хүчний байгууллагуудад байх ёстой. Тэрнээс ямар нэгэн иргэний зохион байгуулалттай, харуул, хамгаалалтын алба, иргэн хүний гар дээр болохгүй ийм цаг үе ирчихээд байна шүү дээ, нөхөд өө. Тэрийг бид ойлгох хэрэгтэй байгаа юм.

Бидний яриад байгаа байгалийн баялаг, энэ айхтар юм чинь улс орнуудын дотоод монголчууд олон том гүрний ашиг сонирхолын зөрчилд ирчихээд байна шүү дээ. Үүнээс чинь болж юу ч болж магадгүй болчихоод байгаа ийм цаг үе шүү дээ. Тэрийг урьдчилан харж, бид Галт зэвсгийн хуулиараа тэр зохицуулалтыг нэг мөсөн хийгээд, 3 тэрбум орчим төгрөг гарах байх. Тэгээд хүчний байгууллагуудын зарсан байлдааны сум таардаг зэвсгүүдийг Монголын төр буцаагаад татаад авчих. Хурааж авах юм биш,  худалдаж аваад. Тэгээд үнэхээр ан хийх гэж байгаа хүмүүс, өнөөдөр хангалттай гадаад худалдаа дэлхий дахинд нээлттэй. Бүх төрлийн ангийн буудлагын спортын зэвсэглэлүүд хангалттай орж ирж байна шүү дээ.
Ийм ажлыг бид хүчээр хийх цаг болсон юм болов уу? Тэр ач хоблогдлоо олж хараач ээ. Тэгэхгүй, төрийн байгууллагын эрх хэмжээг нэмэх, иргэнтэй гэдэг маягаар байгууллагын хэт явцуу талаасаа хараад байна. Энэ бол шийдэх цаг болсон гэдэг талаас нь ялангуяа манай Байнгын хороо маань анхаараад шийд гаргаадахаач. Үүнийг л дахин, дахин хэлээд байгаа юм. Төр хийсэн алдаагаа засах цаг болсон. Иргэдийн гар дээр тавьсан галт зэвсэг, байлдааны зэвсгийг буцааж хурааж авах ёстой болсон.

Д.Одбаяр: -Анхны хэлэлцүүлэг л дээ.
Ж.Энхбаяр: -Энэ дээр нэг тодруулга байна. Анхны хэлэлцүүлэг дээр ажлын хэсгийг орж ирүүлэх санал байгаа юм. “Автоматаар буюу гэсний дараа ээлжээр” гэдгийг хасаж байгаа юм. Энэ дотор бүх санаа явж байгаа юм. Хэрвээ энэ батлагдвал.

Д.Одбаяр: -Зарчмын зөрүүтэй санал хураалт явах үед тодруулах зүйл гарвал наадуул чинь яригдах ёстой юм л даа.

Д.Лүндээжанцан: -Жаахан, жаахан юм гарч ирээд байна л даа. Цаг хугацаа, бодох юмнууд бас байсан л байна. Ж.Энхбаяр гишүүн ажлын хэсэгт нэмж орсон гэсэн. Үүнийгээ ажлын хэсэг дээр нэгдүгээрт, ярьсан уу, үгүй юу?

Хоёрдугаарт, одоо иргэдийн гар дээр 1990-ээд оны дундуур худалдагдсан гээд байгаа /би дэд ажлын хэсгээс асуугаад байгаа юм/ ака буу, 100 сумтай, 300 сумтай манай офицерууд тэтгэвэртээ гарахдаа худалдаж аваад ч гэдэг юмуу, дарчихсан байгаа юм. Тэр нь бүртгэл байна уу, үгүй юу? Иргэдийн гар дээр байгаа 30, 40 буу гэдэг нь бүртгэлтэй буу яриад байна уу, нуугдмал, дарагдмал буу яриад байна уу? 3 тэрбум төгрөгөөр тэрийг худалдаж авна гэхээр галт зэвсгийг хууль бусаар хадгалж байсан гэсэн юманд нэг талдаа уначих гээд байна шүү дээ. Энэ ямар учиртай юм болоод байна вэ? Энэ чинь бүр даамжраад явчихлаа шүү дээ.
Хэрвээ галт зэвсгийг хууль бусаар хадгалж байвал өөрөө энэ зүйл зөрчил, гэмт хэрэг болоод явчихна. Үүнтэй холбогдуулан иргэдийн гар дээр яг албан ёсны  зөвшөөрөлтэй, бүртгэлтэй тэр бууг мөнгийг нь өгөөд авах тухай яриад байна уу, дарагдмал буунуудын тухай яриад байна уу гэсэн ийм хоёр асуудал байна шүү дээ. Зарим нь бүртгэлгүй буунуудын тухай бас асуудал гараад байгаа юм. Журамлах цаг нь болчихоод байгаа юм. Тэгээд манай ажлын хэсэг бүр сайн эргэлзээгээ тайлаад, харыг нь бараад сайн л юм оруулж ирмээр байгаа юм.

Д.Одбаяр: -Ж.Энхбаяр гишүүн ээ, анхны хэлэлцүүлэг явуулаад санал хураалт явуулна гэхээр энд ажлын хэсгийн дөрвөн санал байна. Нэр бүхий гишүүдийн, ажлын хэсгийн бас нэг гишүүний, зарим санал гаргасан гишүүд гадаадад болон дотоодод томилолтоор явж байна. Энэ гаргаж байгаа саналтай холбогдуулан асуух зүйлүүд гарах гээд байна. Тийм учраас З.Энхболд гишүүний саналыг дэгээр хураалгах ёстой л доо.
З.Энхболд: -Ажлын хэсгийг үргэлжлүүлж ажиллуулах гэсэн санал байгаа шүү дээ.

Д.Одбаяр: -Гэхдээ 7 хоногоос хэтрэхгүй шүү.

З.Энхболд: -Хугацаа зааж өгөөд яадаг юм бэ? Харуул, хамгаалалтын компаниудын орлогыг тооцох.

Д.Одбаяр: -Би яагаад өнөөдөр зураган асуудалтай сууж байна вэ гэхээр төсөв, тодотгол хэлэлцэхээр Байнгын хорооны төлөвлөсөн асуудлууд хэлэлцэгдэхэд хэцүү болчихдог юм гэдгийг зовлон мэдэж байгаа хүмүүсийн хувьд та нарт хандаж хэлж байгаа юм. Тэрнээс хугацаагүй, ажлаа явуулъя гэдэг талаасаа яриад байгаа юм. Ажлын хэсэг дээр З.Энхболд гишүүн өөрөө нэмээд орно гэвэл ор, орохгүй “би өөрөө ажлын журмаар ороод ажиллая” гэвэл ороод ажиллаарай. Албан ёсоор оръё гэвэл энэ тогтоолд гурав дахиа нэмэлт орох гээд байгаа юм. Та бүхэн ороод үүнийг 7 хоногийн дотор янзлаад. Яагаад үүнийг хэлж байна вэ гэвэл асуудал нь, харилцаа нь өөрөө тулгамдсан цаг хугацаа алдмааргүй ийм зүйлүүд байна гэдгийг дэд ажлын хэсгийн хүмүүс хэлж байна. Гишүүдийн зүгээс үүнийг ойлгоод байна гэсэн ойлголттой суугаад байгаа юм.

Ч.Сайханбилэг: -Түрүүн цагдаагийн дарга хугацаа хэлсэн шүү дээ. Бүх хамгаалалтын компаниудыг бүгдийг нь тоолоод, зэвсгээ тоолоход 11 дүгээр сарын 05 хүртэл энэ ажиллагаа явж байгаа гэж хэлээд байна шүү дээ. Тэгэхээр 11 дүгээр сарын 05 гэхэд бид гартаа материал, тооцоотой болно гэсэн үг байна шүү дээ.

Д.Одбаяр: -Тийм, тэрийгээ та нар яаравчил.

Ч.Сайханбилэг: -Тэгэхээр таны 7 хоног гэдэг чинь 11 дүгээр сарын 05-тай нийлэхгүй байна гэж хэлж байгаа юм.

Д.Одбаяр: -Ямар ч гэсэн хэлэлцэх асуудал бүрт орж ирнэ шүү. Тухайн үед энэ нь дуусаагүй байвал дуусаагүй, дууссан бол дууссан гэдгээр хэдүүлээ тэгж ойлголцъё.

Горимын саналаар санал хурааж байна. Хугацаа заагаад яахав, гэхдээ ажлын хэсэг үргэлжлүүлэн ажиллах шаардлагатай. Хотын Цагдаагийн газар дээр зохион байгуулагдаж байгаа ажлыг та бүхэн яаравчилж, шаардлагатай мэдээллүүдийг гаргах хэрэгтэй. Лиценз, зөвшөөрөл өгөхдөө эндээс л өгч байгаа биз дээ.
Хөдөө, орон нутаг дахь харуул, хамгаалалтын зөвшөөрлийг хаанаас өгдөг юм бэ? Аймгуудад байгаа.

Г.Эрдэнэбаатар: -Хөдөө, орон нутгийн цагдаагийн газар, хэлтсүүд өгч байгаа.

Д.Одбаяр: -Тэнд нь өгч байгаа юу. Эд нар өөрсдийнхөө зохион байгуулалтаар хурдан л даа. Цагдаагийн байгууллага. Тэгж ойлголцоод санал хураая. 

Ажлын хэсгийг үргэлжлүүлэн ажиллуулах шаардлагатай гэж үзэж байгаа Байнгын хорооны гишүүд.

Гишүүдийн олонхийн саналаар дэмжигдлээ.

Асуудлууд нэлээн гарах юм байна шүү. Дэд хэсэг, Г.Баясгалан, Ц.Цолмон дарга, мэргэжлийн байгууллагууд анхаарах хэрэгтэй юм байна шүү.

Ж.Сүхбаатар: -Холбоо руу шахаж оруулахыг та хэд судалчихаарай.

Д.Одбаяр: -Дараагийн асуудал.

Монгол Улсын зарим хуульд нэмэлт, өөрчлөлт оруулах тухай багц хуулийн төслийг хэлэлцэх эсэхийг шийднэ.

Танилцуулгыг Г.Баясгалан дарга хийх үү. Засгийн газрын хуралдаан давхцаад байна. Хүн худалдаалах бас Хууль зүйнх. Ц.Нямдорж сайд танилцуулгаа хийх юм байна.

Энэ хооронд зургаа дахь асуудлаа шийдчихье.
Хоёр. Төрийн байгуулалтын болон Хууль зүйн байнгын хорооны хамтарсан ажлын хэсэг байгуулах тогтоолын төсөл.

Улсын Их Хурлын тухай хуулийн 21.5. Үндэслэл хэсэг нь жишгээрээ яваад тогтоох нь.
Улсын бүртгэлийн ерөнхий хуулийн хэрэгжилт, иргэний шинэчилсэн бүртгэлийн ажлын явц, цахим үнэмлэх олгох бэлтгэл ажилтай танилцах ажлын хэсгийг дараах бүрэлдэхүүнтэйгээр байгуулж байна.

Ажлын хэсгийн ахлагч Д.Дондог, ажлын хэсгийн гишүүд Батсуурь, Д.Одхүү, Х.Тэмүүжин, Ц.Мөнх-Оргил, Д.Оюунхорол гишүүн. Төрийн байгуулалтын байнгын хорооны зөвлөх О.Тунгалаг, Хууль зүйн байнгын хорооны зөвлөх Б.Баасандорж. Улсын бүртгэлийн ерөнхий хуулийн хэрэгжилттэй танилцах юм.
Ж.Сүхбаатар: -Байнгын хорооны ажлын хэсэг байгуулахад ахлагч нь өөрөө сонгоод ярилцаад явна гээд 5-7 хүний бүрэлдэхүүнтэй гэж байгаа юм. Наад тоо чинь З.Энхболд гишүүн орохоор хэтрэх нь үү, хэтрэхгүй нь үү гэдгийг асууж байна л даа. Д.Дондог даргатай ярилцаад бид нар хоорондоо ярилцаад явах тийм маягаар зохицуулсан юм. Тэрнээс, энэ дээр би оръё гээд байх маягаар.
З.Энхболд: -Сонгуулийн хуультай холбоотойгоор очиж үзмээр байна. Юу хийж байгааг нь.

Ж.Сүхбаатар: -Болно л доо. Гэхдээ тэрийг хэлж байгаа юм.

Д.Одбаяр: -Д.Дондог гишүүнээс лавлах юмуу? Яах юм бэ? Одоо энд ажлын хэсгийн ахлагчтай нийлээд зургаан гишүүн байна. 5-7 гэхээр орох боломжтой л юм байна. Ажлын хэсгийн ахлагчаа томилчихоод нөгөө нь саналаа гаргаж батлуулдаг ийм /айхтар юм болчихоод/ дэгтэй болчихоод байгаа юм. /нэр дэвшинэ, санал хураалттай, өрсөлдөөнтэй/

Ж.Сүхбаатар дарга аа, яах юм бэ? Ажлын хэсгийг З.Энхболд гишүүнийг нэмээд.

Ж.Сүхбаатар: -Та нар саналаа гаргаад арга зүйн хувьд дэмжье.

Д.Одбаяр: -З.Энхболд гишүүнийг нэмээд ажлын хэсгийг байгуулах нь зүйтэй гэж үзэж байгаа Байнгын хорооны гишүүд.

Гурав. Монгол Улсын зарим хуульд нэмэлт, өөрчлөлт оруулах тухай багц хуулийн төслийн хэлэлцэх эсэх асуудлыг хэлэлцье.
Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна.

Ц.Нямдорж: -Засгийн газрын хуралдаанд асуудал оруулж байгаад жаахан хүлээлгэчихлээ. Уучлаарай.

29 хуулийн давхардал, хийдлийг арилгах саналыг Засгийн газар дээр хэлэлцээд Их Хуралд өргөн мэдүүлсэн юм. Энэ асуудлыг шийдвэрлэж өгөхийг хүсье. Дээр үед Их Хурлын хуульд өөрчлөлт оруулаад давхардал, хийдлийн асуудлыг жаахан хөнгөн байдлаар шийдчих ийм хуулийг Их Хурал баталж өгсөн. 
Ер нь гадны төсөлтэй хамтраад Монголд одоо мөрдөгдөж байгаа 830-аад хууль байна. Тэр хуулиудын давхардал, хийдлийг судлах ажиллагаа сүүлийн хоёр, гурван жил хийгдсэн. Бүх яам, Тамгын газарт баг ажилласан. Энэ судалгааны үндсэн дээр эхний ээлжинд яриад, хуулийн давхардал, хийдлийг  арилгах арга хэмжээ авах шаардлагатай гэсэн санал гарсан. Түүнээс иргэн, эдийн засгийн чиглэлийн 29 хуулийн төсөлд нэмэлт, өөрчлөлт оруулах хуульд саналыг оруулж байна. Хэлэлцэж, шийдвэрлэж өгөхийг хүсье. 

Их Хурлаас энэ дөрвөн жилд хуулийн чиглэлээр хийх нэг гол ажил нь энэ хийдэл, давхардлын асуудлыг шийдэж, цэгцэлье гэсэн ерөнхий бодлого гарсан байгаа. Энэ бодлогын хүрээнд энэ асуудлыг оруулж байна. 

Д.Одбаяр: -Баярлалаа. Ц.Нямдорж сайд аа, энэ нэг их удахгүй болов уу гэж бодоод байна. Журмын тухай хуулийн дагуу орж ирж байгаа хууль шүү дээ. 

Асуулттай гишүүд байна уу?

Ж.Сүхбаатар: -Нэг зүйл асууя. Энэ нэг удаа унаад, хоёр дахь удаа орж ирээд Ц.Нямдорж сайд, Ц.Цолмон дарга нар учирлаж байж, бид ойлголцож, ажла явуулах үүднээс дэмжсэн. Мэдээж, хүн мэдэхгүй юмныхаа дайсан байдаг болохоор бид хэд нээрэн л мэдээд байгаа хүмүүст нь боломжийг нь олгоод явуулъя гэж үзсэн байгаа. Тэгээд нэг удаадаа явуулаад, шийдээд үзье гэж бодож байгаа юм.

Гэхдээ энэ дээр сая харахад, Ц.Нямдорж дарга аа, хийдэл, олон юмнуудыг янзлах гээд оруулж ирсэн. Гэхдээ энэ хийдэл гэсэн уутан дотор чинь тодорхойгүй байсан юмыг тодорхой болгож байна гээд ингээд ажлын 30 хоногийн дотор гээд тодорхойгүй, хугацаа байхгүй байсныг ажлын 30 хоног гэж өөрчиллөө гээд, янз, янзын тодорхой бус байсныг 1 сар болгож өөрчиллөө ч гэдэг юмуу ингээд тодорхой бус байсныг ингэж өөрчиллөө гээд цоо шинээр юмнууд орж ирж байна л даа. Тэгэхээр өөрөө ч хэлдэг байх. Хууль тогтоогчид бидний дор, суган дор ийм 30 хуулийг багцлаад оруулж ирэхээр чинь хүн, урьд нь бид нэг хууль ярихад л бөөн юм болдог хүмүүс чинь ингээд ирэхээр “хийдэл” гэдэг нэрийн дор цоо шинэ юмнууд ороод ирэхээр жаахан эргэлзээ төрүүлээд. Гэхдээ нэг удаадаа яваад үзэхээр дараа санал, шүүмжлэл гарахгүй бол дүүрч гэж бодож байна.

Ингээд харвал “хийдэл” нэрийн дор та хэд өөрсдөө зохиогоод асуудлууд оруулаад ирээд байгаа нэг юм байна. Жишээлбэл, Үндэсний Худалдаа, аж үйлдвэрийн танхимын хууль гэж байна. Үндэсний танхим нь энэ зүйлийн 2 дахь хэсгийн 3, 5, 6-д заасан бүрэн эрхийг хэрэгжүүлэх албыг байгуулан ажиллуулна гээд. Алба байгуулж ажиллуулна гээд. Хийдэл, эсвэл хуулийг нөхөн гүйцээж байгаа юмуу? Тэр заалтуудыг хэлж, заавал алба байгуулж ажиллуулна гээд заагаад оруулаад ирчихсэн байгаа. Жишээлбэл, энэ заалт дээр би холбогдох хүмүүсээс асуух гээд байна л даа. Энэ алба нь яасан юм бэ? Энэ заалтыг нэмэхгүй бол багуулж ажиллуулж чадахгүй байсан юмуу? Үндэсний танхим нь. Ингээд хийчихээр Худалдаа, аж үйлдвэрийн танхимын заалт гүйцээд, хийдэл нь арилаад байгаа юмуу? Энд байгуулж, ажиллуулна гээд орчихсон ийм юм харагдаж байна.
Саяын энэ хоёр асуулт дээр асуулт асуугаад, ерөнхийдөө үүнийгээ энэ удаа хэлэлцээд, хүмүүс харж байгаад шийдээд явъя. Гэхдээ энэ дотор маш олон юм байна шүү. Иргэдийн үйлчилгээтэй холбоотой маш олон хоногууд, хугацаанууд эрс өөрчлөгдөж байна шүү дээ. Тэгэхээр үүнийг та хэддээ итгээд, найдаад ОХУ, Германы Хууль зүйн яамны туршлагыг нэвтрүүлж байгаа алхам гэж бодоод шинэ юманд нэг их дайсагнаад байхгүйгээр дэмжээд явъя гэсэн бодол байна.

Д.Одбаяр: -Баярлалаа. Асуулт, санал хоёр хамт юм байна. Г.Баясгалан дарга хариулах уу.

Г.Баясгалан: -Ж.Сүхбаатар гишүүний асуултад хариулъя. Үнэхээр таны хэлдгээр хийдэл гэдэг дээр саяын байдалтай л байгаа юм. Үнэхээр шинэ юм учраас яаж хийх юм бэ гээд одоо нэг жишиг тогтох байх гэж бодож байгаа юм. Жишээлбэл, давхардал, зөрчил гэхээр асуудал байхгүй. Шууд тахир, дутуу, хөгжлийн бэрхшээлтэй гээд хэлчихсэн учраас түүгээр нь засаад явчихсан юмнууд зөндөө байгаа. Тэр нь болоод байх шиг байгаа юм.

Хийдэл гэхээр үнэхээр саяын хэлдэг шиг хоног, хугацаа тавиагүй юмыг нь тавьдаг ч юмуу, ер нь жишиг болгоод бусад хуульд тавьснаар нь жишиглээд явсан юмнууд байгаа юм. Энэ дээр хийдэл гэдгийг юу гэж ойлгох вэ? Хийдэл гэж хэлээд саяын таны хэлдгээр цоо шинэ зохицуулалт оруулж ирэх явдал уг нь байж болохгүй. Гэхдээ хууль дээр шийднэ гэчихээд хоног хугацаа тавих ёстой гэж бид ойлгоод байгаа юм. Эсвэл хариуцлага байхгүй байдаг юмуу, эсвэл аль нэг зүйлийг зохицуулж хийчихээд хэн хариуцахыг нь тавиагүй ч гэдэг юмуу ийм зүйлүүдийг л бид, одоохондоо бидний хүрээнд “хийдэл” гэж ойлгоод оруулж ирээд байгаа.

Цаашдаа Их Хурал маань хэлэлцээд, үүнийг ингэж ойлгох нь зөв байна гэдэг ийм жишиг тогтоод явах байх гэж бодож байгаа юм. Давхардал, зөрчил дээр асуудал байхгүй юм билээ.

Ж.Сүхбаатар: -Нэмээд, сая Худалдаа, аж үйлдвэрийн танхимын жишээн дээр би асууж байна л даа. Албыг байгуулж ажиллуулна гээд заачихсан байна. Худалдаа, аж үйлдвэрийн танхимын хүсэлтээр юмуу, та хэд бодож байгаад, хараад тавьчихсан юмуу гэдэг асуулт байгаа юм. Үүнтэй дагалдуулаад асуугаад байгаа юм нь тэр байхгүй юу.

Ер нь хууль тогтоогчид, бид шүүлтүүр маш муу хийж байгаа шүү дээ. Та хэд маань хийгээд оруулж ирдэг. Гэтэл та хэдийн юм чинь угаасаа олон удаа гологддог. 30 хууль дотроос чинь бид үүнийг нүд эрээлжлээд, бараг сууж ажиллахгүй байж байгаад, зарим нэг нь алба байгуулна, аягүй бол тэгж байгаад байгууллага байгуулна гээд энэ дотор нь явах нь л дээ.  Ийм юм руу ороод явчихвал энэ чинь харахгүй байж байгаад явуулаад байдаг ийм л юм болчих вий. Хууль тогтоогчдын хувьд хүндрэлтэй байдал үүсэх байдал ажиглагдаж магадгүй учраас энэ дээр би санаа, бодлыг нь сонсох гээд байгаа юм.
Г.Баясгалан: -Ер нь түрүүн сайд танилцуулсан. Энэ ажлыг нэлээн удаан хугацаанд хийсэн юм. Бид яагаад давхардал, хийдэл, зөрчил гэдэг хэрэгтэй юм байна гээд, Засгийн газрын үйл ажиллагааны мөрийн хөтөлбөрт ороод бид хийсэн. Үнэхээр Германы жишгээр яг үүнийг судалж, илрүүлж давхардал, хийдэл, зөрчил байна гэдгийг арилгадаг. Үүгээр тусгай аргачлал гараад бид хийж байгаа. Энэ дагуу л бид бүх хуулиудыг үзээд. Тэрнээс биш, танхим өөрөө санал болгоод биш.

Эхлээд яагаад иргэний эдийн засаг барьж авсан бэ гэхээр үнэхээр бизнесийн чиглэлийн хууль тогтоомж хоорондоо зөрчилтэй, давхардалтай, хийдэлтэй байдаг учраас бизнесийн үйл ажиллагаанд саад бэрхшээл учруулж байна гэдэг утгаар явсан. Энд бид нартай хамтарч ажилласан байгууллага, Ажил олгогч эздийн нэгдсэн холбоо, Худалдаа, аж үйлдвэрийн танхим гээд байгууллагууд хамтарсан. Гэхдээ үүнийгээ бид тэгнэ гээгүй. Бид өөрийнхөө аргачлалаар бүх хуулиудаа шүүгээд үзэхэд л ийм байдал байгаа. Бид 81 хууль хийсэн байгаа. Эхний ээлжинд 29 хуулийг нь.

Ц.Нямдорж: -Г.Баясгалан, чи наад хариултаа яг асуултад нь яс тулгаад л хариулчихаач дээ. Мөнхбат аварга шиг тойроод л давхиад байх юм. Ямар зовлонтой юм бэ?

Г.Баясгалан: -Худалдаа, аж үйлдвэрийн танхимын хуулиар, хууль болгон дээр ярьж болно.

Д.Одбаяр: -Түрүүн хариулсан л даа. Хийдэл дээр тийм зүйл гараад байгаа юм.

Ж.Энхбаяр: -Тусдаа ойлгуулахгүй бол бүгд асуулт үүсээд байна шүү дээ.
Ц.Нямдорж: -Ж.Сүхбаатар гишүүн ээ, би хариулъя. Худалдаа, аж үйлдвэрийн танхим төрийн бус байгууллага, яамд энд оролцсон юм. Тэгээд манай яаман дээр Г.Баясгалан, Дэмбэрэл хоёр л хогийн шүүр барьчихсан зураг гараад, би тэрийг нь буулгуулсан. Та нар энэ шоугаа зогсоо гэж. Тэгээд танхимаас нь санал аваад, энэ Танхимын хуулинд ийм өөрчлөлт хийж байж ажиллах бололцоог нь хангах шаардлага байна гэж тэр байгууллага үзсэн учраас саналыг нь оруулж байгаа юм.
Гишүүд 29 төслийг хэлэлцэж байхад зарим нэг нь наадах чинь хийдэл гэдэг юмандаа хамаарахгүй, тэрийгээ давсан байна гэж үзвэл ганц нэгийг нь буцаачих эрх нь байж л байгаа шүү дээ. Ер нь анхнаас нь Ж.Сүхбаатар гишүүнийг энэ хийдэл, зөрчил, давхардал гэдэг юмаа зөв ойлгож явъя гэдэг санаагаар ярьж байгаа нь зүйтэй санал гэж бодогдож байна. Засгийн газраас оруулсан болгоныг Их Хурал дэмжих үүрэгтэй биш. Бас ганц, нэг  юман дээр юм байхыг үгүйсгэхгүй.

Хугацааны хувьд хугацаагаа шахаж тодорхой хугацаа тавьж өгөхгүй бол төрийн ажилд хүнд суртал гараад, хугацаагүй байдлыг нь далимдуулаад чирэгдүүлээд байгаа юм. Тийм болохоор хугацаагаар шахаж, төрийн ажлыг жаахан цэгцтэй болгох. Сүүлд нь хариуцлага асуух /хамгийн гол нь/. Яагаад чи 30 хоногийн хугацаанд энэ асуудлыг шийдээгүй юм бэ гэдэг хариуцлага асуухын тулд ийм хугацааны юмнууд оруулж байгаа юм.

Д.Одбаяр: -Баярлалаа. Асуулт асууж дууслаа. Саналтай гишүүд?
-Нэг гишүүн саналтай байна. Ж.Энхбаяр гишүүн.

Ж.Энхбаяр: -Иргэн, эдийн засгийн чиглэлийн гол хуулиуд бараг багцаараа 30-аад хууль дотор гол нь явж байдаг юм. Би Байнгын хороо багцаар нь дэмжээд оруулна. Давхардал, хийдэл, техникийн өөрчлөлтийг хийх ёстой. Зориулалтын хийж байгаа хууль. Агуулгын томоохон өөрчлөлт орчихсон байх вий. Тийм юман дээр л дахин, дахин үзээрэй. Хэрвээ тэгвэл энэ 30 хууль чинь буцаад задарчихна шүү дээ. Энэ чинь маш олон том эрх ашгийг хөндөж байна. Манайд Эрүүгийн хууль харьцангуй их боломжийн, ойлгомжтой яваад байдаг. Иргэний, санхүүгийн чиглэлийн хуулиуд яаж ч тайлбарлаж болохоор, ялангуяа шүүх дээр хэрэглэхэд асар хүндрэлтэй. Хоорондын зохицуулалт, уялдаа их муутай. Энд их муу зохицуулагдсан ийм салбар л даа. Агуулгын өөрчлөлт орж ирээд нөгөө юмаа унагаах вий дээ. Тэрнээс чинь болоод Их Хурал дараа нь дотроо зөрчил үүснэ шүү дээ. Тийм юм орж ирэх вий дээ.

Д.Одбаяр: -Баярлалаа. Гишүүд асуулт асууж, санал хэллээ.  Санал хураая.

Монгол Улсын зарим хуульд нэмэлт, өөрчлөлт оруулах тухай хуулийн багц хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэж үзэж байгаа Байнгын хорооны гишүүд саналаа өгнө үү.

Зөвшөөрсөн

Гишүүдийн олонхийн саналаар дэмжигдлээ.

Баярлалаа. Ажлын хэсэг байгуулж үзэх юмуу? Чуулган дээр ярилцсаны дараа юу. Тэгж үзье. Чуулганы нэгдсэн хуралдаанаар асуулт ямар өрнөх байдлыг харж байгаад болъё. Илтгэгчээр би өөрөө илтгэе.

Дараагийн асуудал Монгол Улсын Цагдаагийн байгууллагын тухай хуульд нэмэлт, өөрчлөлт.

Дөрөв. Цагдаагийн байгууллагын тухай хуульд нэмэлт, өөрчлөлт оруулах тухай болон бусад хуулийн төслүүд /хэлэлцэх эсэх/
Ц.Нямдорж танилцуулна.

Ц.Нямдорж: -Нийтийг хамарсан эмх замбараагүй байдал үүссэн нөхцөлд төрийн байгууллагууд харилцан уялдаатай ажиллах хуулийн зохицуулалт сулавтар байна гэдэг ерөнхий санаа Их Хурал дээр 07 дугаар сарын 01-ний хэрэг явдлыг удаа, дараа ярих үед яригдсан. Ө.Энхтүвшин даргад ажлын хэсгийн дүгнэлт нэг гарсан байх. Х.Тэмүүжин гишүүний ахалсан ажлын хэсэг Хүний эрхийн дэд хороон дээр ч энэ чиглэлээр яригдсан. Өөрөөр хэлбэл, ийм онцгой үед төр ажиллах хуулийн зохицуулалт нь түрүүн ярьдгаар хил маягийн юм байна гэсэн ийм дүгнэлт нэг талаас хийсэн.

Нөгөө талаас манай Цагдаагийн байгууллагын нөхдүүд эмх замбараагүй байдлын үед ажиллах гол байгууллага учраас бидэнд цаашдаа ажиллах эрх, орчныг боловсронгуй болгохын тулд, ойлгомжтой болгохын тулд хуулинд ийм, ийм өөрчлөлтүүд оруулъя гэсэн саналыг яаманд ирүүлж, тэр саналыг төслийн хэлбэрт шилжүүлээд, яамдаас санал аваад ингээд Засгийн газрын хуралдаанаар хэлэлцэж, хэд хэдэн хуульд өөрчлөлт оруулах саналыг өргөн мэдүүлсэн юм. Энэ асуудлыг хэлэлцэн шийдвэрлэж өгөхийг хүсье. 

Аюулгүй байдлын тухай хууль, Тагнуулын хууль, Гамшгийн хууль, Хилийн хууль, Шүүхийн шийдвэр гүйцэтгэх тухай хууль, Нууцын хууль, Жагсаал, цуглааны журмын хууль, Эрүүл мэндийн хууль гэсэн ийм хуулиудад нэмэлт, өөрчлөлт оруулах саналууд байгаа юм. Гол санаа нь бол, жишээлбэл, Эрүүл мэндийн байгууллага ийм нөхцөл үүссэн үед  өндөржүүлсэн бэлэн байдалд ажиллах, Шүүхийн шийдвэр биелүүлэх байгууллага бол өндөржүүлсэн бэлэн байдлын зэрэглэлд шилжүүлж, ял эдлүүлэх ажиллагаанд тавих хяналтаа чангатгах, Тагнуулын байгууллага  Цагдаагийн байгууллагад өөрт байгаа мэдээллийг өгөх, ийм ажиллагаанд гадны хүчин зүйл байна уу, үгүй юу гэдэг талаар мэдээлэл өгөх гэх мэтийн ийм саналууд явж байгаа юм. Асуудлыг хэлэлцэж өгөхийг хүсье. Баярлалаа.
Д.Одбаяр: -Баярлалаа. Ажлын хэсэгт Хууль зүй, дотоод хэргийн яамны Төрийн нарийн бичгийн дарга Г.Баясгалан, Цагдаагийн ерөнхий газрын дарга, хошууч генерал Сандаг-Очир, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Л.Болдхүү, Цагдаагийн ерөнхий газрын Тамгын газрын дарга, хурандаа Ц.Арвинбуудай, Цагдаагийн ерөнхий газрын Хуулийн хэлтсийн ахлах байцаагч Д.Эрдэнэбаатар, Цагдаагийн ерөнхий газрын Хуулийн хэлтсийн ахлах байцаагч Л.Нямдаваа гэсэн ийм бүрэлдэхүүнтэй ажлын хэсэг оролцож байна.

Асуулттай гишүүд байна уу?

Хоёр гишүүн байна. Ингээд тогтлоо. Ж.Энхбаяр гишүүн.

Ж.Энхбаяр: -Хүчний байгууллагуудын хамтын ажиллагаа нөхцөл байдал хүндэрсэн үед. Үүнийг Дотоодын цэргээр хязгаарлаж байна. Зэвсэгт хүчнийг яаж тооцож байна вэ? Армийн бие бүрэлдэхүүнийг яах вэ? Энэ хуулийн үзэл баримтлал, дотоод зохицуулалт нь цагдаа зохицуулалт дийлэхээ байсан нөхцөлд Тагнуул, Хил хамгаалал, Онцгой байдал, Шүүхийн шийдвэр гүйцэтгэл болон Дотоодын цэргийн туслалцаа авна гээд хязгаарлалт зогсож байна. Гэтэл нөхцөл байдал цэргийн анги нэгтгэлүүд захирагдахаас татгалзвал яах вэ? Батлан хамгаалахын сайд нь хэрвээ сонгууль шударга болбол Ардчилсан нам ялна гэж зарлаад байгаа шүү дээ. Тийм нөхцөл байдалд яах вэ? Цэргийн анги, нэгтгэлүүд захирагдахгүй бол яах вэ? Яг ийм нөхцөлд яаж хандах вэ?
Өнөөдөр дотоодын цэргийн зэвсэглэл, техник, хилийн цэргийн зэвсэглэл, техник цагдаагаасаа арай дээр, гэхдээ армиас хамаагүй доор байгаа шүү дээ. Тийм нөхцөл байдалд байгаа. Өнөөдөр зэвсэг, техник хүрэлцэхгүй. Техникийн хувьд чадавхи байхгүй шүү дээ. Энэ зохицуулалт хаягдчихсан харагдаад байна. Сая Орхи, дорнодод болсон Арабын орнуудад болсон дотоодын нөхцөл байдал хаана очиж хурцдаж байна вэ гэвэл цэргийн анги, нэгтгэлүүд хаана байгаагаас бүх ажил шалтгаалж байна шүү дээ. Цэргийн анги, нэгтгэлүүд сөрөг хүчнийг дэмжсэн нөхцөлд тэр бослого, хөдөлгөөн ялалтад хүрч байна. Цэргийн анги, нэгтгэлүүд төрийнхөө дэргэд байсан нөхцөлд тэр бослого, хөдөлгөөнүүдийг зохицуулж чадаж байна. 
Тэгэхээр эцсийн шийдвэрлэх хүч бол цагдаа, дотоодын цэрэг биш байна гэдэг нь харагдаад байгаа шүү дээ. Армийн анги, нэгтгэлүүд нь болохоор тэр хувь заяаг шийдээд байгаа юм. Энэ нөхцөл байдалд бид Зэвсэгт хүчний хуулинд энэ өөрчлөлтийг яаж оруулж өгөх вэ? Энэ зохицуулалт ерөөсөө алга байна гэж хэлэх гээд байгаа юм. Энэ дээр та нар яаж бодсон бэ?

Д.Одбаяр: -Ж.Энхбаяр гишүүнд баярлалаа. Ц.Нямдорж  сайд хариулъя.

Ц.Нямдорж: -Яг Ж.Энхбаяр гишүүний энэ ярьдгийг тооцож, Засгийн газар хүртэл энэ байдлыг хэвийн болгох ажиллагаанд зэвсэгт хүчнийг шаардлага гарсан тохиолдолд төлөвлөгөөний дагуу оролцуулъя. Гэхдээ буу шийдэм хэрэглэхгүйгээр. Буу, сум тавьж өгөхгүйгээр гэсэн ингэж оруулсан юм. Засгийн газрын хуралдаан дээр Ерөнхийлөгчийн зөвлөл хуралдсан, хэрэггүй дээ гэсэн санал хэлэхээр нь ярьж, ярьж байгаад тэр саналаа татаад бусад байгууллагыг нь оролцуулъя гэсэн ийм саналыг оруулж өргөн барьсан юм.
Ер нь ийм ажиллагаа бол дөрвөн зэрэглэлтэй байдаг. Эмх замбараагүй байдлын тухайд би ярьж байна шүү. Цагдаа оролцох шаардлагагүй, тайван жагсаал цуглаан байдаг. Иргэд бол цагдаа зүгээр л хажууд нь байж, зохион байгуулж байгаа хүмүүсийн хүсэлтээр ямар нэгэн өдөөн хатгалгагүй, хэвийн явагдах нөхцөлийг хангаж ингэж оролцдог.
Хоёр дахь нь, жаахан зууралдсан, чирэлдсэн аахар, шаахар юм болбол цагдаа өөрийнхөө хүч хэрэгслээр зохицуулдаг ийм шатлалын юм байдаг.
Гурав дахь нь зууралдсан, чирэлдсэн юм нь нилээн хүнд хэлбэр рүү шилжээд цагдаа дийлэхээргүй болбол одоо энэ оруулж байгаа саналаар Засгийн газарт санал оруулаад, энэ байгууллагуудыг татан оролцуулах ажлыг төлөвлөгөөний дагуу Засгийн газраас баталсан төлөвлөгөөний дагуу хийдэг ийм санал одоо энэ төслүүдийн цаана явж байгаа. Ингээд Засгийн газар өөрийнхөө төвшинд авсан арга хэмжээ нь дийлдэхээргүй бол Онц байдлын хууль руу шилжих дөрөв дэх шатлалын юм байгаа.
Уг нь бид Засгийн газрын төвшинд ярихдаа төрийн тэргүүнийг онцгой байдлын юм руу татаж оруулаад байх шаардлага байхгүй. Аль болохоор Засгийн газрын төвшинд юмаа яриад зохицуулчихдаг байя гэдэг саналыг оруулсан чинь, харамсалтай нь өөр байр суурь гарсан учраас энэ цэргийн асуудлыг нь үлдээчихсэн байгаа юм.

Онц байдлын онцлог бол тэр онц байдал зарласан нутаг дээр чинь ердийн бүх хуулийн үйлчлэл зогсдог. Зөвхөн Ерөнхийлөгч, эсвэл Их Хурлаас баталсан онц байдлын шийдвэрээр ажил, амьдрал зохицуулагддаг ийм л эд шүү дээ. Жирийн үед энэ хууль консерваци тавигддаг. Яг энэ асуудал үүсээд Их Хурал юмуу, Ерөнхийлөгч зарлаад эхэлбэл энэ хуулийн үйлчлэл эхлээд цуцалсан тохиолдолд буцаад консервацидаа тавигдчихдаг ийм хууль юм. Ийм л учиртай юм болсон юм, Ж.Энхбаяр гишүүн ээ.
Д.Одбаяр: -Баярлалаа.

Ж.Энхбаяр: -Би тодруулъя. Армийн бие бүрэлдэхүүн, зэвсэгт хүчний анги, нэгтгэлүүд төр засагт захирагдахаас татгалзвал яах вэ? Одоо энэ хууль боловсруулах хугацаа нэлээн эрт эхэлсэн. Гэтэл сая энэ зунжин, энэ намаржин болж байгаа энэ үйл явдал дээр манай дотоод хэргийн  яам өөрөө задалгаа, шинжилгээ дүгнэлт хийсэн юм байна уу? Нөхцөл байдал ингэж өрнөж байна, ийм хугацаа шаардаж байна, хөгжлийн байгууллагууд цагдаа ингэж хяналт тавиад нөхцөл байдлыг алдаж байна, дотоод цэргээ дайчилж байна. Улмаар хөдөлгөөн, бослого, тэмцэл гаргасан мундаг цэргийн анги, нэгтгэлүүд нэг тал болоод төр засагт захирагдахаа болиод ирж байна. Ингээд нөхцөл байдлууд асар хурдацтай өрнөж байна шүү дээ. Үндсэндээ дээд тал нь 21 хоногийн дотор л асуудал бужигнаад явчихаж байна. Нэг биш дөрөв, таван орон боллоо. 
Өчигдөр CNN үзэж байхад Италын Цагдаагийн газрын дарга хэлж байсан. “Бид нөхцөл байдлыг хянаж чадахаа болилоо, өнөөдөр үйлчилж байгаа хууль, эрх зүйн орчин энэ байдлыг зохицуулж чадахаа больчихлоо. Одоо бид яаралтай хуулийн шинэ төсөл боловсруулаад Сенатдаа өргөн барьж байна” гээд Ром хотод эмх замбараагүй байдал болчихсон юм өчигдөр харагдаж байсан. 

Тэгэхээр би дахиад асуугаад байна л даа. Зэвсэгт хүчний анги, нэгтгэлүүд удирдахаас татгалзсан нөхцөлд яах вэ? Цагдаа, цэрэг чинь хүч хүрэхгүй ээ. Бид яах вэ?

Ц.Нямдорж: -Би зүйлийг нь андуурч байж магадгүй шүү. Цэргийн гэмт хэргийн бүлэг гэж Эрүүгийн хуулинд бүхэл бүтэн бүлэг байдаг л даа. Тэгээд захирагдахаас татгалзвал шууд ял авдаг ийм л гурван зүйл бий дээ. Түүгээр л явна. Цэвэр хуулийн талаас нь яривал.

Ж.Энхбаяр гишүүний ярьж байгаа энэ яриа бол их муу тохиолдлын үед л төр бодох асуудал. Маш муу тохиолдол. Манайд бол бид гайгүй байх гэсэн бодолтой байгаа шүү. Монгол орон ардчилсан орон, хийдэг хувьсгалаа хийчихсэн. Төрийн тэргүүнээ ард түмэн сонгож, дөрвөн жил чадаж байна, Их Хурлаа сонгож байна. Сонгогдсон Их Хурал нь Засгийн газраа байгуулж байна. Сонгох эрх нь чөлөөтэй байгаа учраас Монголд тийм зэвсэгт хүчинд захирагдахаас татгалзах, цагдаа үүргээ татгалзах тохиолдол ойрын үед гарахгүй байх. Энэ бол санаа зоволтгүй байж болно.

Д.Одбаяр: -Баярлалаа. Х.Жекей гишүүн.

Х.Жекей: -Би Ж.Энхбаяр гишүүний асуулттай холбогдуулан асуух гэж байсан л даа. 07 дугаар сарын 01-ний онц байдал зарласан үеийн үйл ажиллагааг шалгасан ажлын хэсэгт бид нар ажиллаж байхад хүчний байгууллагуудын харилцан ажиллагаа яг тэр үеийн онц байдал зарласан үеийн эрх хэмжээний асуудал их дутмаг байна гэсэн тийм дүгнэлтийг бид нар хийж байсан. Яг цагийн байдал аваад ажиллахад Шүүхийн шийдвэр, Цагдаа, Дотоодын цэрэг, Хил хамгаалах байгууллага, Зэвсэгт хүчний анги, салбарууд гээд үзвэл эрх зүйн хувьд ямар ч зохицуулалтгүй байсан л даа. Энэ хуулиар өөрчлөлт болж байгаа асуудлуудаар нэмэлт оруулж байгаа асуудлуудаар зарим байгууллагуудынхыг зохицуулах тал руугаа орсон байна л даа. Гэхдээ яг өөрсдийнхөө чиг үүргээр нь оруулсан байна. Жишээлбэл, Хил хамгаалах байгууллага гэхэд яг хилийнхээ тэр зурвас дотор л асуудалд яаж хандах вэ гэдэг асуудал нь байх шиг байна. Шүүхийн шийдвэрийнхэн болохоор цагдаад дэмжлэг үзүүлээд, тэгээд хорих ял эдэлж байгаа газруудад асуудлаа зохицуулах хэмжээгээр. Тэгэхээр хязгаарлагдмал тийм хэмжээтэй орсон байна л даа /хуульд/.

Онц байдал зарласан үед Ерөнхийлөгчийн эрх хэмжээ тодорхой бус байсан. Тэр хуулиар авч үзэхэд. Дээр нь Засгийн газрын эрх хэмжээний асуудал ч гэсэн хуулиараа зохицуулагдах асуудал нь их учир дутагдалтай байсан л даа. Саяын Зэвсэгт хүчний анги, салбаруудын асуудал ч гэсэн ямар ч хууль тогтоомжид тэднийг онц байдал зарласан үед ашиглах боломжгүй байсан. Эрх зүйн хувьд тийм байсан. Мэдээж, дахиад тийм юм давтагдахгүй л дээ. Ойлгомжтой.

Ерөнхийлөгчийн эрх мэдэл, Засгийн газрын эрх мэдэл яг тэр зохицуулалтуудыг тэр хүчний байгууллагуудыг оролцуулахаас авахуулаад энэ хууль тогтоомжид бүрэн хамрагдаж орсон гэж үзэж байна уу, үгүй юу? Миний бодлоор ерөнхийдөө Цагдаагийн байгууллагын талд юмнууд нь жаахан ороод, бусад нь бүрхэгдүү үлдэж байгаа юм байна. Тэгэхээр ерөнхий онц байдал зарлагдсан тэр цагийн байдлын үед хүчний байгууллагуудыг бүр өргөн хэмжээгээр дайчлах маягаар асуудлыг шийдэх боломж хийх, хууль тогтоомжид эрх зүйгээр нь зохицуулах асуудлыг авч үзэж болсонгүй юу?
Ний нуугүй хэлэхэд 07 дугаар сарын 01-ний асуудал бол тэр байгууллагуудын хувьд хүчийг бүрэн ашиглах боломж гарсан бол янз бүрийн хохирлын асуудал гарахгүй байх боломж байсан байна гэсэн тийм ойлголттой байсан. Энэ талаар хариулт өгөөч.

Д.Одбаяр: -Баярлалаа, Ц.Нямдорж сайд.

Ц.Нямдорж: -Би түрүүн Ж.Энхбаяр гишүүний асуултад хариулахдаа ерөнхийдөө хэлчихсэн дээ. Онц байдлын хуулинд энэ чиглэлээр өөрчлөлт Ерөнхийлөгчийн эрх мэдэл дутаж байна гэж үзвэл тэрийг зарладаг субъект нь өөрөө санаачилсан нь дээр гэдэг байр суурийг Засгийн газар баримталсан юм. 

Ер нь аливаа хуулийн, ялангуяа консервацид байдаг хуулийн суваг бол яг тохиолдол нь болсон үед л гарч ирдэг. Жишээлбэл, нийтийг хамарсан эмх замбараагүй байдал. Тэгээд 07 дугаар сарын 01-ний үед ажил хийх үед бэрхшээл байна гэж манай ажил хариуцсан байгууллага нь санал боловсруулсан учраас тэрийг нь оруулж ирж байгаа юм. Нэмэгдэж байгаа цоо шинэ юм бол Засгийн газрын төвшинд төлөвлөгөө гаргаад, тэр төлөвлөгөөний дагуу энэ өөрчлөлтөөр байгууллагууд ажиллах ийм юмнууд хийж байгаа юм. Гэхдээ яг үндсэн чиг үүрэгтэй нь шууд холбож хязгаарлагдмалаар ажиллах тийм юм хийхгүй бол хэт хавтгайрсан юм хийчихвэл сүүлд нь, дараа нь засах аргагүй алдаанд хүргэж магадгүй гэж бодож, жаахан хязгаарлагдмал юм оруулж ирж байгаа юм. Жишээлбэл, бусад байгууллагуудыг ийм ажиллагаанд татан оролцуулахдаа галт хэрэгсэл, сум олгохгүй гэдгээр бүхнийг хашиж байгаа юм. Тэгэхгүй шүүхийн шийдвэрийнхнийг оруулаад, цагдааг нь эрх мэдлээр, зэвсэг хэрэглээд эхэлбэл алийгаа алдсан юм болчихно. Ерөөсөө хуулиар аль ч оронд ийм үед ажилладаг ганц байгууллага нь цагдаа байдаг учраас. Энэ хүчтэй хэрэгсэл хэрэглэдэг эрх нь зөвхөн цагдаад нь байлгая. Бусад байгууллагууд нь туслах чанартай оролцуулъя гэдэг санал явж байгаа юм.

Онцгой байдлын байгууллагад жишээлбэл байгаа. Ийм үед номтой юм шиг гал гардаг. Энэ гал түймрийн хэрэгсэл зөвхөн энэ байгууллагад байдаг. Манай бусад байгууллагад байхгүй.  Тийм болохоор эмх замбараагүй байдал гараад гал гарвал Онцгой байдлын байгууллагыг татан оролцуулна, гал унтраах хэрэгслийг нь ашиглана гэсэн саналыг оруулж байгаа юм. Шүүхийн шийдвэр биелүүлэх байгууллагыг өндөржүүлсэн бэлэн байдалд шилжүүлээд хоригдлын зүгээс оргон гарч, энэ ажиллагаанд оролцуулахгүй байх замаар тэр байгууллага ажиллана гэсэн тодотголыг энэ хуулинд нь хийж өгч байгаа юм. Урьд нь ийм тодотгол байгаагүй. 
Ер нь ийм эмх замбараагүй байдлын үед хорих газраас хүн оргуулах, оргуулсан хүмүүсээр гол ажиллагааг гүйцэтгүүлэх ийм юмнууд аль ч оронд гардаг л үзэгдэл. Тийм учраас Засгийн газрын төлөвлөгөөний дагуу өндөржүүлсэн бэлэн байдалд хорих байгууллага шилжээд юмаа чангална гэсэн санааг энд оруулж байгаа юм. Ийм хязгаарлагдмал байдлаар оруулахгүй бол бас буруу тийш аваад явчих давхар аюул байгаа учраас хязгаарлагдмал нөхцөлийг нь оруулж байгаа юм.

Ерөнхийлөгч бодвол онц байдлын асуудлаа цаашдаа яах вэ гэдгээ үзэж байгаа байлгүй дээ. Бид нарын ярьсан юм бол Засгийн газрын төвшинд ер нь ийм юманд төрийн тэргүүнийг онц байдал зарлатал нь хурцатгаж хэрэггүй, үндэсний эв нэгдлийг илэрхийлэгч төрийн тэргүүнд нь онц байдал зарлаад, тэгээд цэрэг, техник оруулах нь зохистой бус. Болж өгвөл төрийн тэргүүндээ хүргэлгүйгээр, хэн ч байсан ялгаагүй, энэ асуудлыг Засгийн газрын төвшинд намжаачихъя гэдэг байр суурийг баримталж, ийм ажиллагаанд Зэвсэгт хүчний байгууллагыг хязгаарлагдмал, буу, сум хэрэглэх эрхгүйгээр. Жишээлбэл, хөдөлгөөний аюул гарлаа гэхэд битер оруулж ирээд гудамжинд тавьчих маягийн санал оруулсан юм. Тэгээд Ерөнхий командлагчийг төлөөлж юм ярьдаг эрхтэй хүмүүс нь өөр байр суурь илэрхийлсэн учраас бид саналаа татаад авчихсан юм. Асуудал зүйтэй гэж үзвэл өөрсдөө Онц байдлын хуультайгаа хамт оруулна биз дээ гэж бодсон юм.

Ер нь  Онц байдлын хуулийг дахин үзэх ёстой хууль байж магадгүй. Бид нар хэд хэдэн удаа сонгогдсон гишүүд сууж байна. 1992 оноос хойш 2004, 2005 он хүртэл хуулийн суботник хийсэн юм. 55 хуультай байсан. Тэр 55 хууль нь 830 болж нэмэгдсэн. 830 хуулиас 430-аад нь цэвэр бие даасан хуулиуд байна. Үндсэн хуулинд одоогийн мөрдөж байгаа хуулийг нийцүүлэх шаардлагатай гэж үзэж, суботникийн чанартай, түргэн шуурхай ажиллагаагаар нэлээн хуулиуд батлагдсан учраас энэ хуулиудад бас нэмэлт засварууд оруулах шаардлагатай байж магадгүй. Тэрний дотор Онц байдлын хууль орно. Онц байдлын хууль би хэрвээ андуураагүй бол Р.Гончигдорж гишүүн Их Хурлын дарга байхад батлагдсан байх. Тэгээд Онц байдлын консервацид байдаг хуулийн сугад нь ердийн үед мэдрэгддэггүй учраас. Заавал тэр тохиолдол нь болж байж, энэ бол байна, энэ болохгүй байна гэдэг хар зураг гарчихдаг учраас Онц байдлын хууль, Үндэсний аюулгүй байдлын хууль гэх мэтийн хуулийг шинэчлэх шаардлага байж магадгүй юм. Гэхдээ энэ асуудлыг хариуцсан субъект нь Ерөнхийлөгч байдаг учраас тэндээс санал орж ирэх нь илүү зохистой гэж үзсэн юм.

Д.Одбаяр: -Баярлалаа. Гишүүд асуулт асууж дууслаа. Санал хэлэх гишүүд.

Н.Батбаяр: -Асуулт асууя.

Д.Одбаяр: -Түрүүн асуултаа тасалчихсан юм. Та санал дээрээ хэлчих л дээ. Олон гишүүд санал хэлэх гээд Ц.Мөнх-Оргил гишүүнээс эхлээд хасагдчихаад сууж байна л даа. Санал дээрээ хэлчих л дээ.

Н.Батбаяр: -Би танай Байнгын хорооны гишүүн биш. Гэхдээ Улсын Их Хурлын тухай хуулиар бол Улсын Их Хурлын гишүүн бусад Байнгын хорооны хуралд оролцож, асуулт асууж, санал хэлж болно гэсэн заалттай.

Д.Одбаяр: -Би тэр дагуу л ярьж байна. Санал асуулт асуух гишүүн байна уу гээд хоёр байна гээд тогтоод явж байгаа шүү дээ. Танд би санал хэлэх, үг хэлэх боломж олгох гээд байна шүү дээ. Би таныг үг хэлэх гэж орж ирж байгаа юм байна гэж ойлгосон.

Н.Батбаяр: -Үг хэлнэ, асуулт ч хэлнэ. Асуулт тавихыг яагаад хориглоод байгаа юм бэ?
Д.Одбаяр: -Асуулт асуух гишүүдийн нэрийг нь аваад таслаад явдаг л дэгтэй шүү дээ.

Н.Батбаяр: -Өөр Байнгын хорооны гишүүн орж ирэхэд тийм юм тавьдаг ямар учиртай юм бэ? Асуулт тавьж яагаад болохгүй юм бэ?

Д.Одбаяр: -Өөр Байнгын хорооны гишүүнийг гэж байгаа юм биш. 

Н.Батбаяр: -Хууль зүйн байнгын хорооны дарга аа, гадуурхаж болохгүй шүү дээ.

Д.Одбаяр: -Санал хэлчих л дээ.

Н.Батбаяр: -Үгүй, асуулт ч асууна, үгээ ч хэлнэ.

Асуучихъя.

Ийм байна л даа. Энэ асуудлыг манай бүлэг дээр нэлээн ярьсан юм. Тэгээд ерөнхийдөө энэ яагаад ийм хууль орж ирж байгаа юм бэ гэдэг нь анхаарал татаж байгаа юм. Тэгэхээр Ц.Нямдорж сайд юу гэж хэлж байгаа вэ гэхээр 07 дугаар сарын 01-ний үйл явдал болсон. Одоо сонгууль ойртож байна. Дахиад ийм үйл явдал болохыг үгүйсгэхгүй, тэрэнд бэлдэж байгаа юм. Түүнээс гадна бас уул уурхайн чиглэлийн асуудлаар жагсаал, цуглаан болж болзошгүй байна. Тийм учраас энэ асуудлыг оруулж ирж байгаа юм гэж хэлсэн. Манай бүлэг дээр болсон явдал гэж байгаа юм.

Энэ дээр юу болж байна вэ гэхээр, одоо энэ асуудлын гол гэвэл цагдаа хэв журам зохицуулдаг. Цагдаагийн үйл ажиллагаан дээр жишээлбэл, хилийн цэрэг оруулж ирж байгаа юм. Хилийн цэрэг хилээ манаж байх үүрэгтэй /хуулиараа/. Гэтэл хилээ манаж байх ёстой хүмүүсийг ард иргэдийнхээ эсрэг турхирах боломжийг нээсэн хууль болчихож байгаа юм.
Х.Жекей гишүүн сая асууж байна. Х.Жекей гишүүн асуухдаа хилийн цэргийн юм хил дээр гэж байна. Үгүй гишүүн ээ. Би танд уншаад өгье. 32.6-д “хилийн боомт газарт үүссэн эмх замбараагүй байдлыг зохицуулах” гэж байгаа юм. 33.15 дээр өөр заалт байгаа. “Нийтийг хамарсан эмх замбараагүй байдлын улмаас нийгмийн хэв журам алдагдсан тохиолдолд цагдаагийн байгууллага үүссэн нөхцөл байдлыг өөрийн бие бүрэлдэхүүн, хүч хэрэгслээр зохицуулах боломжгүй болсон нөхцөлд цагдаагийн байгууллагад туслалцаа үзүүлэх" гэж байгаа юм. Өөрөөр хэлбэл, хилийн цэргийг Улаанбаатарт авчирч жагсаал, цуглаан зохицуулахад оруулах гэж байгаа юм. Ингэж болдог юмуу?

Дээр нь, энэ дээр маш ноцтой асуудал гарч ирж байгаа юм. Өөрөөр хэлбэл, дэлхийн аль ч улс оронд эмх замбараагүй байдал үүслээ гэхэд юу хэрэглэдэг билээ? Усан буу хэрэглэдэг, нулимс асгаруулагч хий хэрэглэдэг, бороохой хэрэглэдэг. Галт зэвсэг дэлхийн хаана ч хэрэглэдэггүй. Энэ хуулиараа эмх замбараагүй байдал үүсвэл цагдаагийнхан галт зэвсэг хэрэглэх эрхийг нээж өгөх гэж байгаа юм. Өөрөөр хэлбэл, эмх замбараагүй байдал үүссэн гэдэг нэрийн дор жагсаал, цуглаанд оролцож байгаа хүмүүс рүү цагдаагийнхан галт зэвсэг хэрэглэх асуудлыг нээж өгөх гэж байна. Үүнийг ингээд биччихсэн байгаа юм. “Цагдаагийнхаас бусдад галт зэвсэг хэрэглэхийг хориглоно” гэсэн байна. Энэ чинь юу вэ гэвэл цагдаагийнханд галт зэвсэг хэрэглэх эрхийг олгоно гэсэн үг. Өнөөдрийн хуулин дээр ийм юм байхгүй. Энэ хуулийн орж ирж байгаа гол зүйл нь энэ гарч ирж байгаа юм.
Хамгийн аюултай нь нийтийг хамарсан эмх замбараагүй байдал гэдгийнх нь тодорхойлолт байхгүй. Асуухаар Ц.Нямдорж сайд юу гэж хариулсан бэ гэхээр үүнийг үгээр томъёолж бичих боломжгүй ээ. Үүнийг тухайн үеийн нөхцөл байдалд шийднэ. Өөрөөр хэлбэл, тухайн үед асуудлыг удирдаж байгаа хүн үзэмжээрээ шийднэ гэж хэлж байгаа юм. Ийм хууль гарч болох юмуу?
Одоо дэлхий дахинд янз янзын юм болж л байна. Хаана ч очсон цагдаагийн байгууллага нь ард иргэд рүүгээ галт зэвсэг хэрэглэж байгаа юм байхгүй шүү дээ. Усан буу байж байгаа, нулимс асгаруулагч хий байгаа, бороохой байж байгаа. Ийм л юм байгаа юм. 

Тэгвэл цөөхөн хүн амтай Монгол оронд яахаараа цагдаа нь ард түмэн рүүгээ буу шагайх эрхийг хуулиар олгох саналыг Хууль зүйн сайд Ц.Нямдорж оруулж ирж байгаа нь анхаарал татсан асуудал. Энэ дээр тайлбар өгөөч ээ.

Д.Одбаяр: -Баярлалаа. Н.Батбаяр гишүүн ээ, саналын цаг. Ц.Нямдорж гишүүн санал хэлэх үү.
Ц.Нямдорж: -Засгийн газар саналаа орууллаа. Их Хурал ийм шийдвэр гаргах эсэхээ эндээ ярьж байгаад л шийдчихнэ шүү дээ. Засгийн газар бол хуулиудад ийм нэмэлт оруулах шаардлага байна гэж үзэж байгаа. Ийм шаардлага байгаа гэдгийг Улсын Их Хурлаас байгуулагдсан Ө.Энхтүвшин ахалсан ажлын хэсэг, Х.Тэмүүжин гишүүний ахалсан ажлын хэсэг аль,аль нь үзчихээд байгаа шүү дээ. Онцгой нөхцөлд хуулийн зохицуулалт болохгүй байгаа юм байна, төрийн байгууллага харилцан уялдаагүй ажиллаж байгаа юм байна, хуулийн ойлгомжгүй байдал байгаа юм байна гэдэг дүгнэлт хийсэн учраас тэр дүгнэлтийн дагуу л асуудлыг оруулж ирж байгаа шүү дээ.

Хоёрдугаарт, 1994 онд батлагдсан, одоо мөрдөгдөж байгаа Цагдаагийн хуулинд цагдаа галт зэвсэг хэрэглэх эрх байдаг юм. Дэлхийн бүх орнууд цагдаатай, бүх орнууд цагдаадаа галт зэвсэг тавьж өгдөг. 

Н.Батбаяр: -Гэхдээ асуудал юундаа байна вэ гэвэл нийгмийн эмх замбараагүй байдал үүссэн бол.

Ц.Нямдорж: -Хүлээж бай, би асуултад чинь хариулж өгье. Дараа нь өөрөө үгээ хэлчих, за. Олон удаа сонгогдлоо. Асуулт, хариулт яаж явагддагийг мэднэ шүү дээ, Н.Батбаяр гишүүн ээ.
Аль ч орны цагдаа тусгай хэрэгсэл бүсэлчихсэн явж байдаг шүү  дээ. Дийлдэхийн аргагүй эмх замбараагүй байдал үүсээд, танхай этгээдүүд олон сумтай зэвсэгтэй ороод ард иргэдийг буудаад эхэлбэл ус шүршээд зогсож байх уу гэдэг асуултад Их Хурал хариулт өгөх байлгүй.

Сая Норвегид юу болов? Манайх шиг дэлхийн хамгийн тайван оронд ганц этгээд 70-аад хүний аминд хүрлээ шүү дээ. Хэрэв ийм юм болохын цагд бороохой тачигнуулаад, гялалзуулаад, ус цацаад зогсож байх болж байна уу? Үгүй биз дээ. Эмх замбараагүй байдлын үед галдан шатаалт явагддаг. Монгол хоёрхон 9 давхарт гардаг галын машинтай. Тэгээд Улаанбаатар хотоо шатаалгаад хараад ус цацаад л зогсож байх уу гэдэг юм гарнаа даа. Үүнд л Их Хурал өөрөө хариулт өгөх юм байлгүй дээ. Энэ асуудлыг улс төржүүлэх гэж оролдоцгоогоод байгаа юм. Улс төржинө гэдгийг ч би мэдэж байсан. Гэхдээ Их Хуралд энэ саналыг оруулж хэлэлцүүлэхгүй бол хожмын цагт юмыг яаж мэдэх вэ, муу юм болбол “чи Их Хуралд саналаа оруулаагүй юм байна” гэж Засгийн газар руу үг хаях шалтгаан бас байгаа юм. Ийм л учиртай юм. Тэгээд та бүхэн ярьж байгаад энэ асуудлаа шийдэх юм байгаа бид дээ. Засгийн газар саналаа орууллаа. Их Хурал шүүж, тунгааж үзээд болж байгааг нь аваад, болохгүй байгааг нь орхиод явна биз дээ гэж би бодож байна.

Ер нь 07 дугаар сарын 01-ний хэрэг явдал бол сонгуультай холбогдолгүй юм. Тэр тусмаа ирэх сонгуультай. Ц.Нямдорж хүчний бүх байгууллагыг гартаа авчихаад 2011 оны сонгуулийг будлиулчихаад үймээн гарахаар нь гартаа байгаа хүчний байгууллагаар дамжуулж ард түмний эсрэг зэвсэг хэрэглэх санаархал явуулж байна гэдэг дүгнэлт хэлэх гээд байгаа юм. Тийм юм байхгүй ээ. Зүгээр л Монголын төр ямар ч нөхцөлд төр, улсынхаа аюулгүй байдлыг хангаж чаддаг чадавхийг бүрдүүлэх гэж л, хуулийн орчныг бүрдүүлэх гэж л энэ саналыг оруулж ирж байгаа юм.
2012 оны сонгуулийн дараа янз, янзын юм болно гэж одоогоор таамаглаад байж хэрэггүй. Далдыг хардаг Далай лам биш. Би бол Хууль зүй, дотоод хэргийн сайдын хувьд гайгүй өнгөрөх байх гэсэн хувийн мэдрэмж байна. Гайгүй болгохын тулд ялангуяа энэ төр барьж байгаа Ардчилсан нам, Ардын нам хоёр өөрсдөө улс төрийн нөхцөлийг нь бүрдүүлэх ёстой шүү. Би хэн нэгэн рүү хатуу, гүтүү үг хэлэхгүй ээ. Ердөө л Монгол сонгууль хийж сурах, ялж, ялагдаж сурах сэтгэлийн тэнхээ сүүлийн үед байхгүй болчихоод, үүнээс үүдэлтэй юмнууд л яваад байгаа шүү дээ. Үүнийгээ л больчих хэрэгтэй. Ард түмнийг үймүүлэхээ больчих л хэрэгтэй. Тэгэх юм бол.

Аливаа сонгуульд нэг нь ялж, нэг нь ялагддаг шүү дээ. Одоо энэ сонгуультай холбоотой юм бол байхгүй. Цаад талд нь зөвхөн сонгуулийн дараа ийм юм гардаг маркын юм яриад байх шиг байгаа юм. Одоо уул уурхайн сэдэв болж эхэллээ. Хил дээр асар их бөөгнөрлүүд үүсэж байна. 

Энд нэг хүний хаясан сахилгагүй чулуунаас янз бүрийн бужигнаан гарах бололцоонууд байж л байгаа шүү дээ. Гашуунсухайтаар 10 км машин очер байж л байна. Цаашдаа энэ хөдөлгөөн асар ихээр нэмэгдэнэ. Ийм үед уурласан, уцаарласан хоёр хүний хоорондын маргаанаас бие бие рүүгээ түлхсэн, чирсэн эмх замбараагүй байдлын юмнууд үүсэхийг үгүйсгэх арга байхгүй шүү дээ.
Ийм үед тэнд хоёр, гуравхан цагдаа байдаг, хилийнхнийг оруулаад ямар ч гэсэн хутга, шөвгөнд нь хүргэлгүйгээр юмыг зохицуулах шаардлага байга шүү дээ. Тийм учраас л Хилийн хуулинд боомт дээр асуудал үүсвэл Хил хамгаалах байгууллага хэвийн байдлыг тогтооход оролцоно гэсэн юм л оруулж байгаа юм. Өөр ямар нэгэн атгаг санаа байхгүй шүү, Н.Батбаяр гишүүн ээ.

Д.Одбаяр: -Баярлалаа. Х.Тэмүүжин, Ж.Сүхбаатар, Ч.Сайханбилэг, Р.Гончигдорж, Н.Батбаяр, Ж.Энхбаяр гишүүн. Бүгдээрээ юм уу, Х.Жекей, Б.Чойжилсүрэн гишүүн.
Х.Тэмүүжин: -Сая Ж.Энхбаяр гишүүний яриа болон Х.Жекей гишүүний ярианд яг концепцийн хоёр том зөрүү гарч ирээд байгаа юм. Хил хамгаалах байгууллага, Шүүхийн шийдвэр гүйцэтгэх байгууллагын эмх замбараагүй байдал гарч байгаа үйл явдлын оролцоо нь ямар байх юм бэ? Чиг үүргээрээ юу гэдэг асуулт байгаад байгаа юм.
Үнэхээр хилийн бүсэд төвлөрөл их болж байгаа. Гадны иргэд болон манай иргэдийн бизнес харьцаа илүү олон талаараа нэмэгдэж байгаа. Хилийн бүсэд эмх замбараагүй байдал үүсвэл цагдаа ороход зовлонтой болчихож байгаа юм. Тэнд үйлчилж байгаа журам, дүрмээрээ ч гэсэн тэр. Тэгэхээр хилийн цэрэг ямар нэгэн байдлаар хэрэв үймээн үүсвэл зохицуулалт хийх шаардлага гарч ирж байгаа юм. Энэ үүднээсээ хилийн цэрэг гэдэг зүйл нь эмх замбараагүй байдалтай холбоотой зохицуулалтад байх ёстой юм байна гэж харж байгаа юм.

Гэхдээ Ж.Энхбаяр гишүүнийхээр, Н.Батбаяр гишүүн ч гэсэн хэллээ. Тэр заалтаар Улаанбаатар хотод үймээн гарахад Дотоод хэргийн сайд болон Засгийн газрын шийдвэрээр хилийн цэрэг орж ирнэ гэвэл энэ өөрөө хэзээ ч зөвшөөрч болохгүй зүйл болчихож байгаа юм. Энэ хоёр чинь ялгагдахгүй байгаа учраас ийм  маргаан үүсээд байна. Нэгдүгээрт.

Шүүхийн шийдвэр гүйцэтгэх алба бас адилхан. Хоригдлууд үймээн үүсгээд ар гэрийнхэн нь очоод зоны дотно болон гадна эмх замбараагүй байдал үүсвэл цагдаа мэдээж, дотогшоо орж болохгүй. Гадна байгаа үйл явц дээр Шүүхийн шийдвэр гүйцэтгэлийнхэн зохион байгуулалт хийж чадахгүй. Тийм учраас хамтын үйл ажиллагааг бий болгох зорилгоор тухайн газар эмх замбараагүй байдал үүсвэл Шүүхийн шийдвэр гүйцэтгэл бас ажиллаж болох юм байна. Үүний уялдааг хангах нь зохистой юм байна гэж үзэж байгаа.

Дахиад, Сүхбаатарын талбай дээр иргэд жагсаж байхад Шүүхийн шийдвэр гүйцэтгэлийнхэн ороод ирнэ гэвэл энэ өөрөө болохгүй. Энэ чинь бас тодорхойгүй байна. Мэдээж хэрэг, онцгой байдалтай холбоотой чиг үүргүүд орж ирж байгаа. Эмх замбараагүй байдал үүсээд галдан шатааж байхад зүгээр гал унтраах ангийг дуудаж болохгүй болчихож байгаа юм. Энэ чинь өөрөө нөгөө хүмүүст ч гэсэн аюулгүй байдал үүсэх бололцоотой /галыг нь унтраах гэж ирснээрээ/. Тэгэхээр цагдаагийн болон онц байдлынхан бас хамтран ажиллах журам байх ёстой юм байна. Тухайн чиг үүргээрээ. Тэрнээс гал гараагүй байхад нөгөө байгууллагаа татан оролцуулж ирээд, үймээнийг тараана гээд дахиад зогсоно гэвэл бас бэрхшээл үүсэх гээд байгаа юм. Тийм учраас энэ хоёрынхоо хил, хязгаарыг яаж зааглаж байгаа юм бэ гэдэг дээр нэлээн сайн ярих ёстой юм байна.
Хоёр дахь ялгаатай зүйл нь онц байдал зарлах гээд тусгай зохицуулалт цаана нь байж байгаа. Энэ нь наана нь энгийн арга хэрэгслээр зохицуулахаас үймээн давчихсан байгаа тохиолдолд зохицуулалт орж ирэх гэж байгаа юм. Энэ зохицуулалт дээр цагдаад ч тэр, дотоодын цэрэгт ч тэр, галт зэвсэг өгөх тухай асуудлыг ярьж болохгүй ээ. Энэ зохицуулалт дээр. Галт зэвсгээс наадах бүх арга хэрэгслээр зохицуул гэж байгаа юм.

07 дугаар сарын 01-тэй холбоотой ямар аргаан гарсан бэ гэхээр одоо цагдаа нар үймээнийг тараахдаа галт зэвсэг хэрэглэснийгээ болохоор гэмт хэрэгтэй тэмцэх нэг бүрийн, тухайн тохиолдолд хэрэглэдэг эрх мэдлээ жагсаал дээр, үймээн дээр хэрэглэх гэж оролдож байгаа юм. Үнэхээр хүний амь насанд аюултай нэг нөхөр хүн алах гээд явж байхад галт зэвсэг хэрэглэхээс нааш зогсох аргагүй байгаа бол цагдаа буу гаргаж ирээд буудахаас өөр аргагүй тийм зохицуулалт Цагдаагийн хуулин дээр байж байгаа юм. Энэ чинь өөрөө нэг бүрийн тохиолдолд.
Нэг бүрийн тохиолдолд хэрэглэх эрх мэдлээ массын тохиолдолд хэрэглэх гэж оролдох юм бол энэ нь өөрөө бас хуулийн зөрчилж болж хувирна. Тийм учраас үймээн гэж яриад байгаа, жагсаал, цуглаантай холбоотой асуудал дээр бол цагдаа, дотоодын цэрэгт галт зэвсэг хэрэглэхийг өгч болохгүй ээ. Зөвхөн онц байдал зарласан тохиолдолд тэр нь хэрэглэгдэнэ. Ийм концепцийн зөрүүгээ гаргахгүй бол энэ хуулиар яах аргагүй зарим тохиолдолд гишүүдийн хардаж байгаа, өөрөө онц байдал зарлах хэмжээний үймээнийг өдөөгч нь жагсаал, цуглааныг тараах гэж байгаа цагдаа, дотоодын цэрэг болж хувирчих гээд байна. Засгийн газраас явуулж байгаа үйл ажиллагаа нь болж хувирчих гээд байна. Жагсаал, цуглаан хийж байгаа иргэд рүү зэвсэг барьчихсан, эсвэл цэргийн дүрэмт хувцастай хилийн цэргийнхнийг оруулаад ирнэ гэдэг чинь жагсаал хийж байгаа хүмүүсийн хувьд “бид илүү хатуу үзэхээс өөр аргагүй” гэдэг тийм турхилт руу л оччихно шүү дээ. Тийм учраас ямар зохицуулалтыг хаана хэрэглэх гэж байгаа юм бэ гэдгээ тодорхой болгохгүйгээр Хууль зүйн байнгын хороо үүнийг шийдэж болохгүй ээ. Шийдэх асуудал дээр тэр юмыг цааш нь явуулж болохгүй ээ. 

Одоо Засгийн газраас тодорхой асуултыг нь асуугаад эсвэл тодорхой чиглэл өгөөд Засгийн газар руу буцаахаас өөр аргагүй юм гэдэг байр суурин дээр оччихоод байгаа юм. Миний санал бол ердөө л тэр. Энэ ялгаж чадахгүй байгаа зүйлээ ялгаад, дахиад оруулаад ир гэдгийг л Засгийн газарт нь өгөхгүй бол, одоо байгаа бүрхэг байдлаараа хэлэлцвэл энэ нь таагүй байдал руу л явчихна.

Д.Одбаяр: -Баярлалаа. Ч.Сайханбилэг гишүүн.

Ч.Сайханбилэг: -Баярлалаа, дарга аа. Энэ хуулийн төслийг өчигдөр Улсын Их Хурал дахь Ардчилсан намын бүлэг нэлээн нухацтай авч хэлэлцсэн. Хоёрхон асуудал хэлэлцэж амжсаны нэг нь энэ. Энэ асуудал дээр ихэнх цагаа зарсан. Үнэхээр Засгийн газраас энэ асуудлыг цэгцлэх гээд, ойлгомжтой болгох гээд, хуульчлах гээд процессыг нь янзлах гэж байгаа энэ хандлага бол зөв. Гэхдээ их олон асуултын тэмдэг байгаад байна.

Төр бол төмөр нүүрээ харуулах тэр боломж байнга байна. Хамгийн амархан хийж болно. Харин төр төмөр нүүр гаргах гэж байгаа энэ асуудал яг хуулийн дагуу, иргэдийнхээ эрх, эрх чөлөөг хүндэлсэн, процесс нь ойлгомжтой, хаана, хаанаа төрийн бүх институт нь ойлголцсон нэг төвшинд, ингэж энэ асуудлаа хуульчлахгүй бол эргэлт буцалтгүй буруу зүг рүү, буруу зам руу гарч зогсоно гэдэг ийм болгоомжлол байгаа юм.

Түрүүн Ц.Нямдорж сайдын асуулт, хариултын явцаас хоёр зүйл нь таалагдахгүй байна. Юу вэ гэвэл, Норвегийн жишээ яриад байна шүү дээ. Норвегийн жишээ бол нийтийг хамарсан эмх замбараагүй явдал биш. Энэ бол нэг хүний үүсгэсэн, өдөөсөн гэмт хэрэг. Энэ гэмт хэргийг бид бүгдийг нь зохицуулчихсан байгаа.
Дараагийн нэг зүйл нь хэрвээ энэ хууль Засгийн газар өргөн барилаа, Их Хурал чадахгүй гэвэл “бид нар саналаа өгчихсөн шүү, одоо боллоо” гэсэн ийм хандлага хийж болохгүй ээ. Манай бүлгээс гарсан санал бол хэд хэдэн асуудлууд байна. Юуны өмнө нэгдүгээрт, нийтийг хамарсан эмх замбараагүй байдал үүссэн гэдэг нь юуг хэлж байгаа юм бэ? Энэ ерөөсөө ойголмжгүй байгаа юм.

Хоёрдугаарт, нийтийг хамарсан эмх замбараагүй байдал гарлаа гэдэг энэ дүгнэлтийг, энэ шийдвэрийг хэн гаргах юм бэ? Энэ хүн ямар стандартаар гаргах юм бэ, ямар зарчмыг үндэслэж гаргах юм бэ? Энэ бүх зүйлүүд тодорхойгүй байгаа юм. Дээд шүүхийн тайлбар энэ дээр бас байхгүй байна.  Бүгдийг нь сая хэлсэн. Нэгдүгээрт, энэ юмнуудаа бид тодорхой болгох ёстой. Хоёрдугаарт, институт хоорондоо яаж ажиллах ёстой вэ. Манай бүлгийн нэр дээр зарим байгууллага, институтээс санал ирж байгаа. Энэ бүх институтээ цэгцлэх хэрэгтэй байна. Санал тавьсан, болохгүй байна гэж байгаа учраас бид нар өөрийнхөө саналыг өргөчихлөө гэдэг Засгийн газрын байр суурь буруу хандлага. Үүнийг ярих ёстой.

Хоёрдугаарт, хамтарсан засаг байгаа юм чинь энэ тохиолдолд, энэ зохицуулах асуудлаа үнэхээр ойлголцож, зөвшилцөж байж гаргахгүй бол болохгүй, эмзэг асуудал гэдэг ийм зүйлүүд байгаад байгаа юм. Гишүүдийн хардлага, эсвэл бусад зүйл гээд олон юм яримааргүй байна. Тийм учраас бүлгээс гаргаж байгаа үндсэн зарчмын санал бол Засгийн газарт энэ хуулийн төслийг буцаачихъя. Засаг энэ дээрээ ажиллаач ээ. Энэ хуулийн төслөө Их Хуралд эргэж өргөн бариач ээ гэдэг ийм л үндсэн санал гаргаж байгаа юм. Тэгээд зөндөө олон тайлбар хэлж болно. 

Тийм учраас миний горимын санал бол Байнгын хорооны гишүүн бүр үг хэлэх гэж байгаа учраас нэлээн их цаг алдах байх. Ардчилсан намын бүлгээс гарч байгаа ерөнхий саналын дагуу Байнгын хорооны дарга санал хураалгаж өгөөд, гишүүд өөрийн гаргах санал, үндэслэл, зовнил, энэ бүх зарчмуудыг засагт илэрхийлэх энэ бололцоо нь тэртэй тэргүй байгаа юм чинь, ингээд энэ хуулийн төслийг авчихъя. Тэрнээс, олонхи, цөөнхөөрөө энэ асуудлыг шийдээд явах нь буруу хандлага байх. Хэрвээ ингээд явчихвал завсарлага авахаас өөр аргагүй байдалд орно. Ийм зүйлүүд рүүгээ оруулахгүйгээр засаг руугаа буцаачихъя.

Энэ хууль гарах нь зөв гэдэг дээр байгаа. Гарахдаа зөв гарах ёстой. Зарчмуудаа зөв ойлгох ёстой. Хаана, хаанаа бид нар хуулийн нэг мөр ойлголттой байж энэ хууль гарах ёстой гэсэн ийм зарчим байгаа юм. Тийм учраас засагт эргэж үүнийгээ сайн хэлэлцээд, дахин өргөн барихаар энэ асуудлаа шийдвэл яасан юм бэ гэсэн ийм горимын санал гаргаж байна. Горимын саналаар санал хураалгаж өгөхийг Байнгын хорооны даргаас хүсэж байна. Баярлалаа.

Д.Одбаяр: -Горимын санал маань хэлэлцүүлгийн явцтай холбоотой байдаг билүү? Тэгэхээр буцаая гэдэг горимын санал байхгүй л дээ. Хэлэлцүүлгийг одоо зогсооё, үргэлжлүүлэх шаардлагагүй гэсэн маягийн горим байх юм болов уу гэж би бодож байна. Буцаая гэдэг бол санал л даа.
Ж.Сүхбаатар: -Байнгын хорооны хэлэлцүүлгийг зогсооё, тэгээд буцаая гэж ойлгож болохгүй. Буцаахын тулд учир, начрыг нь ярих ёстой шүү  дээ. 

Энэ асуудал дээр сонсоод байхаар Н.Батбаяр, Х.Тэмүүжин, Ч.Сайханбилэг гишүүдийг сонсохоор үнэндээ хил хамгаалах асуудал дээр нэг асуудал тавьж байна, саяын нийтийн эмх замбараагүй байдал гээд ярьж байна. Энэ асуудлыг харин Засгийн газар байр сууриа оруулаад ирлээ шүү дээ. Сая сайд нь хэлж байна. Бид үүнийг буцаагаад, Засгийн газарт “тийм, тийм юмыг чи өөрчил” гээд өгч болно л доо. Тэрийгээ мэдээд байгаа юм бол бид олон хуулин дээр Засгийн газрыг муу ажилласан байна гэж хэлчихээд өөрсдөө ажлын хэсэг байгуулаад янзлаад явж байгаа шүү дээ. Тэгэхээр үүнийг хэлэлцэх эсэхийг нь дэмжээд, харин саяын хэлээд байгаа Н.Батбаяр, Х.Тэмүүжин гишүүдийг оруулаад ажлын хэсэг байгуулаад томъёоллоо сайжруулъя л даа.
Яг яриад байгаа юман дээр ерөөсөө энэ хууль болохгүй байна, биш гээд хэлээд байна шүү дээ. Өөрсдөө хэлж байна. Х.Тэмүүжин гишүүний Хүний эрхийн дэд хорооны оруулах гэж байгаа дотор ч гэсэн нарийвчилъя, хуульчилъя гээд ороод ирж байгаа юм /бидний хэлэлцэх асуудал дээр/. 
Энэ асуудлыг уншихад энэ дотор иргэдийн эрх, эрх чөлөө балраад, эрх чөлөөг хязгаарлаад байгаа биш, харин ч энэ дотор Хууль зүй, дотоод хэргийн сайд нь ажиллах орчин нь илүү тодорхой болоод, Монгол Улсын Ерөнхий сайд, Ерөнхийлөгчийн асуудал дээр ч гэсэн хариуцлагын асуудал  дээр хуваарилагдах асуудлыг нь тодорхой болгож байна шүү дээ.

Харин надад ийм санал байна. Ажлын хэсгийг оруулчихаад, Монгол Улсын Ерөнхийлөгчийг онц байдал зарладаг, нийтийн эмх замбараагүй байдлын үед тодорхой үүрэг, оролцоотой байдаг учраас Ерөнхийлөгч ажлын хэсэгт саналаа өгөөд, ингээд Ерөнхийлөгчийн саналыг аваад энэ хуулиа хэдүүлээ энд байж байгаад гаргая л дээ. Засгийн газар эндээс буцаагаад ирэнгүүт тэрийг нь тодорхойлдог биш, Ч.Сайханбилэг гишүүний хэлдэг дээр нюанс байгаад байгаа байхгүй юу.

Засгийн газар энд хэлэх биш, харин Улсын Их Хурал энд ажилласныхаа хүрээнд Улсын Их Хурлын гишүүд бид энэ асуудал дээр дүгнэлтээ хийгээд, энд өөрсдөө ажиллая  л даа. Тэгээд бид шийдлээ гаргая. 07 дугаар сарын 01 зэрэг асуудалтай холбоод шаардлагагүй. Ер нь цаашдаа төр, иргэн хоёрын хоорондын харилцаанд мөргөлдөөн гарахаас илүүтэй, дараагийн удаагийн хувьд урьдчилан харж байгаагаар бол иргэд хоорондын сөргөлдөөн, мөргөлдөөн үүсэх магадлалтай байгаа шүү дээ. Иргэд хоорондоо, дэмжигчид хоорондоо.
Асуудлуудыг яривал энд асуудлууд байгаа. Энэ асуудлаас айж цэрвээд байх юм байхгүй байх. Энэ хуулийн төслийн концепцийг би зөв гэж үзэж байгаа учраас энэ асуудлыг шийдэх ёстой. Буцаана гэдэг бол ерөнхийдөө энэ асуудлыг дэмжихгүй байна гэсэн үг шүү дээ. Буцаагаад орж ирэхээр гоё, сэтгэлд нийцсэн юм орж ирнэ гэж хэлэх юм байхгүй шүү дээ. Үнэхээр тэгээд байгаа бол миний түрүүний хэлдгээр ажлын хэсэг байгуулаад явах боломжтой учраас хэлэлцэх эсэхээ дэмжээд явъя.

Энэ бол намчирхаад юмуу, улс төржиж байгаа асуудал биш. Нийгмийн хэв журмыг сахиулах хүрээндээ хийх ёстой зайлшгүй, нэмэлт хүч шаардсан асуудал дээр харилцан ажиллагааны хувьд. Жишээлбэл, энд Улсын ерөнхий прокурорын ч гэсэн зөвшилцөөд дүрэм, журмаа батлах тухай асуудлууд, зохицуулалтууд бүгд байж байгаа юм. Тэгээд Ерөнхий прокуророор ямар хүн ажиллаж байгаа билээ. Болно шүү дээ.

Д.Одбаяр: -Баярлалаа. Ж.Энхбаяр гишүүн.

Ж.Энхбаяр: -Нийтийг хамарсан эмх замбараагүй байдал үүсээд эрүүгийн болон хэв журмын нөхцөл байдал хүндэрсэн нөхцөлд төрийн байгйууллагууд яах вэ гэж байна. 07 дугаар сарын 01-тэй холбоотойгоор хүний эрх, эрх чөлөөний зөрчил хэрхэн бий болсон, тэрний үйлдсэн нөхцөл байдал юунаас болсон гээд бид ажлын хэсэг мартаагүй бол гурван жилийн өмнө ажилласан. Гол дүгнэлт юу вэ гэвэл төрийн байгууллагуудын харилцан уялдаа муу байна. Төрийн байгууллагуудын нийтийг хамарсан эмх замбараагүй байдлын үед холбогдон ажиллах эрх зүйн үндэс нь тодорхой бус байна. Иймд Засгийн газар энэ асуудлаа яаралтай боловсруулж оруулж ир. “Төрийн байгууллагуудыг шаардлагатай зэвсэг техник, хүч нөөц бололцоогоор улсын төсвөөр дамжуулж бүрэн хангалт хий” гэдэг ийм даалгавар өгсөн. Тэр ажлын хүрээнд энэ ажил явж байна гэж ойлгож байгаа.
Энд бид хэлэлцэх асуудлаа шийдээд, ялангуяа Ерөнхийлөгчийн институтуудыг энд хэрхэн оролцуулах вэ гэдэг асуудлыг их тодорхой болгомоор байна. Ялангуяа онц байдлаас өмнөх бүх процедур яваад Засгийн газар өөрийн байгаа агентлагийнхаа хэмжээнд ажлаа зохицуулаад дийлэхээ больсон нөхцөлд Ерөнхийлөгч онц байдал зарлаад, зэсвэгт хүчин буюу армийг хөдөлгөх ийм цаг болж байгаа юм.

Ойрхи, дорнодын дарангуйлал гэж байгаа тийм засаглалтай орнууд ч тэр, өнөөдрийн манай бидний шүтээн гэж ярьдаг  Америк нь байна уу, Англи нь байна уу, европ нь нийтийг хамарсан эмх замбараагүй байдалд өнөөдөр хөл, толгойгоо алдчихаад байж байна шүү  дээ. Тэгэхээр энэ бол засаглалдаа биш, сонгуульдаа ч бүр биш. Ерөөсөө л шударга ёсны зарчим хаана алдагдаж байна, тэнд ард иргэд төрийн эсрэг /үйлчилнэ/ хөдөлнө гэсэн үг.

Энд ялангуяа Ерөнхийлөгчийн үүрэг их өндөр байгаа. Ялангуяа зэвсэгт хүчин, арми. Арми бол ард түмнээс сонгогддог, ард түмнээс бэлтгэгддэг. Цагдаа, дотоодын цэрэг гэдэг маань бас төрийг хамгаалсан үүрэг бүхий арай өөр ойлголт байдаг л даа. Ялангуяа 07 дугаар сарын 01-нд цагдаа, иргэдийн хоорондох байдал хурцадсаны дараа армийн анги, нэгтгэлүүд орж ирсний дараа ард түмэн бүр тайван байдалд орсон. Армидаа итгэж байсан, ард түмэн тайвширч байсан. Тэгэхээр цагдаа буюу дотоодын хүчний байгууллага, арми хоёрын ялгаа их өөр. Тэгэхээр энэ нөхцөл байдалд Ерөнхийлөгч армийн үүргийг нэлээн тодотгож оруулж ирэх ёстой гэдэг ийм байр суурь байгаа юм. Тэгээд үүнийгээ бүгдээрээ яаралтай хэлэлцээд, хэлэлцэх эсэхийг шийдээд хэлэлцэх явцад намын бүлгүүд дахин асуудлаа хэлэлцээд бүлгийнхээ саналыг хувь гишүүнээр гаргах нь зохимжгүй байх. Намын бүлгүүд албан ёсоор хэлэлцээд, бүлгийн саналдаа тусгаад, дээр нь Ерөнхийлөгчөөс саналаа аваад асуудлаа базаад явчихвал зүйтэй юм болов уу гэсэн бодол байна.

Д.Одбаяр: -Р.Гончигдорж гишүүн. Дараа нь Х.Жекей, Н.Батбаяр, Б.Чойжилсүрэн, Л.Гүндалай гишүүн.
Р.Гончигдорж: -Өчигдөр бүлгийн хурал дээр нэлээн тодорхой ярьсан. Энд үзэл баримтлалын жаахан зөрүүнүүд харагдаад байгаа юм. Бүлэг дээр ч хэлсэн. Үүнийг нэлээн нарийн харилцааг зохицуулаагүй хийдэл байсан учраас тэр хийдлийг зохицуулах нь зайлшгүй шаардлагатай юм гэдэгтэй бүгдээрээ санал нийлж байгаа. Бид онц байдал зарлахын өмнө, онц байдал зарласны дараах үйл явцуудыг харахад хууль, эрх зүйн бэлдэц, бэлэн хууль, эрх зүйн зохицуулалт дээр ажиллах журам, горимын харилцаа байхгүй байсан байдал ажиглагддаг. Тийм ч учраас тэр асуудалтай холбогдсон ажлын хэсгүүд Засгийн газарт энэ чиглэлийн харилцааг хуулиар зохицуулж, хуулийн бэлдэцийг хийх ёстой юм гэсэн тийм зөвлөмж өгсний дагуу энэ асуудал орж ирж байгаа юм.
Жишээлбэл, энд галт зэвсэг хэрэглэхтэй холбогдсон асуудал. Энэ асуудал өөрөө эмх замбараагүй байдлыг онц байдал зарлахаас өмнөх үйл ажиллагааны явцад хэрэглэх юмуу, эсвэл зөвхөн онц байдал зарлагдсан үе дэх хэрэглэх арга хэрэгсэл болох уу, үгүй юу гэдэг дээр зааг байгаа юм. Бусад институцийн харилцан оролцооны тухай асуудал бол өөр, өөрийн чиг үүргээр байна. Харин Н.Батбаяр гишүүний түрүүний хэлсэн 33.15 дээрх заалтыг зайлшгүй нарийвчлах шаардлагатай. Энэ болгон юуг хэлээд байна вэ гэхээр ерөөсөө үүнийг ийм товчхон хуулийн нэмэлтээр биш, дэлгэрэнгүй, жишээлбэл, тэр газар прокурортой зөвлөлдөж хэрэглэх журмыг гаргана гэх мэтчилэн энэ зүйлүүд нь хүртэл хуулиар зохицуулагдах зайлшгүй шаардлагатай.

Яагаад гэвэл гэмт хэргийн шинжтэй тохиолдлууд дээр галт зэвсэг хэрэглэхтэй холбогдож прокурортой зөвшөөрөл авдаг, зөвшилцөж журам гаргадаг. Энэ бол зайлшгүй. Нийтийг хамарсан эмх замбараагүй байдал, энэ нөхцөл байдалд галт зэвсэг хэрэглэнэ гэдэг бол нийтэд хаягласан хэрэглээний тухай асуудлыг л ярьж байгаа шүү дээ. Нийтэд хаягласан хэрэглээний асуудал. Энэ бол өөрөө яг ингэж Улсын Их Хурлаас тогтоосон горим, журам, нөхцөл байдлын стандарт, үнэлгээг хийхгүйгээр ерөөсөө нэг ч тохиолдолд үүссэн цагдаагийн байгууллагын галт зэвсэг хэрэглэдэг тэр харилцаагаар энэ зохицуулагдаж болохгүй гэсэн ийм байр суурь байгаа юм. Тийм болохоор, энэ бол энэ хуульд оруулж байгаа нэмэлт, өөрчлөлт ч гэсэн үүгээрээ гарч ирнэ.

Өөр нэг зүйл бол, ерөөсөө жагсаал, цуглаан хийхийг бүртгэх, жагсаал, цуглаан явагдах энэ нөхцөл байдлын үед Жагсаал, цуглааны тухай хуулиар албадан тараах нөхцөл үүсэх. Албадан тараах нөхцөлийн үе дэх боломжгүй болсон нөхцөл байдлын дараахыг нь бид эмх замбараагүй байдал гээд томъёолох уу. Эмх замбараагүй байдал гэдгийг өөрөө, энэ үйл явцын процесс доторхи ямар шатлал вэ гэдгээр нь ядаж тодорхойлох ёстой. Ерөнхий нөхцөлөөр нь тодорхойлох. Газар нутгийг хамарсан байдлаар гэдэг юмуу, хүн амыг хамарсан байдлаар нь, объектуудыг хамарсан  байдлаар нь. Эсвэл жагсаал, цуглаан үүссэн үймээний хэрэгслэл, нөхцөл байдлаар нь гэж ангилахаас гадна эмх замбараагүй байдал гэдгийг. Саяын энэ дараалал доторхи тэр ангиллаар гаргаж ирсэн тийм тодорхойлолт зайлшгүй шаардлагатай. Тэгээд албадан тараах гэдэг энэ процесс нь өөрөө бас журамлагдаагүй. Д.Одбаяр дарга аа. 
Яг энэ нийтийг хамарсан эмх замбараагүй нөхцөл байдал байдал гэхээсээ өмнө албадан тараах үе дэх хэрэглэх арга хэрэгслийн тухай асуудал. Албадан тараахад оролцох бусад оролцооны тухай асуудал. Тухайлбал, Онцгой байдалд байгаа гал унтраах хэрэгслийг албадан тараах нөхцөлд хэрхэн хэрэглэх вэ гэх мэтчилэн. Албадан тараах гэдэг асуудал дээр хэрэглэх хүч, арга хэрэгсэл, хамтран оролцооны тухай асуудал өөрөө зохицуулагдаагүй байна. Энэ хамгийн чухал нь. Тайван замаар албадан тараах гэж байна шүү дээ. Энэ өөрөө маш чухал шат нь. Гадныхныг харвал энэ дээр л гол ач холбогдол гэвэл энэ дээр л үзээд байна шүү дээ. 
Үүний дараагийн нөхцөл нь үнэхээр онцгой байдлын нөхцөл байдал үүссэн тийм байдал руу. Өөрөөр хэлбэл, албадан тараах бидний хуулиар тогтоогдсон журам, хуулиар тогтоосон арга хэрэгсэл, хуульд оролцох институцийн оролцоо хүчрэхгүй болоод ирэх энэ үеийг л бид нар дараа нь онц байдал руу шилжихийн өмнөх, энэ байдлыг л тодорхойлох ёстой.
Энэ үе шатууд нь өөрөө тодорхойлогдоод, 07 дугаар сарын 01-ний өмнөх явсан процессуудыг хараад байвал. Ийм нэг зай, завсаргүй чигжсэн процесс, процесс болгон дээрх аль болохоор жагсаж, цуглах эрх, бүр тэндээс амьд явах эрх хүртэлх энэ том эрхийг хүндэтгэх хүрээнд үйл ажиллагаагаа шавхаж дууссан байх тухай асуудал ярих ёстой. Энэ л үүднээсээ яах ч арга байхгүй, энэ хуулийг бид бүлгүүд дээр ярьсан протоколууд, бидний энэ хуралдаан дээр ярьсан протоколуудыг авч үзэж байгаад, Засгийн газар дээр дахин нарийвчлан боловсруулаад. Саяын хэдэн үзэл баримтлалын шинжтэй ялгавруудыг тов тод гаргаж ирэх ийм зүйл үнэхээр зайлшгүй шаардагдаад байгаа юм.

Тэр үүднээс нь үүнийг бүлэг дээр буцаая. Буцаахдаа ийм хууль гаргахгүй тухай асуудал биш. Ийм хууль гаргах нь зүйтэй. Харин энэ дээр нарийвчлагдсан процессын болон хүний эрхийг хамгийн бага хөндөх тэр чиглэлд нь асуудлыг шийдвэрлэх дээр боловсруулаач гэж хэлэх гэсэн юм. Энэ саналыг бүлэг дээр хэлсэн. Энэ дээр энэ асуудлыг бас давтаж хэлж байгаа юм. Тийм учраас Засгийн газарт нь буцаая. Буцаахдаа бүлгүүд дээр болон Байнгын хороон дээр хэлэлцсэн протоколуудыг судлаад, энд гаргасан саналуудыг анхааралдаа авч, дахин боловсруулж, Улсын Их Хуралд оруулах энэ асуудал нь зүйтэй юм гэж ингэж хэлмээр байна. Баярлала.
Д.Одбаяр: -Баярлалаа. Н.Батбаяр гишүүн.

Н.Батбаяр: -Манай бүлгийн гишүүд ерөнхийдөө саналаа хэлчихлээ. Энэ хуулин дээр хамгийн аюултай зүйл нь жагсаал, цуглааны үед эмх замбараагүй байдал үүслээ гэдэг сэдлээр цагдаагийн ажилтнууд жагсаал цуглаанд оролцогчдын эсрэг /тэд нар гэмт хэрэгтнүүд биш шүү дээ, жирийн иргэд/, жирийн иргэдийн эсрэг цагдаагийнхан галт зэвсэг хэрэглэх эрхийг нээж өгөх гэж байгаагаараа анхаарал татаж байгаа хууль. Би хуулийн заалтыг дахиад уншаад өгье.
Цагдаагийн байгууллагын тухай хуульд нэмэлтг, оруулах тухай гэдгийн 6 дугаар зүйл. Энэ зүйлийн 3 дахь хэсэгт заасан нөхцөл байдлын үед цагдаагийн албан хаагч, дотоодын цэргээс бусад мөн хэсэгт заасан байгууллагын албан хаагчид галт зэвсэг, сум хэрэгсэл олгохгүй гэж хэлж байгаа юм. Үүгээр юу гэж хэлж байна вэ гэвэл цагдаагийнханд галт зэвсэг, сум, хэрэгсэл олгоно. Цагдаагийнхан ард иргэд рүү гал нээх эрхийг өгсөн хууль гаргах гэж байгаа юм. Дэлхийн аль ч улсад жагсаал, цуглааны үед галт зэвсэг хэрэглэдэггүй. Монгол хэрэглэдэг болох гэж байгаа юм байна. 07 дугаар сарын 01-нд таван хүний алтан амийг алдсан. Хэн буудсан, хэн хариуцлага тогтоох талаар одоо хүртэл тодорхой бус үлдсэн. Одоо яах гэж байна вэ гэвэл жагсаал, цуглаан боллоо, цагдаагийн удирдлагад таалагдаагүй учраас шууд гал нээ гэж хэлэх ийм болох гэж байгаа юм. 
Энэ дээр энэ зөвшөөрлийг хэн өгөх нь бас байхгүй байгаа юм. Хэн гал нээх зөвшөөрөл өгөх юм бэ гэдэг нь асуудал байхгүй байгаа юм. Д.Сандаг-Очир генерал өгөх юмуу, Ц.Нямдорж өгөх юмуу, үгүй бол тухайн хэсэг дээр байж байгаа офицер өгөх юмуу. Тэр зохицуулалт байхгүй. Хүний эсрэг, ард иргэдийнхээ эсрэг буу хэрэглэх зүйлийг ингэж нээлттэй орхиж болдог юмуу. Жишээлбэл, гол нь Хууль зүйн сайд руу бүх эрх мэдэл очихоор тусгасан байна л даа. Манай Ц.Нямдорж сайд чинь их омголон хүн шүү дээ. Шатар тоглож байгаад хожигдохоор шатраа аваад шидчихдэг хүн шүү дээ. Тэр омголон зангаараа буудах зөвшөөрөл өгчихвөл юу болох вэ? Тэгээд иргэний дайн үүсвэл яах вэ? Ингэж болохгүй ээ, энэ бол тоглоом биш, шоглоом болох гээд байна.
Манай Ж.Сүхбаатар гишүүн Их Хурлын 76 гишүүний дөнгүүр гишүүний нэг л дээ. Үүнийг хэлэлцье гэхэд нь би их гайхаж байна. Яагаад би гайхаж байна вэ гэхээр Засгийн газраас орж ирсэн хуулиуд ерөнхийдөө аль болохоор засваргүйгээр Их Хурлаас гардах байх ёстой. Тэр төвшинд боловсруулагдсан байх ёстой байхгүй юу. Тэр дотроо Хууль зүйн сайд, Хууль зүйн яамнаас гарсан хууль гэдэг бол иж бүрэн, үнэхээр өөлөх аргагүй юм орж ирдэг байх ёстой. Гэтэл Хууль зүйн сайдынх нь, яамных нь оруулж ирж байгаа бичиг баримт нь ингээд ямар ч зохицуулалт байхгүй, ард иргэдийнхээ эсрэг хандсан байхыг хэдүүлээ Их Хурал дээр засъя гэж ярьдаг бол үнэхээр хууль зүйт төрийн үед байж болшгүй зүйл ээ. Энэ бол Засгийн газар, тэр дотроо манай хууль боловсруулах байгууллага ямар төвшинд ажиллаж байгааг харуулж байгаа үзүүлэлт. Ийм байна. Ингэж болохгүй. Ингэж гарвал, сая манай гишүүд хэллээ. Үнэхээр энэ маш дэлгэрэнгүй гарах ёстой. Галт зэвсэг хэрэглэнэ гээд орчихсон.
Би хэлдэг шүү дээ. Бусад газрууд усан буу хэрэглэдэг, нулимс асгаруулагч хий хэрэглэдэг, бороохой хэрэглэдэг. Италид буудахгүй байгаа биз дээ. Ийм зүйл байна. Тийм учраас үүнийгээ бодооч ээ.

Хоёрдугаарт, Монгол Улсын цагдаагийн байгууллагын бие бүрэлдэхүүний тоо армиасаа бараг хэтэрсэн шахам байгаа байх. Ийм цагдаагүй улс болчихоод дараа нь манай цагдаагийн байгууллагын хүч хүрэхгүй ээ, хилийн цэрэг авч хэрэглэе гэдэг бол үнэхээр болохгүй ээ. Хилийн цэрэг гэдэг чинь бас өргөсөн тангарагтай хүмүүс. Монгол Улсын хилийг дархан байлгах, халдашгүй байлгах, газар шороогоо бүтэн байлгах үүрэгтэй хүмүүс. Тэр хүмүүс нь Улаанбаатарт очоод газар шорооныхоо бүрэн бүтэн байдлын төлөө тэмцэж байгаа санал гаргаж байгаа иргэдийнхээ эсрэг тэмцэх болж байна уу? Ийм төрт ёс гэж байдаг юмуу? Үүнийгээ зүгээр юм шиг оруулж ирж байдаг. Тэрийг манай зарим гишүүд бас зүгээр юм шиг дэмжээд сууж байдаг нь гайхал төрүүлж байна.

Ний нуугүй хэлэхэд энэ асуудал дээр намаараа хоёр хуваагдаж эхэлж байна шүү дээ. Ардын намынхан бол ард түмнийхээ эсрэг цагдаагаар гал нээлгэе гэж хэлж байгаа юм байна. Бид нар үгүй гэж хэлж байгаа юм байна.

Ж.Энхбаяр: -Асуудлыг унагаад улс төржүүлээд байх нь хэнд хэрэгтэй юм бэ.

Н.Батбаяр: -Би гишүүнийхээ хувьд  үгээ хэлж байна. Юу гэж бодох нь та бүгдийн асуудал. Би яагаад энэ асуудлыг зориуд орж ирж хурцатгаж хэлж байгаа вэ гэвэл энэ асуудалд анхаарал хандуулахгүй бол энэ чинь буруу замаар будаа тээчих асуудал гарч ирж байна. Үүнийг ингэж оруулж ирж байгаа зүйлийг хүмүүст, нийгэмд, энэ Их Хурлын гишүүдэд хүргэхгүй бол болохгүй нь ээ гэсэн үүднээс ингэж хандаж байгаа юм. Тийм учраас манай бүлгээс гаргасан шийдвэрийн дагуу үүнийг буцаах шийдвэрийг гаргаж өгөөч. Тэгээд Засгийн газар нь, Хууль зүйн яам нь үүнийгээ боловсронгуй болгоод, ард иргэдийнхээ эрх ашигт нийцүүлсэн тийм хэлбэрээр оруулж ирэх шаардлагыг тавьж байгаа юм. Баярлалаа.
Д.Одбаяр: -Х.Жекей гишүүн, тэгээд Л.Гүндалай, Д.Оюунхорол гишүүн.

Х.Жекей: -Энэ хуулийн ерөнхий өргөн баригдсан асуудал нь юутай холбоотой вэ гэхээр ойлгомжтой шүү дээ. 07 дугаар сарын 01-ний асуудлыг Улсын Их Хурлаас ажлын хэсэг гараад шалгасан. Хүний эрхийн асуудлаар бас ажлын хэсэг гараад ажилласан. Их Хуралд асуудлаа танилцуулаад Үндэсний аюулгүй байдлын зөвлөлд бичгээ явуулаад, тэр дотор бидний гаргасан санал байдаг юм. Яг ийм нөхцөлд хүчний байгууллагуудын үйл ажиллагааг хуульчилж өгөхгүй бол эрх зүйн хувьд зохицуулалт дутаад байна гэж. Энэ эрх зүйн хувьд дутаж байгаа зохицуулалтыг хийхийн тулд Засгийн газар асуудал оруулах нь зүйтэй гэсэн. Тэгээд эрх бүхий байгууллага нь энэ асуудлаа боловсруулаад оруулж ирсэн юм байна.
Мэдээж, өөрөө ээдрээтэй олон асуудлын шийдлийг хүлээх хэлбэрээр гарах төрийн бодлого учраас Их Хурал таглах ёстой. Тэгэхээр Улсын Их Хурал дээр төрийн бодлогыг хэлэлцэж байгаад гаргадаг тэр зарчмаараа бид явж байна гэж ойлгож байна. Энд янз бүрийн улс төр байхгүй. Энд таалагдаж, янз бүрийн байдлаар ард түмэнд хандах тийм асуудал ч байхгүй гэж ойлгож байгаа. Төр өөрөө төрийнхөө байгууллагуудыг эрх зүйн хувьд нь зохицуулж өгөх зайлшгүй шаардлага байгаа учраас энэ асуудал явж байна.
Хуулийнх нь хүрээнд хэлэлцэх эсэхээ шийдээд, ажлын хэсгээ байгуулаад, саяын гишүүдээс гарсан саналуудыг нэлээн сайн  тал, талаас нь бодож тусгаад, өргөн барьсан Засгийн газрын дэд ажлын хэсэг байгаа, тэр ажлын хэсэгтэй асуудлаа нэлээн нухацтай яриад, цаашаа хуулийнхаа хүрээнд асуудлаа шийдээд явахад болохгүй юм байхгүй гэж ойлгож байгаа. Тийм саналтай байна.

Хилийн цэргийн асуудлаар түрүүн гишүүд яриад байх шиг байсан. Би бас мэргэжлийн хүний хувьд тэнд нэг тайлбар хэлчихье гэж ойлгож байна.
Онц байдал зарлагдсан үед бүх хүчний байгууллагууд өөр, өөрийн гэсэн үүрэгтэй. Тэрнийхээ хэмжээнд өөрийнхөө үйл ажиллагааг жаахан хүчжүүлээд өгнө л дөө. Хилийн цэрэг бол хил дээрээ ажиллаж байгаа шүү дээ. Энэ дотор бас тийм асуудал байна. Хилийн боомт газар, улсын хил дээр ямар нэгэн зөрчил гаргуулахгүйн тулд хилээ хүчлэн хамгаалаад, тэгээд үйл ажиллагаа явуулдаг шүү дээ. Харин дэмжлэг үзүүлэх гэдэг үг яваад байна. Цагдаагийн байгууллагад туслалцаа үзүүлнэ гээд. Энд бол мэдээ, мэдээллээр хангах. Хотод нэг цэргийн анги авчирчихаад хил дээр үүрэг гүйцэтгэж байгаа тэр цэргийн ангийг хот руу татаж цагдаад хүч хавсаргана гэсэн ойлголт биш л дээ. Тэртэй тэргүй улсын хилээ хамгаалахад хүрэлцэхгүй байгаа хүч хэрэгслийг нааш нь татна гэдэг нь яг тэр цагийн байдлын үед тийм шийдвэр гарна гэж байхгүй л дээ.
Бусад мэдээ, мэдээллээр хангах тэр чиглэлийн зохицуулалт, харилцан ажиллагаа хүчний байгууллагуудын хооронд байдаг л даа. Цагийн байдлын өрнөлттэй холбогдуулж гарсан нөхцөлийг яаж зохицуулах вэ гээд харилцан ажиллагааны төлөвлөгөө батлагддаг, хуулийн хүрээнд асуудлууд нь явагддаг. Тэр харилцан ажиллагааны төлөвлөгөөнд орсон зүйлүүдээр ерөнхийдөө өргөн утгаараа хуульчилж байгаа юм байна гэсэн тийм л юм энэ дотор явж байгаа болов уу гэж ойлгож байгаа. Тэгээд хэлэлцэх явцдаа бүр, гарцаагүй тодруулах, эсвэл жаахан задалж нарийвчлах тийм заалт болгоно гэвэл болохгүй юм байхгүй. Тийм учраас сая гишүүд дотор лав энэ хууль гаргахыг эсэргүүцэж байгаа хүн байхгүй юм байна. Ярьж байгаа, санал хэлж байгаа байдлаас нь харахад бүгдээрээ хуулийг гаргах талдаа байгаа гэж. Гаргахдаа /сая ярьсан хүмүүсийг би яриад байна/ боловсронгуй болгож, аль болохоор тал бүрээс нь ойлгох маягаар, эрх зүйн хувьд нь нэлээн зохицуулалтыг сайн хийж, нэлээн сайн хууль гаргая гэж ойлгож байгаа юм байна. Тэр утгаараа Ардчилсан намын бүлэг нэлээн нухацтай ярьж, тийм саналыг хэлж байгаа юм байна. Бас дэвшилттэй сайн хэрэг гэж ойлгож байна. Бидний санал болохоор, ажлын хэсгийг байгуулаад явдаг журмаараа яваад. Одоо тэртэй тэргүй хэлэлцэх эсэхийг шийдэх нь хуультай шүү дээ. Тэр дээрээ санал хураачихна шүү дээ. Хэлэлцэх үү, үгүй юу гэж. Тэрнээс шууд буцаана гэдэг дээрээ санал хураана гэж байхгүй шүү дээ. Тийм учраас хэлэлцэх үү, үгүй юу гэдгээр саналаа хураагаад, цаашаа явчих боломж байна шүү дээ. Хуулийнхаа хүрээнд.
Ч.Сайханбилэг: -Би Ж.Сүхбаатар гишүүнийг хэлэхэд, олон сонгогдсон гишүүн мэдэж байгаа шүү дээ. Энэ чинь нэмэлт, өөрчлөлт байхгүй юу. Бид нар өргөн барьснаас нь өргөн хүрээнд энэ асуудлыг сайжруулж чадахгүй юм. Шинэчилсэн найруулга, шинэ хууль орж ирж байвал, Ж.Сүхбаатар гишүүн, таны хэлээд байгаа шиг ажиллаж болно шүү дээ. Энэ чинь нэмэлт, өөрчлөлт зөвхөн өргөн барьсан хүрээндээ асуудал. Гишүүдийн санал болохоор.

Д.Одбаяр: -Дэгээрээ.

Х.Жекей: -Концепци өөрчлөгдөөгүй байхад нэмэлт, өөрчлөлтөд санал оруулж болно шүү дээ. Хуулиа хар л даа, байна. Шинээр заалт оруулах асуудал нь байхгүй болохоос, тэрийг сайжруулах талаар.

Д.Одбаяр: -Саналаа дарааллаараа хэл л дээ.

Х.Жекей: -Тийм учраас би хэлэлцэх эсэхийг шийдээд явъя гэж ойлгож байна.

Д.Одбаяр: -Б.Чойжилсүрэн гишүүн.

Б.Чойжилсүрэн: -Миний хувьд бараг санал давхцлаа.

Д.Одбаяр: -Баярлалаа, Л.Гүндалай гишүүн.

Л.Гүндалай: -Би энэ хуулийг хэлэлцэхийн эсрэг байгаа юм. Тийм учраас зориуд энд хүрч ирээд байгаа юм. Би өнгөрсөн, манай бүлгийн хурал дээр ч гэсэн сайдыг байхад өөрөө асууж, саналаа хэлж байсан. Тэгэхээр Монгол Улсын хэмжээнд өнөөдөр эмх замбараагүй байдал бий болчих, дээр нь нэмээд онцгой байдал үүсэн бий болчих нөхцөл байдал бага шүү дээ. Би өөрөө тэгж хараад байгаа юм. Цагдаагийнхан, манай онцгой байдлын янз бүрийн хүмүүс энд байгаа байх.
Онцгой байдал зарлах нь голдуу байгалийн гамшиг тохиолдсон, бусад далайтай оронд далайн шуурга, газар хөдлөлт, газар, уул нурах гээд, бороо их ордог газруудад янз бүрийн зүйл дэлхий дээр тохиолдоод байна л даа. Монгол бас бурханы авралаар энэ болгоноос жаахан холхон байгаад байгаа. Бид нар гамшиг, янз бүрийн юм тохиолдоход ч юмуу, онцголй байдал зарлах гээд тэрийгээ бид нар энэ ярьж байгаа нөхцөлд мэдээж, үймээн самуунтай холбож яриад байх шиг байгаа юм. Монгол Улсад үймээн самуун гарах магадлал ч юмуу, нөхцөл байдал нүүрлэчихээд байгаа юм байхгүй шүү  дээ. Бидэнд 07 дугаар сарын 01-ний үйл явдал бол байшин шатаасан, өмч хөрөнгөнд халдсан асуудал болсон. Энэ бол яг иргэд хоорондоо тулалдаад, байлдаад зэвсэг хэрэглэхээс өөр аргагүй болчихсон юм биш шүү дээ. Би хүний амийг юугаар ч орлуулж болохгүй гэдэг утгаар нь зэвсэг битгий хэрэглээсэй гэх гээд байгаа юм. 

Зэвсэг хэрэглэнэ гэдэг бол буруу шүү дээ. Одоо бид нар тэр байтугай цаазын ялаас, хүндийн хүнд гэмт хэрэг хийчихсэн хүнийг хүртэл зэвсгээр ч юмуу, ямар нэгэн байдлаар амийг нь хороохгүй асуудал ярьж байгаа шүү дээ. Тийм орон боллоо гээд дэлхий даяар өөрсдийгөө бараг зарлачихсан, хууль нь  батлагдах хэмжээнд хүрчихсэн байгаа нөхцөлд өнөөдөр бид олныг хамарсан үймээн дэгдэхэд буу хэрэглэнэ, зэвсэг хэрэглэнэ, галт зэвсэг хэрэглэнэ гэдэг чинь хэн нэгэн хүний амь насанд ч юмуу, шууд буугаар халдана гэсэн тийм эрхийг нээж өгч байна гэсэн үг шүү дээ. Ингэж байж, энэ манай Монголын зорьж байгаа үйл хэрэгтэй зохицож байга юмуу?
Хоёрдугаарт, ингэж буу, зэвсэг хэрэглэх шаардлага ер нь байгаа юмуу? Байхгүй шүү дээ. 07 дугаар сарын 01-нд яагаад буу хэрэглээд байгаа юм бэ? Байшин шатаа л биз. Байшинг барьж болно шүү дээ. Одоо бариад, бүр өндөр том, гоё болгосон биз дээ /шатсан бүх хүмүүс нь/. Өнөөдөр тэнд буудуулсан хүмүүсийг буцаагаад хэн нь ч босгоогүй шүү дээ. Тэнд эрүүл мэндээрээ хохирсон хүмүүсийн эрүүл мэндийг хэн ч юугаар ч нөхөөгүй шүү дээ. Хэдэн халтар төгрөг өгөөд л салсан шүү дээ.  Тэгээд өнөөдөр бид нар буу хэрэглэнэ гээд яриад сууж байна. Энэ бол ерөөсөө ардчилсан Монгол Улсад тохирохгүй. Манай Монголд ийм хэрэгцээ, шаардлага, ийм аюул нүүрлээгүй. Улсын Их Хурлын гишүүд бид өнөөдөр Монгол орны эдийн засаг, нийгмийг яаж сайжруулах вэ гэж хэлэлцэж суухын оронд өнөөдөр, хэзээ, хэдэн жилийн дараа яачих гээд байгаа, ямар ч үндэслэлгүй үймээн самуун дэгдэхэд буу хэрэглэх тухай ч юмуу, тэрэндээ өөр олон газруудыг татан оролцуулах, хүч хэрэглэх зэрэг юм яриад цаг алдаад сууж байгааг би хувьдаа Улсын Их Хурлын гишүүний хувьд цагаа олоогүй, асуудлаа олоогүй, болохгүй, бүтэхгүй зүйлийг ярьж байгаа гэж үзэж байгаа.
Мэдээж, ийм хууль бусад улс, оронд байдаг байх. Гэхдээ ийм хуулийг ингэж хуудуу байдлаар гаргаж ер болохгүй юм. Энэ маш нарийн гаргасан, үнэхээр өнгөрсөн зүйлээсээ сургамж авсан, хүний амь нас гэдэг  чинь эргэж олддоггүй юм гэдгийг маш их харж, хандсан ийм л хууль бид нар гаргах ёстой болохоос. Одоо удалгүй Монголд үймээн самуун гарч  магадгүй. Франц, Англи, бусад газруудад ингэлээ, Арабын орнууд ингэлээ гээд бодоод байгаа тал байгаа юмуу, хаашаа юм бэ?

Би танилцуулга дээр нь харж байхад тийм зүйл ажиглагдсан шүү дээ. Бусад улс, орнуудад үймээн самуун дэгдээд байна гэж. Монголчууд үймээн, самуун дэгдэхгүй. Дэгдээж байгаа ч үгүй. 1990 онд бид цус гаргахгүй хувьсгалаа хийсэн. 07 дугаар сарын 01-ний явдал дээр цус гарахгүй л байсан. Харин цагдаагийнхан буу хэрэглээд хүний амь нас эрсэдсэн болохоос, Монголын ард түмэн өөрсдөө хэн нэгнийг устгаад тийм байдалд хүрээгүй. 07 дугаар сарын 01-нийг жишээ авч байгаа бол буруу жишээ. Цаашид Монголын нөхцөл байдал юу вэ? Бидэнд өнөөдөр ард түмэн учир зүггүй үймээн самуун гаргах гээд, тэр нь хэтэрчих гээд, тэрэнд нь буу зэвсэг хэрэглэх хэмжээнд  ч юмуу, аль эсвэл хил дээр янз бүрийн элдэв будлиан гарчих гээд байгаа юм байхгүй шүү  дээ.
Монголчууд тайван, сайхан амьдарч ирсэн. Монголчууд амьдралдаа сэтгэл хангалуун, гайгүй дажгүй байгаа. Бид малтай, бид газар нутагтай, бид тусгаар тогтносон улс. Бид Таван толгой, Оюу толгойтой. Бидний ирээдүй гэрэлтэй байгаа, боломжтой байгаа гэж би бодож байгаа. Монгол Улс ийм нөхцөл ч байдал дээр, бидэн дотор шашны том мөргөлдөөн үүсчих юм байхгүй. Бидэнд тийм их хэмжээгээр баян, хоосны ядуу, ангал үүсээд, Франц, Англи, Америкт байгаа шиг тийм их том хэмжээний хөрөнгөтнүүд төрж гараад, нэг хэсэг нь ажилгүй болоод, ядуураад, тэрнээсээ болоод  ийм нөхцөл байдал үүсэх хэмжээ Монголд арай болоогүй байгаа. 

Би нэг жишээ татахад Улаанбаатар гэдэг 1 сая хүнтэй, Монголчууд бараг бүгдээрээ амьдарч байгаа гэхэд хилсдэхгүй энэ газрын утаа өнөөдөр хүн байтугай амьтан ч амьдрахад тэсэхгүй ийм болчихсон байгаа шүү дээ. Тэгэхэд Монголчууд гараад жагсаж байгаа нь хаана байгаа юм бэ? Үймж, төр засгаасаа хамаг юмаа нэхээд, хотын удирдлагаа занаж, зүхээд байгаа юм байхгүй биз дээ. Хэдэн жил утаатайгай, утаандаа хордоод, ёстой “мутаат” гэдэг шиг болчихоод явж л байна шүү дээ. Тэгээд тэрэн дээрээ жагссан, цугласан, энд үймүүлсэн юм хаана байгаа юм бэ?

Би нэг зүйлийг нэмж хэлэхэд, энд Цагдаагийн удирдлага ч байна, Хууль зүйн яамнаас ч байна. Ард түмний ямар ч нөхцөлд, ямар ч эд хөрөнгөнд халдаж байсан буу зэвсэг хэрэглэж болохгүй гэж хэлмээр байгаа юм. Буу зэвсэг хэрэглэж. Ямар ч үймээн, самуун гаргаж, галдан шатааж байсан тэр хүнийг буудаж болохгүй гэж байгаа юм. Өмч хөрөнгө байна, ой мод байна. Буцаагаад бид нар ургуулж болно, барьж болно. Хүний амийг бид яаж ч болохгүй шүү. Үүнийг хэлмээр байгаа юм. 

Тайван жагсаал, цуглааныг би өөрөө дэмждэг хүн. Би өчнөөн олон жагсаал, цуглааны урд нь, түрүүнд нь гарч явж байсан. Би гэхдээ юм эвдэж сүйтгээгүй байх. Телевизийн нэг хаалга эвдсэнээ санаж байна. Тэрийг буцаагаад засчихсан байх. Тайван жагсаал, цуглаан хийх гэж байгаа хүмүүсийн зоригийг мохоох гэж байгаа юм шиг, бид нар ингэвэл бараг зэвсэг хэрэглэнэ гэж ойлгуулах гэж байгаа юм шиг. Тэр байтугай бид нар хүч нэмэгдүүлнэ, ингэнэ, тэгнэ, хилийн цэрэг, онцгой байдал, бүх юмнуудыг оруулна гэх гэж байгаа юм шиг, 07 дугаар сарын 01 шиг болгочихно гэх гэж байгаа юм шиг ийм хууль баталж байгаа нь ер болохгүй юм.
Д.Одбаяр: -Санал хэлэх хугацаа 5 минут шүү дээ.

Л.Гүндалай: -Тийм үү, би 50 минут ярьдаг хүн дээ. Одоо дуусах гэж байна. Тийм учраас ардчилсан Монгол Улсад хэлэлцэж шийдэж гаргах цаг хугацаа ерөөсөө болоогүй, тохироогүй байна. Тийм учраас үүнийгээ оруулж ирсэн субъект нь буцаагаад аваад яваач ээ. Үгүй бол Ардчилсан нам энэ дээр завсарлага аваач ээ.
Д.Одбаяр: -Баярлалаа. Д.Оюунхорол гишүүн.

Д.Оюунхорол: -Би бас хэдэн зүйлийг хэлмээр санагдаад сууж байна. Энэ хууль гарах болсон шалтгаан нь ямар гарал үүсэлтэй вэ гэдгийг энэ дотор сууж байгаа улс төрчид бүгдээрээ ойлгож байгаа л даа. Тийм учраас олон тайлбар шаардлагагүй байх гэж бодож байна.

Ер нь Монголын төр хэрвээ үйл ажиллагаагаа явуулж, Монгол Улсын тусгаар тогтнол, бүрэн бүтэн байдал, хүмүүсийн амь нас, аюулгүй байдлын бүх юмыг авч үзэх ёстой байдаг бол ийм хууль Цагдаагийн байгууллагын тухай хуульд нэмэлт, өөрчлөлт оруулах шаардлага нь 07 дугаар сарын 01-ний үйл явдлаар илэрсэн гэдгийг ярьсан. Энэ хууль маш удаан дуншиж байна, маш удаан ярьж байна. Маш их улс төржиж байгаа ийм хууль.

Би ойлгохдоо өнөөдөр Цагдаагийн байгууллагын энэ хууль тодорхой биш учраас хоорондоо ажилладаг байгууллагууд нь мэдээллээ солилцож чадахгүй, хэн нь ямар эрх үүрэгтэйгээр ийм эмх замбараагүй байдал бий болох үед ажиллах юм бэ гэдэг нөхцөл байдлаа уялдуулж чадахгүй байсан гэж ойлгож байгаа юм. Энэ бол манай Монголын нийгэмд бий болсон, амьдралаас урган гарч байгаа хууль. Энэ өөрчлөлт бол өнөөдөр зайлшгүй шаардлагатай байна гэдэг нь бас амьдралаас урган гарсан. Тийм учраас жишээлбэл, ярьж байна шүү дээ. 07 дугаар сарын 01 дахиад болохгүй байгаасай гэж бүх хүн залбирдаг. Энэ бол Монголын ард түмний хүсэл мөрөөдөл байгаа юм.

Гэхдээ 07 дугаар сарын 01-ний үйл явдлыг зохион байгуулсан хэсэг бүлэг хүмүүс ямар ч хариуцлага хүлээхгүйгээр, урд нь туг барьж намирч явсан хүмүүс нь үнэхээр ард нь үлдээд, зүгээр жирийн сонирхоод явж байсан олон мянган залуучууд, үнэхээр тэр үйл явдлыг сонирхсон хүмүүс нь хүртэл энэ хэрэгт татагдан оролцсон явдал нь энд бас л төрийн зохицуулалт шаардлагатай байна гэдгийг харуулсан ийм үйл явдал болсон. Тэгэхээр бид нар 07 дугаар сарын 01 гэдэг үйл явдалдаа ямар дүгнэлт, үнэлгээ өгсөн юм, хэн хэнтэй нь, ямар хариуцлагыг хэн нь тооцсон юм бэ гэдэг нь бас л асуудал байгаад байгаа учраас асуудлыг ингэж бүрхэгдүүлж ярьж байна гэж би ойлгоод байгаа юм. Тийм учраас өнөөдөр нийтийг хамарсан эмх замбараагүй байдал бий болчихно гэж бодож, энэ хуулийг гаргах гэж байгаа биш. Ийм байдал бий болоход үнэхээр төрийн нэрийн өмнөөс үйл ажиллагаа явуулдаг цагдаагийн байгууллага, хууль, хяналтын байгууллагууд ямар функцитэй, ямар санкцитай ажиллах юм бэ гэдэг нь тодорхой биш байгаа заалтууд дээр нь бид нар энэ хуулийн төсөл дээр ярилцаад, цааш нь явуулах ёстой.
Энд нэг зүйлийг яриад байна. Улсын Их Хурлын гишүүд юу дуртайгаа л ярина л даа, ярьдаг. Тэр нь ч бас тухайн хүний асуудал байдаг байх. Гэхдээ ард түмнийхээ өмнөөс зэвсэг барихын тулд энэ хуулийг санаачилж байгаа юмуу, хийж байгаа юмуу гэж яриад байгаатай би яагаад ч санал нэгдэхгүй байна. Яагаад гэвэл өнөөдөр төрийн нэрийн өмнөөс үйл ажиллагаа явуулдаг цагдаагийн байгууллагыг сайн, муу ажиллаж байгаа тухайг нь ярихдаа бид маш чанга, өндөр дуугаар ярьж чаддаг мөртлөө, ямар эрхтэй, ямар хязгаарлалттайгаар та нар төрийн нэрийн өмнөөс сайн, муу юм руу улайраад яваад ороорой гэж хэлдэг юм бэ гэдгийг хууль, эрх зүйн хувьд зохицуулалттай болгож өгөх зайлшгүй шаардлага байгаа нь л ойлгомжтой байгаа юм. 
Нөгөө талаас зэвсэг хэрэглэх асуудлыг голчилж энд зохицуулах гээд байгаа асуудал биш ээ гэж би ойлгож байна. Би энэ хуулийг уншихдаа тэгж ойлгож байгаа юм. Тийм учраас энд хууль, хяналтын байгууллагынхан өөрсдөө байгаа учраас энэ дээр тодорхой зүйлийг хэлэх байх.
Монгол Улсад эрүүгийн нөхцөл байдал, архидан согтууруулах асуудал, гарч байгаа гэмт хэрэг ямар байдалтай гараад байна вэ гэдгийг бид бүгдээрээ мэдэж байгаа. Бүр, юу ч болдоггүй амгалан, тайван сайхан улс орон болчихоогүй байна. Архи үйлдвэрлэдэг, архи спиртийг өнөөдөр бизнесийнхээ орлогын эх үүсвэр болгож Монголын ард түмнийг архинд живүүлж байгаа энэ асуудлуудаа тэгвэл бас үүнтэйгээ давхар ярих л хэрэгтэй шүү дээ.
Ер нь гэмт хэрэг, энэ асуудал чинь юунаас үүсээд байгаа юм бэ? Эцсийн дүндээ явж, явж байгаад архитай л холбоотой байгаа. Тэгвэл энэ асуудлаа бас ярья. Энэ асуудлыг өнөөдөр Байнгын хороо цааш нь үргэлжлүүлж ярих хэрэгтэй. Тийм учраас би тодорхой үе шаттай. Болж байгаа процессыг бид нар бүгдээрээ харж байгаа. Өнөөдөр олон улсын хэмжээнд ч гэсэн жишээлбэл, Италийн саяын гарсан энэ үймээн, самуунаас болоод Италийн цагдаа, хууль хяналтын байгууллагынх нь, Ерөнхий сайд нь хийж байгаа мэдэгдлийг бид телевизеээр харж байна шүү дээ. “Бидэнд өнөөдөр ийм эмх, замбараагүй байдал бий болоход хууль хяналтын байгууллагууд ажиллах эрх зүйн орчин нь дутагдалтай байснаас болж, бид энгийн олон мянган иргэдийн өмч, хөрөнгө гэмтэж сүйрч байна, үүнийгээ бид нар шийдэж чадахгүй байна, энэ бол манай алдаа байна. Тийм учраас өнөөдөр бид нар энэ хуулиа боловсронгуй болгох шаардлагатай байна” гэдгээ яриад байж байгаад бид бас бүгдээрээ уншиж байгаа. 

Тийм учраас энэ бол бас олон хүний амь насанд хүрч байгаа ийм үйл явдал болоод байна. Эрх зүйн орчин дутмаг байна гэдгийг яриад байхад манайд бас л болоод явчихсан, өнгөрсөн үйл явдал шүү дээ. Тийм учраас үүнийг хэлэлцээд, дотор нь байгаа зүйл, заалтууд дээр мэдээж, шаардлагатай асуудлууд байвал тэрийг ажлын хэсгийнхээ төвшинд яриад, ингээд цаашаа явах ёстой гэж бодож байна. Яагаад гэвэл сонгууль дөхөж байна. Өнөөдөр манай Монголд ялагдсан нь, бөхөөр бол тахимаа өгдөггүй ийм улс төрийн хэв маяг бий болчих гээд байгаа шүү дээ. Тэгээд үүнийгээ янз бүрийн байдлаар тайлбарладаг. Тийм учраас магадгүй удахгүй, жил хүрэхгүй болох гэж байгаа сонгуулийн өмнө бид нар ер нь энэ хуулиа гаргаж, ардчилсан нийгмийн үнэт зүйл болсон эрх зүйн асуудлаараа л бүх юмаа зохицуулдаг ийм улс орон болох ёстой гэж бодож байна. Тийм учраас бид ардчилсан нийгмийн хамгийн их үнэ, цэнэтэй зүйл нь өөрөө хууль, эрх зүйн орчин гэж ойлгож байгаа бол бид нар үүнийгээ боловсронгуй болгох шаардлага байгаа бол ажлын хэсэг байгуулаад энэ хуулийг гаргах ёстой гэсэн ийм ойлголттой байна.

Д.Одбаяр: -Гишүүдэд баярлалаа.

Хууль сахиулах байгууллагуудын ажлын уялдааг сайжруулах шаардлагатай байна, эмх замбараагүй байдлын үед гэсэн хоёр ажлын хэсэг гарсан шүү дээ. Тийм л учиртай оруулж ирж байгаа хууль л даа.

Дарааллын дагуу, дэгийн дагуу санал хураана. Санал хураалт явагдах ёстой. Хэлэлцэх эсэх асуудлыг бид нар шийднэ.

Р.Гончигдорж: -Хэлэлцэх эсэх асуудал дээр бид хэвийн нэг стандарт яваад байдаг. Хэлэлцэхгүй, буцаана гээд нэг тогтоол гаргадаг. Бүр стандарт юм шиг. Уг нь бид хэлэлцэхгүй гээд буцаах гэсэн тогтоолдоо энэ хуулийг ийм, ийм чиглэл дээр нь тодруулан Улсын Их Хуралд эргэж өргөн барихыг үүрэг болгосон, буцаахдаа хавсарсан тогтоолтой тэгж буцаах дэг байна уу? Энэ их ажил хэрэгч юм байгаа юм шүү  дээ. 
Сая гишүүд гаргалаа л даа. Энэ дээр нь ажиллаад энэ хуулиа гаргая гэж. Нөгөө нь “биш ээ, энэ тэгэх боломжгүй” гэж. Тэгэхээр бид Засгийн газарт ийм л дээ. Уг нь Их Хурал нь товчхон концепци гаргаж өгөөд, тогтоол гаргаад, ийм концепци дээр хууль боловсруулж Улсын Их Хуралд өргөн барь гэдэг чиглэл нь илүү. Тэгэхгүй болохоор, Засгийн газар нь ерөнхийдөө концепци маягтай юм оруулж ирээд, тэрийг нь Их Хурал нь хууль болгодог тэр практик заримдаа ажиглагдаад байна шүү дээ. 100-н хэдэн санал хураадаг шүү дээ. Тийм учраас үүнийг бид буцаая. Буцаахдаа ийм, ийм чиглэл дээр  нарийвчилж тодотгоод, жишээлбэл, галт зэвсэг хэрэглэх асуудал дээр, эсвэл онц байдал энэ хоёрын хооронд, эсвэл албадан тараахтай холбогдсон харилцаа. Түрүүн Н.Батбаяр гишүүн арай хэтрүүлээд хэллээ л дээ. Юу гэж хилийн цэргийг Улаанбаатар хотод оруулах тухай асуудал яриагүй шүү  дээ, үнэндээ бол.

Тийм ойлголт гишүүнд гарч ирээд яриад байна гэдэг бол бас өөрөө тэрийг нарийвчлаагүй юм харагдаад тэгж байгаа гэж ойлгоё л доо /сайнаар ойлгоод/. Улс төрийн харилцаанаас нь салгаад. Тийм учраас үүнийг буцаая. Буцаахдаа Засгийн газар үүнийг ийм, ийм зүйл дээр эргэж сайжруулж Улсын Их Хуралд оруулж ир гэсэн. Жишээлбэл, түрүүн нэлээн тодорхой зүйлүүдийг хэллээ шүү дээ.  Ингэдэг практик бидэнд байж болох уу? Ийм практикийг манай Хууль зүйн байнгын хороо хэрэглэвэл яасан юм бэ?

Д.Одбаяр: -Практикаар хэрэглэж болно гэж болох боловч дэгээрээ ч явах гээд байна л даа. Бид нар энэ асуудлыг өнөөдөр хэлэлцэх эсэх асуудлыг шийдэж байгаа юм. Хэлэлцье гэж шийдсэн ч нэгдсэн чуулганы хуралдаанд орно. Хэлэлцэхгүй гэж шийдсэн ч энэ асуулт тэнд ороод л яригдана. Яагаад хэлэлцэхгүй гэж шийдсэн юм, хэлэлцэх гэдэг нь ийм, ийм учиртай гээд бас ярина. Тийм учраас цаашаа асуудал явна л даа. Байнгын хорооны төвшинд ямар байдаг юм. Гишүүд саналаа хэллээ.
Хэлэлцэх эсэх асуудлыг шийдэж байгаа учраас бид нар одоо саналын томъёолол хэлэлцэх нь зүйтэй гэсэн томъёоллоор санал хураалгана. Тэгээд олонхи, цөөнхийн асуудлаар яваад. Би бас Байнгын хорооны нэг гишүүний хувьд хэлэлцүүлгийн явцад.
Н.Батбаяр: -Сайжруулж болохгүй гэж.

Д.Одбаяр: -Сайжруулж болох дээр гишүүд саналаа хэлж байна л даа. Ажлын хэсэг гараад, энэ нь болохгүй нь ээ гэвэл тэр чинь дүгнэлт юмыг нь сонсоно шүү дээ. Буцааж авах, татах бол аль ч шатанд байж болно. Бид нар буцаах тогтоолын төсөл танилцуулах ёстой юм билээ. Хэрвээ тэглээ гэвэл. Тэр дотор Р.Гончигдорж гишүүний хэлж байгаа тэр саналууд тусгагдах учиртай юм билээ.

Ч.Сайханбилэг: -Горим дээр санал хэлье. Би Хууль зүйн байнгын хорооны гишүүд ээ, нэг санал хэлэх гэсэн юм.  Одоо хэлэлцүүлэгт ороод чуулган дээр яваад өгөхөөр, хэлэлцэх нь зүйтэй гэсэн санал гарчихна. Ялангуяа гишүүд бүгд сайжруулъя гэдэг дээр санал нэг яриад байна шүү дээ. Тэгсэн мөртлөө гишүүдийн саналыг харахад, ярьж байгаа хүмүүс нь бүлгээрээ хуваагдсан юм шиг харагдаад байгаа юм. Тэр нь өөрөө утгагүй асуудал. Тэгэнгүүт чуулганы нэгдсэн хуралдаан дээр юу болох вэ гэхээр ингэж хуваагдаж ярьж байгаа юм чинь олонхио дэмжье гэсэн юм явчихаж магадгүй. Тэгэхээр манай бүлэг завсарлага авч таарна. Тэгээд бидний бүгдийнх нь хүсээд байгаа ийм хууль хэрэгтэй, сайжруулж гаргая гээд байгаа юм чинь тодорхойгүй хугацаагаар зогсчих байхгүй юу. Тийм учраас Хууль зүйн байнгын хороо хамгийн улс төржилт багатай Байнгын хороо учраас үүнийгээ ойлгоод, дахин ажиллах бололцоо гаргаад. Тэгэхгүй бол хэлэлцэх нь мэдэхгүй, яах нь мэдэгдэхгүй, чуулган дээр хэвтсэн ийм хуулийн төсөл болгочихмооргүй байна шүү  дээ. Тэрийгээ бодолцож байгаад үүнийгээ явуулъя гэдгээр шийдвэрээ гаргая л даа. Би тийм л юм гишүүдээсээ хүсмээр байна.
Д.Одбаяр: -Улс төржилт багатай Байнгын хороог Н.Батбаяр гишүүн орж ирээд улс төржүүлээд гараад явчихлаа. Р.Гончигдорж гишүүн тэрэнд нь санаа зовоод.

Р.Гончигдорж: -Горимын санал гаргая. Ингэж болохгүй юу? Одоо бид нар хэлэлцлээ. Ажлын хэсгийг заавал хэлэлцэхээр болсны дараа гаргах албагүй шүү дээ. Ер нь хэлэлцэх үү, үгүй юу гэдэг асуудал дээрээ Байнгын хороо  тодорхой бүрэлдэхүүн гаргаад ажиллая. Бид нар ингэж ажиллаж байхдаа бас дэлгэрэнгүй яриад байх шаардлагагүй юмнуудыг ч бид ярихгүй байгаа шүү  дээ. Нээлттэй хуралдаан явж байгаа шүү дээ. Засгийн газраас боловсруулсан ажлын хэсэгтэй хамт сууж байгаад үнэхээр үүнийг ийм, ийм байдлаар дахин боловсруулахаар оруулах нь зүйтэй юм байна гээд. Миний хэлж байгаа тогтоол шиг ажлын хэсэг  боловсруулаад, шуурхай хийе. Энэ хуулийг шуурхай л гаргах хэрэгтэй.

Д.Одбаяр: -Р.Гончигдорж гишүүний саналыг би хувьдаа дэмжиж байна.

Р.Гончигдорж: -Одоо санал хураагаад л хэлэлцье, хэлэлцэхгүй гэдгийг.

Д.Одбаяр: -Үгүй ээ, би таныг ингэж ойлголоо. Хэлэлцэх эсэх асуудлаа шийдчихье.

Р.Гончигдорж: -Биш, шийдэхийн өмнө, хурлаа шийдвэр гаргахгүй завсарлачихаад.

Д.Одбаяр: -Хэлэлцэх эсэх асуудлыг шийдээгүй байж, ажлын хэсэг байгуулах боломж бидэнд байгаа юу?

Ж.Сүхбаатар: -Ер нь тийм шаардлага гардаг байхгүй юу. Хэлэлцэх эсэх нь өөрөө чухал байдаг.

Д.Одбаяр: -Дэг дээр юу байна гэнэ ээ?

Ц.Нямдорж: -Ойлголцох, ярих юмнууд зөндөө байгаа байх аа. Энэ өөрөө эмзэг асуудал учраас хэлэлцэхийн өмнө ажлын хэсгээ байгуулаад, ажлын хэсэг дээрээ сайн яриад, үүнийг хэлэлцэхээр бол ийм юмыг ингэж өөрчилье гэдэг саналаа Байнгын хороонд оруулж ирээд, танилцуулаад ингээд явчихаж болно шүү дээ.

Ч.Сайханбилэг: -Магадгүй засаг энэ, энэ саналуудыг нь аваад дахиад өргөн барьчихъя гэсэн ч болно шүү дээ. Бүх юм нээлттэй шүү дээ.

Ц.Нямдорж: -Дахиж өргөн барих шаардлага байхгүй л дээ. Одоо өргөн барьсан төсөл дээрээ нэмээд юм хийчихэж болно л доо. Ганц юмнаас санаа зовоод байгаа юм. Энэ төслийг улс төржүүлэх сонирхолтой, хувийн харьцааны юм гаргах сонирхолтой хүмүүс ганц, нэг бий. Тийм юманд хөтлөгдөж байгаад гацаачих вий гэдэг дээр жаахан санаа зовж байна. Үүнийг Байнгын хорооны гишүүд эрх биш, энэ эмзэг асуудал учраас зөв талаас нь ойлгох байх гэж бодож байна.

Д.Одбаяр: -Р.Гончигдорж гишүүний саналыг та дэмжиж байна гэсэн үг үү?

Ц.Нямдорж: -Тэгж байна. Ажлын хэсгээ байгуулаад, ажлын хэсэг нь төсөл дээр ажиллаад, ойлголцоод, хэлэлцэх эсэхийн санал, хэлэлцэхээр бол ийм, ийм асуудлыг нэмж авч үзье гэдэг санал оруулж ирээд, нэг хуралдаанаар хэлэлцүүлээд явуулах бололцоотой.

Д.Одбаяр: -Баярлалаа. Би бас түрүүнээс хойш санал хураалгаад байгаа юм шиг, яг хураахын өмнө юу болох нь вэ гээд хараад байгаа юм. Байнгын хорооны дарга санал хураалгах нь уу гэж хараад байгаа юм. Тийм юм байхгүй байгаа байдал маань ерөнхийдөө Байнгын хорооны гишүүд асуудал дээр төвлөрч ажиллах ийм уур амьсгал байгаа юм байна гэдгийг мэдрээд сууж байгаа юм. Хэрвээ бидэнд хуулиар, дэгээр ийм боломж байгаа юм байна. Тэгвэл ажлын хэсэг байгуулаад, дараа нь бид ажлын хэсгээ Байнгын хороон дээр сонсоод санал хураалгах боломж байгаа юу. Тийм ээ?

-За тэгвэл энэ асуудлыг хэлэлцэж дууслаа. Ажлын хэсгийн ахлагчийг нэр дэвшүүлнэ. Р.Гончигдорж даргыг нэр дэвшүүлье гэж байна. Өөр нэр дэвшүүлэх хүн байна уу?

Дэгээрээ даргад нэр дэвшүүлнэ, даргатай өрсөлдөж болно, дарга нь дараа нь бүрэлдэхүүнээ санал болгоно. Тийм болчихоод байгаа юм шүү дээ. Санал хураалттай.
Өөр нэр дэвшүүлэх хүн байна уу?

-Байхгүй юу.

Ажлын хэсгийн даргаар Р.Гончигдорж гишүүнийг дэмжье гэсэн Байнгын хорооны гишүүд гараа өргөе.

Гишүүдийн олонхийн саналаар дэмжигдлээ.

Ажлын хэсгийн гишүүдийг одоо шийдэх үү?
Р.Гончигдорж: -Сонгох юу байхав. Би чиглэлээр нь Ц.Мөнх-Оргил гишүүн, Х.Жекей гишүүн, Х.Тэмүүжин, Ч.Сайханбилэг гишүүн.

Ч.Сайханбилэг: -Би Сонгуулийн хууль дээр байгаа.

Р.Гончигдорж: -Өөр нэг хүнийг хоёр талаасаа оруулчихмаар байгаа юм. Ингээд дөрүүлээ байя.

Д.Одбаяр: -Дөрвөн гишүүнтэй байхаар. Дарга ороод 5.

5-аас 7 байх юм. Саналаараа орж болно. Б.Чойжилсүрэн гишүүн, Х.Тэмүүжин, Ц.Мөнх-Оргил гишүүн, Х.Жекей гишүүн.

Р.Гончигдорж: -З.Энхболд гишүүн орох уу?

З.Энхболд: -Би энэ концепцийг нь эсэргүүцэж байгаа болохоор орохгүй.

Р.Гончигдорж: -Тэрийг харин ярих ёстой байхгүй юу. Концепци нь өөр гэдэг нь чухамхүү тэр нь орох шаардлагатай юм.

Д.Одбаяр: -Даргаа шийдчихсэн. Гишүүдээ ажлын журмаар тохироод тогтоолоо гаргая. 

Баярлалаа, энэ асуудлыг хэлэлцэж дууслаа. Ажлын дэд хэсгийн нөхдүүдэд баярлалаа.

Д.Одбаяр: -Дараагийн асуудал. 

Тав. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/
Ч.Сайханбилэг: -Дарга аа, горимын санал гаргая.
Саяын багц хуулиудын хэлэлцэх эсэхийг нь дэмжчихээд, шаардлагатай гэж үзвэл Байнгын хорооны ажлын хэсэг яваад анхны хэлэлцүүлгийн үед эргэж нухацтай ярья гэсэн санал байна.

Д.Одбаяр: -Тэгвэл горимын саналаар санал хураах уу, би дэгээрээ асуугаад явчихвал яасан юм бэ? Саналтай гишүүн байна уу гэхээр, та бүхэн гараа өргөхгүй, үг хэлэх хүн байна уу гэхээр гараа өргөхгүй. Тэгвэл хэлэлцэх эсэхээ шийдчихье. Хэлэлцэх журамтай холбоотой юм байна. Хэлэлцэх эсэх асуудлыг шууд шийдчихье.  Санал хураалгаж өгөөч гэсэн горимын санал гаргаж байна.

Энэ саналыг дэмжье гэсэн томъёоллоор.

Гишүүдийн олонхийн саналаар дэмжигдлээ. Баярлалаа.

Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллыг дэмжиж байгаа гишүүд саналаа өгье.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

Баярлалаа.

Ажлын хэсэг байгуулах саналтай гишүүд байна уу?  

Чуулганаар хэлэлцсэний дараа байгуулж болно л доо. Санал, дүгнэлт танилцуулах гишүүн Д.Оюунхорол. Энэ асуудлын хэлэлцэж дууслаа.

Дараагийн асуудал.

Зургаа. Хүний эрхийн дэд хорооноос боловсруулсан “Хүний эрхийн талаар авах зарим арга хэмжээний тухай” Улсын Их Хурлын тогтоолын төсөл /хэлэлцэх эсэх/.

24 дүгээр зүйлийн 5-д заасны дагуу тогтоолын төсөл боловсруулсан байна. Тогтоолын төслийн талаарх танилцуулгыг Хүний эрхийн дэд хорооны дарга Х.Тэмүүжин гишүүн танилцуулах юм байна.
Х.Тэмүүжин: -2008 оны 07 дугаар сарын 01-тэй холбоотойгоор 07 дугаар сарын 01-ний үймээнийг тараах явцад хүний эрх зөрчигдсөн эсэх асуудлаар Хүний эрхийн дэд хорооноос ажлын хэсэг байгуулагдсан юм. Ажлын хэсэг байгуулагдсаны дараа 2009 оны 12 дугаар сард нээлттэй сонсгол зохион байгуулсан. Нээлттэй сонсголын дараа нэлээн олон мэдээллүүдийг багцалж авч үзсэнийхээ дараа дүгнэлт, санал, зөвлөмж гаргасан. Тэгээд 2010 оны 06 дугаар сарын 22-ны өдөр дүгнэлт, санал, зөвлөмж гаргаад, тэр үед Хууль зүйн байнгын хорооны дарга Б.Бат-Эрдэнэ дарга байсан. Дүгнэлтийн хэсгүүдээ хасаад, зөвлөмжүүдээ Улсын Их Хурлын тогтоолын хэлбэрээр гаргая. Тэгвэл Засгийн газарт илүү албан ёсны үүрэг болох юм байна гэж тохирсон.
Энэ асуудлаар Хууль зүйн байнгын хороо гурван удаа орсон. Бусад асуудал гэсэн нэрийн дор орсон. Хоёр нь цаг хүрсэнгүй, амжсангүй гэсэн шалтгаанаар буцсан. Нэг нь энэ тогтоолын төсөлтэй холбогдуулан, тогтоолын төсөл хэлбэрээр тараагаач ээ. Тараагаагүй учраас Дэд хорооны санал, дүгнэлт тарчихаад байна. Тийм учраас Улсын Их Хурлын тогтоолын хэлбэрээр тараагаад тэрийг нь хэлэлцье гэж тохирсон. Энэ байдлаар тогтоолын төсөл тараад Хууль зүйн байнгын хороогоор орж ирж байна. 

Тогтоолын төсөл үндсэн гурван зүйлтэй. Хүний эрхийн талаар авах арга хэмжээг Засгийн газарт даалгаж байгаа  1 дүгээр зүйл байгаа. 2 дугаар зүйл нь холбогдох хууль зүйн үндэслэлүүдийг боловсруулж, Улсын Их Хуралд өргөн барих тухай нэг заалт байгаа. З-т нь Хүний эрхийн үндэсний комиссын 2008 оны дүгнэлтэд тусгагдсан уучлал гуйх асуудал байгаа. Ийм гурван үндсэн зүйлээс бүрдэж байгаа. 
Хүний эрхийн талаар авах арга хэмжээ нь дотроо 9 зүйлээс бүрдэж байгаа.

1.Цагдаагийн байгууллагын өнөөгийн бүтэц, зохион байгуулалтыг боловсронгуй болгох асуудлуудын хүрээнд хэв журам хамгаалах болон эрүүгийн мөрдөн шалгах гэсэн үндсэн чиг үүргүүдийг нарийвчлан тодорхой зааглах, Цагдаагийн байгууллагын боловсон хүчин бэлтгэх тогтолцоог дээрх чиг үүргээр ялгавартай зохион байгуулах. Сургалтын хөтөлбөрт хүний эрхийн агуулгыг нэмэгдүүлэх арга хэмжээ авах. Цагдаагийн хэв журам сахиулах чиг үүрэгт орон нутгийн өөрөө удирдах ёсны байгууллагын оролцоог бүрэн хангах чиглэлд бодлого боловсруулах, шаардлагатай хууль, тогтоомжийн төслийг Улсын Их Хуралд өргөн мэдүүлэх гэсэн нэг зүйл байна.

2.Хэрэг бүртгэх, мөрдөн байцаах, Эрүүгийн цагдаагийн байгууллагын чиг үүрэг, бүтэц, зохион байгуулалт хийгээд Мөрдөх алба болгон өөрчлөн зохион байгуулах. Эрүүгийн хэргийн болон тагнуулын гүйцэтгэх ажлын чиг үүргийг нарийн зааглах. Тагнуулын байгууллагад байгаа эрүүгийн хэрэг мөрдөх чиг үүргийг Мөрдөх албанд шилжүүлэх. Мөрдөх албаны чиг үүрэг, зохион байгуулалт, хяналт хариуцлагатай холбоотой харилцааг тусгайлсан хуулиар зохицуулах. Гэрч, хохирогчийг хамгаалах эрх зүйн орчинг сайжруулах чиглэлд бодлого боловсруулах. Шаардлагатай хууль тогтоомжийн төслийг Улсын Их Хуралд өргөн мэдүүлэх гэсэн зүйл байна.
3.Цагдаагийн байгууллагын олон улсын стандартад нийцсэн тоног төхөөрөмж, тусгай хэрэгслээр хангах гэсэн зүйл байгаа.

4.Цагдаагийн байгууллагын дотоод хяналт шалгалтын тогтолцоог сайжруулах, түр саатуулах болон мөрдөн байцаах өрөөнд хүний эрхийн зөрчил ихээр гарч байсан хэсгүүдийг камержуулах, цагдаагийн камер болон холбооны хэрэгсэл, бичлэгийг хадгалах, хянах үйл ажиллагааг хуульчлах, хөдөлмөрийн хяналтын тогтолцоог бүрдүүлэх. Энэ чиглэлд Хүний эрхийн үндэсний комиссын эрх хэмжээг нэмэгдүүлэх, хүний эрхийг зөрчсөн болон зөрчсөн талаар арга хэмжээ аваагүй албан тушаалтанд тооцох хариуцлагыг чангатгах, нөлөөллийг сайжруулах бодлого боловсруулах. Шаардлагатай хууль тогтоомжийн төслийг Улсын Их Хуралд өргөн мэдүүлэх гэж байгаа. 

Тэгээд прокурор, шүүхэд чиглэсэн тодорхой заалтууд 5, 6 дээр байна.
7 дээр шүүхийн холбоотой бүх шатны, дээрээс удирдлагатай захиргааны эрх хэмжээг эхлээд халахгүй бол хараат бус бие даасан байдлууд нь алдагдаад байна гэдэг нь 07 дугаар сарын 01-нд харагдсан учраас энэ чиглэлийн зөвлөмж бас байна.

8. 07 дугаар сарын 01-ний дараа өмгөөлөгчид олдохгүй байсан. Өмгөөлөгчдийн бие даасан байдал бас баталгаажаагүй байсан. Процессын явцад бас өмгөөлөгчдийн эрх хэмжээ учир дутагдалтай байсан. Тэр чиглэлийн зөвлөмжүүд байна.

9. Цагдаагийн бие бүрэлдэхүүн дотор бас нэг дутмаг зүйл харагдсан нь юу вэ гэвэл сэтгэл зүйн бэлтгэл болон тэдний ажлын ур чадварыг дээшлүүлэх, сэтгэл зүйн засал хийхэд зориулагдсан тийм дэд бүтэц Цагдаагийн байгууллагад одоо хүртэл байхгүй байгаа юм билээ.

Мөн иргэдтэй хамтран ажиллах тэр үйл ажиллагааг сайжруулах чиглэлээр төсөвт тусгайлан мөнгө суудаггүй юм билээ. Тэр чиглэлийн зөвлөмж байгаа.

Ийм зөвлөмжүүд байгаа. Үүнийг Улсын Их Хурлын тогтоолын хэлбэрээр гарчихвал Засгийн газарт Улсын Их Хурал албан ёсны ийм ажлуудыг зохион байгуулаач гэсэн үүрэг, даалгавар болж байгаа юм. Энэ даалгаврыг дараа нь хэмжих хугацаа нь хэд байх юм бол /Улсын Их Хурал дээр хэлэлцэж байгаа тогтоолын/.

Товч танилцуулга хийхэд ийм байна.

Д.Одбаяр: -Баярлалаа. Танилцуулгатай холбогдуулан асуух гишүүд  байна уу? Асуулт байгаа юу?

Ж.Сүхбаатар:  -Байна. Энэ чинь асуухаар нарийн юм байна.

Нэгдүгээр асуулт бол ийм байна. Шүүхийн захиргааг шинэчлэх тухай асуудалтай холбогдолтой асуудлаар Улсын Их Хуралд өргөн мэдүүл гэж байна. Тэгэхээр Ерөнхийлөгч энэ асуудлаар асуудал тавьчихсан байгаа шүү дээ. Ерөнхийлөгчийн хажуугаар Засгийн газрыг яг энэ чиглэлийнх нь хуулийн тогтоолын төслийг оруулж ир гэж байгаа юмуу? Тэгвэл одоо Ерөнхийлөгчийн өргөн мэдүүлчихсэн байгаа хуулийг бид хүлээх үү? Засгийн газрыг оруулж ирэхийг уялдуулж.

Ерөнхийлөгчийн яриад байгаа юм чинь чухамдаа шүүхийн захиргааг мэргэшүүлээд, шүүхийн захиргааг шүүх үйл ажиллагааг салгая гэсэн иймэрхүү юм яриад байгаа шүү дээ. Тэгээд бас хуульчдын танхим гээд явж байна. Бас хуулийн асуудлууд чинь одоо яг яригдаад явж байгаа. Энэ болгон чинь яаж уялдах юм бэ? Энэ дурдсан асуудлуудыг ирэх оны хаврын чуулганд оруул гэж байна. Үндсэндээ Улсын Их Хурал хэлэлцэж амжихааргүй юм хэлж байна шүү дээ.

Хоёрдугаарт, Улсын Их Хурал Хүний эрхийн үндэсний комиссоос уучлалт гуйх нь Засгийн газрын үүрэг гэж үзэж байна уу? Тэгэхээр 07 дугаар сарын 01-ний төрийн хууль бус халдлагад өртөж, ойр дотныхоо хүнийхээ амийг хохироож хагацал үзсэн хохирогчдоос уучлал гуйх юм чинь, ер нь Монгол Улсын Их Хурал үүнийг хэлэлцээд тодорхой хэмжээний хохирлыг олгохдоо би бол, Монгол Улсын Их Хурал энэ асуудлаа иргэдийнхээ өмнө зөрчигдсөн эрхийг сэргээхтэй холбоотой асуудлаар шийдвэр гаргаж, энэ хохирогчдоос уучлал гуйж байгаа хэлбэр ингээд явсан байгаа юм.

Гэтэл одоо Засгийн газрыг төлөөлж, Засгийн газар тэнд заавал уучлал гуйх үүрэг авах ёстой гэж үзэж байгаа үндэслэл нь юу байна вэ? Үндсэндээ төр бол уучлал гуйгаагүй байж байгаад, хүмүүст нөхөх олговор гэдэг юмыг олгосон гэж үзэж байна уу?
Энд байгаа, өгч байгаа энэ асуудлууд дээр зарим төсөв, мөнгөтэй холбоотой асуудлуудыг хэлж байна. Төсөвт тусгайлан суулга гээд. Одоо энэ чинь Улсын Их Хуралд Засгийн газар өргөн барьчихсан шүү дээ. Хаврын чуулганд үүнийг өргөн барина гэж байхгүй шүү дээ /ирэх оны/. Энэ заалтын мөрөөр одоо Засгийн газар үүрэг өгч байгаа боловч бидний өөрсдийн үүрэг авах юмуу ч гэдэг юмуу. 

Цаг хугацааны асуудлууд байна. Энэ дээр уяж байгаа юмнууд, би бодохдоо 6, 7, 8-ыг харвал Ерөнхийлөгчийн юмны хажуугаар бид Засгийн газрын юмыг хүлээх хэрэгтэй ч юм шиг харагдаж байна.

5 дээр байгаа прокурорын асуудал дээр ч гэсэн юм оруулж ирж гэж Засгийн газарт үүрэг өгч байна. Прокурорын асуудал дээр бид нар цаашдаа яг яах юм бэ? Засгийн газарт өгөөд ингээд явчих юмуу? Ер нь Прокурорын байгууллага дээр Улсын Их Хурлын Хууль зүйн байнгын хороо өөрөө үнэлэлт, дүгнэлт өгч, /би шалгалтын ажлын хэсэг байгуулъя гээд хэлчихсэн яваад байгаа/ энэ асуудал дээр прокурорын байгууллагын үйл ажиллагаатай танилцаж байж юм ярья л даа. Өөрсдөө прокурорыг цаашид нь яах юм, ямар ажил хийгээд байгаа юм? Одоо Ерөнхий прокурор томилогдоод жигтэйхэн ажил хийгээд байгаа гээд л байгаа. Тэр хийж байгаа ажилтай нь танилцмаар байгаа гээд үүнтэй холбогдуулаад юмнууд байгаа юм.

Д.Одбаяр: -Баярлалаа. Асуултад Х.Тэмүүжин гишүүн хариулна.

Х.Тэмүүжин: -Эхнийх нь шүүхийн шинэчлэлтэй холбоотой нэлээн олон хуулиудыг багцаар нь өргөн барьж байгаа юм. Тэр хуулиуд дээр заасан зүйлүүд тусгагдсан ч байгаа, тусгагдаагүй ч байгаа. Гэхдээ цаг хугацааны хувьд Улсын Их Хурал, бидний хувьд алдаа байгаагүй.

2010 оны 06 дугаар сарын 22-ны өдөр Дэд хороо хуралдаад шийдвэрүүдээ гаргаад, тэгээд Их Хурлын тогтоолын төслийн хэлбэрээр үүнийг гаргая гээд явсан чинь, одоо 2011 оны 10 дүгээр сарын 19 болж байгаа. Бид жил гаруй үүнийг хэлэлцэхгүй удааснаас болоод хэлэлцэхгүй, өргөн бариад удчихсан байгаа энэ хугацаан дотор юм өөрчлөгдчихөж байгаа юм. Тийм учраас ямар нэгэн байдлаар Улсын Их Хурал өөрийнхөө ажлыг бусад институтээс хамааралгүйгээр хийх ёстой юм байна гэдэг үүднээс энэ тогтоолын төсөл өөрөө явж байгаа юм.

Засгийн газарт хуулийн төсөл боловсруулж оруулж ир гээд Засгийн газар өөрсдөө хэлэлцээд, Ерөнхийлөгчийн оруулж ирж байгаа энэ хуулийн төслүүдэд тэр санаанууд байгаа учраас Засгийн газар үүнийг дэмжиж байна гээд явчихвал ямар ч асуудалгүй байхгүй юу. Гэтэл Засгийн газар өөр, өөр байр сууриуд илэрхийлээд байгаа юм. Энэ шийдвэр гараагүйтэй холбоотойгоор. Жишээлбэл, Цагдаагийн байгууллагын дотоод хяналттай холбоотой ингээд явж байгаа юм. Хүний эрхийг зөрчсөн болон зөрчлийн талаарх арга хэмжээг албан тушаалтанд тооцох хариуцлагыг чангатгах, нөлөөллийг сайжруулах гээд энэ дотор нэг зөвлөмж байна шүү дээ.

2008 оны 07 дугаар сарын 01-нд мөрдөн байцаах үйл ажиллагаан дээр эрүүдэн шүүсэн гээд нэлээн олон том зөрчлүүд гарсан. Тухайн үед Цагдаагийн Мөрдөн байцаах албыг удирдаж байсан хүн өнөөдөр жишээлбэл, Дотоод хэргийн их сургуулийн сургалт хариуцсан захирал болоод явчихаж байгаа юм. Тэгэхээр, одоо Улсын Их Хурал энэ шийдвэрийг гаргаагүйгээс болоод юу болж байна вэ гэхээр тухайн үед хүний эрхийн зөрчлийг өөгшүүлж байсан хүн, яг тэр орчныг бий болгосон хүн боловсон хүчин бэлтгэх тогтолцоон дээр нь очоод, дарга нь болоод суух гэж байна шүү дээ. 

Энэ чинь юуг хэлж байна вэ гэхээр Улсын Их Хурал Засгийн газарт цаг хугацаанд нь үүрэг, даалгавар өгөөгүй учраас 07 дугаар сарын 01-ний араас сургамж аваад явах ёстой олон ажил хийгдэхгүй байна гэдгийг харуулж байгаа юм. Тийм учраас хожимдсон ч гэсэн ямар нэгэн байдлаар 07 дугаар сарын 01-тэй холбоотой энэ зөвлөмжүүдээ бид нар гаргачихвал Засгийн газар энэ хугацаанд хийж байгаа арга хэмжээн дээр “бид нар үүнийг ингэж хийх юм байна” гээд арга барил нь өөрчлөгдөх ба хоёрт нь, Ерөнхийлөгчөөс өөр газраас санаачлагдаад явж байгаа саналуудтай “бид, үүнтэй Улсын Их Хурлын өгсөн үүрэг, зөвлөмжтэй холбоотойгоор энэ шинэтгэлүүдийг дэмжиж байна “гэдэг юмаа тодорхой хэлэх боломж нээгдэх юм байна гэж харж байгаа. Энэ нь бас гурав дахь асуулттай холбоотой тайлбарлагдаж байгаа юм. Цаг хугацааных нь хувьд зөрүү үүсээд байна шүү дээ гэж хэлсэн.
Хоёр дахь нь тогтоолын 3 дугаар зүйл дээр бичигдсэн зүйл. Энэ нь Хүний эрхийг хангах үндэсний комиссоос 2008 онд гарсан илтгэлд дурдсан зөвлөмж байгаа. Энэ зөвлөмжийг Дэд хороо үзээд, энэ зөвлөмж яах аргагүй явах ёстой юм байна гэж үзсэн. Одоо Засгийн газар амь насаа алдсан иргэдэд тодорхой хэмжээний нөхөн төлбөр өгчихсөн. Гэхдээ нөхөн төлбөр өгч байх үйл явцад юу маргаантай байсан бэ гэхээр энэ иргэд цагдаа нар галт зэвсэг хэрэглээд амь насанд халдсан юмуу, эсвэл жагсаал, үймээний дундуур өөр хүмүүс орж ирээд галт зэвсэг хэрэглээд амь насанд нь халдсан уу гэдэг дээр маргаан байсан.

Энэ маргаантай холбоотойгоор төр “энэ бол манай  буруутай үйл ажиллагаа” гэж уучлалт гуйгаагүй. Зүгээр нөхөн төлбөрийг нь гаргаад өгчихсөн. Тэгэхээр Хүний эрхийн үндэсний комиссын тэр зөвлөмж ерөөсөө биелэгдээгүй гэсэн үг.

Үүнийг ямар нэгэн байдлаар бид зоригтой бөгөөд хүлээн зөвшөөрөх, хэлэх цаг нь болсон юм шиг байна. Прокурор дээр ч гэсэн цагдаатай холбоотой хэргүүд нь шалгагдаад үндсэндээ нотлох баримт, олон зүйл нь тодорхой болчихлоо шүү дээ. Тийм учраас энэ зөвлөмж рүү орж ирсэн. Тэгээд Хууль зүйн байнгын хороон дээр хэлэлцээд Улсын Их Хурлаар хэлэлцэхдээ яаж гарах бол? Энэ бол Улсын Их Хурлын эрх хэмжээний асуудал.
Дэд хорооноос гаргасан зөвлөмжийн дотор энэ байгаа. Тийм учраас орсон юм.

Ж.Сүхбаатар: -Тогтоолын төсөл дээр чинь манай Байнгын хороо боловсруулж оруулж ирж байгаа маягаар л оруулна шүү дээ. 

Х.Тэмүүжин: -Тийм.

Ж.Сүхбаатар: -Тэгэхээр чинь энэ дээр асууж байна л даа.
Х.Тэмүүжин: -Тийм. Тэгэхээр энэ бол Хүний эрхийн үндэсний комиссоос явсан зөвлөмж ингэж явсаар байгаад Дэд хороогоор дамжаад Хууль зүйн байнгын хороо руу орж ирээд Хууль зүйн байнгын хороо ийм байдлаар тавьчихаж байгаа юм. Гэхдээ Хууль зүйн байнгын хороон дээр эцэслэж гараагүй байна гэсэн үг шүү дээ. Хэлэлцүүлгийн шатанд байна гэсэн үг. Хууль зүйн байнгын хороо үүнийгээ, магадгүй өөр үндэслэлүүд бас гарч ирвэл энэ гурав дахь зүйл дээр ярьж болно л доо.

Д.Одбаяр: -Баярлалаа. Надад хоёр, гурван санал байна. Би ийм байдалтайгаар дүгнэж байгаа шүү. Сүүлд найруулж ирсэн хоёр төслийн, таны анх өгсөн төсөлтэй чинь л суугаад байгаа юм. Айхтар, хэрүүл үүсгэчихмээр өөрчлөлт байхгүй л дээ. Гэхдээ бид нар чинь асуудлыг цэг, таслалтай нь ярьдаг хүмүүсийн хувьд бас жаахан онцгой сэтгэгдэл төрсөн юм.

Хоёрдугаарт, энэ тогтоолыг бид нар гаргаад, тогтоолын хэрэгжилтийг ярих хэрэг болоход нээрэн л, цаг хугацааны хувьд та энэ бүх зүйлүүдийг амжаад, энэ чинь дандаа л “өргөн мэдүүлэх, боловсруулах, өргөн мэдүүлэх” гэсэн юм яваад байгаа юм л даа. Тэрийгээ та яг үнэнээсээ хэр боломжтой гэж бодож байгаа юм бэ? 

Гуравдугаарт, надад асуух юм юу байна вэ гэвэл төр уучлалт гуйх ёстой л доо. Төр уучлалт гуйна гэхээр Монгол Улсын Их Хурал тогтоол, шийдвэр гаргаад, нөхөн олговор олгосон, тэрийг бид нар ярьж байна. Төр уучлалт гуйна гэхээр ер нь уулчлалт гуйх субъект маань Улсын Их Хурал биш юмуу? Хоёрдугаарт, улс төрийн янз бүрийн үйл явдал, улс орны эрх ашгийг бодоод эвтэй, найртай байгаарай гэдэг талыг нь дохио өгөх маягаар уучлалт гуйх юм чинь Монгол Улсын Ерөнхийлөгч биш юмуу? Ард түмний эв нэгдлийг илэрхийлэгч хүн. Засгийн газар уучлалт гуйх үүрэг биднээс авах талыг би сайн бодохгүй байна. 

Төрийн үүрэг гэхээр, төрийн эрх барих дээд байгууллага Монгол Улсын Их Хурал гэхээр тэр талыг ажлын хэсэг бодолцсон болов уу? Би бол Монгол Улсын Ерөнхийлөгч уучлалт гуйх ёстой гэж бодож байгаа шүү. Ард түмний эв нэгдлийг илэрхийлэгчийн хувьд. Энэ байдлаас болж ард түмэн эвгүй байдалд орсон. Энэ тал дээр ажлын хэсэг ажилласан юм байгаа болов уу?
Х.Тэмүүжин: -Эхнийх нь хоёрдугаар заалттай л холбоотой юм. Уг нь жил гаруйн өмнө хэлэлцээд баталчихсан бол хоёр жилийн хугацаа байсан л даа. Энэ тогтоолын төслийг. Одоо хэлэлцээгүй явсаар байгаад жил хоёр, гурван сар нь ингээд явчихаж байгаа байхгүй юу. Тэгээд үлдсэн хугацаа гэхээр бүр багасчихаж байгаа юм. Энэ нь Хууль зүйн байнгын хороо, бидний асуудал бодоод хувирчихаж байна шүү дээ.
Тухайн үед тогтоолын төслийг боловсруулах, энэ үнэлэлт, дүгнэлтүүдийг өгөх үед дараагийн сонгууль хүртэл хоёр жилийн хугацаа байсан. Одоо бол долоо, найман сар л үлдчихээд байдаг. Ийм бэрхшээл байна. Гэхдээ бид ямар нэгэн байдлаар талыг нь энд, тэнд хуулийн төслүүд өргөн барьж байгаа, саналууд гарч байгаа учраас хаврын чуулган гэдэг рүүгээ байх нь зохимжтой юм байна гээд хугацааг нь хэвээр нь оруулаад ирсэн.

Үнэхээр уулчлалт гуйх субъект нь хэн юм бэ гэдэг дээр ярилцаж үзсэн. Гэхдээ одоо бүрэн шийдлүүд гараагүй байна. Энэ дээр санал болгоод оруулаад ирчихсэн байгаа болохоос, энэ дотроо ярьж байгаад Ерөнхийлөгч байна уу, Улсын Их Хурал байна уу, аль нэг рүү нь шилжүүлж болох л байх.
Яг онц байдал зарлаад, онц байдалтай холбоотойгоор штаб байгуулагдаад, тэр онц байдлын хүрээнд явуулж байгаа арга хэмжээтэй бүгдтэй нь танилцана гээд үзэхээр тухайн үед Хууль зүйн сайд ахалж байсан, Засгийн газар зохион байгуулж байсан гэдэг үүднээсээ Засгийн газар нь байх юм болов уу гэдэг нэг үндэслэл харсан юм.

Онц байдлыг зарласныг хүлээн зөвшөөрөөд, цааш нь үргэлжлүүлсэн гэдэг утгаараа Улсын Их Хурал байхыг үгүйсгэхгүй. Онц байдлыг угаасаа зарласан гэдэг утгаараа Ерөнхийлөгч байхыг үгүйсгэхгүй. Тэгээд Хууль зүйн байнгын хорооноос ярьж байгаад, аль нь хариуцах ёстой вэ гэдэг тэр чиглэл рүүгээ шийдвэр гаргахад асуудал биш. Хэн уучлалт гуйх нь асуудал биш. Ямар нэгэн байдлаар төрийг төлөөлөөд аль нэг институт нь уулчлалт гуйх нь зохимжтой юм гэж үзэж байгаа юм.

Д.Одбаяр: -Ж.Энхбаяр гишүүн асуулт асууя.
Ж.Энхбаяр: -Их Хурлын бүрэн эрх сүүлчийнхээ шатанд явж байгаа. Энэ хугацаанд бид Монгол Улсын Хүний эрхийн комиссын гурван ч удаагийн илтгэл, тайланг аваад сонсчихсон. Мэргэжлийн, Хууль зүйн байнгын хороо хүний эрх чөлөөний энэ зөрчилтэй холбоотойгоор ямар нэгэн арга хэмжээ бид аваагүй. Өнгөрсөн гурван жил гаруйн хугацаанд хэлэлцсэн ямар ч хуулийн асуудалд энэ асуудал хөндөгдөөгүй.

Ерөнхийдөө Хүний эрхийн зөрчлүүд байна уу, байна. Ялангуяа хүчний байгууллагатай холбоотойгоор үүрэг гүйцэтгэх явцад асуудал гарч байна уу гэвэл гарч байгаа. Үүнийгээ нэг багцлаад, ерөнхийдөө бид Байнгын хорооноос Засгийн газарт хүний эрхийн талаар жаахан нөхцөл байдлыг Хүний эрхийнхээ комиссынхоо илтгэлд туссаны дагуу хэд хэдэн зүйлийг жаахан ахиулах үүднээс албан даалгавар гэнэ үү, тогтоол гаргаад, Засгийн газраа шахаад, энд нэг алхам хийх нь зүйтэй.
Би гишүүддээ хандаж хэлэхэд, эндээс улс төрийн ашиг хонжоо биш, нөхцөл байдлыг хурцатгах биш, хэн, хэнийгээ яллах, буруутгахдаа биш, ерөнхийдөө Монгол Улс дахь хүний эрхийн нөхцөл байдлыг дээшлүүлэх үүднээс манай Байнгын хороо бүрэн эрхийн хугацаа дуусахаас өмнө нэг алхам хийх ёстой. Энэ дээр Байнгын хорооны дарга маань анхаарал тавиад, Дэд хорооны өгсөн санал дээр нэгтгээд тухайн 07 дугаар сарын 01 гэсэн асуудлаасаа илүү, ер нь Монгол Улсын Хүний эрхийн комиссын илтгэлийг авсантай холбоотойгоор бид базаад ажил хийх нь зөв байх.
Энэ ажлынхээ хүрээнд ажлын хэсэг гаргаад, хэд хэдэн байгууллагаар үзээд, танилцаад, Засгийн газартаа даалгавар өгөөд, тэрийг нь дахин тайлан авч үзэж хийгээд. Ийм маягаар нэг алхам хийе гэсэн санал байна.

Энэ тогтоолын төсөл дээр янзлах юм нэлээн байгаа байх. Шүүмжлэлтэй хандаж байгаа юм байна. Энэ дээр ажлын хэсэг гараад, дахиад Байнгын хороо ажлын хэсгээ гаргаад, янзлаад арай өөр хэлбэрт оруулж болно, яаж ч болно. Гол нь хүний эрхийн асуудлаар бид алхам хийе гэдэг нь чухал юм.

Д.Одбаяр: -Өөр саналтай гишүүд байгаа юу?
З.Энхболд: -Хоёрдугаар хэлэлцүүлэг дээр нь шууд явах юмуу?

Д.Одбаяр: -Тэгж явна. Тэгээд би тэрэн дээр санаа зовж байна, Х.Тэмүүжин гишүүн ээ. Ажлын хэсэг байгуулах юмуу, шууд ингээд явуулах юмуу? Тэр маань яах вэ?

Би бол хэрэгжих талаас нь, тэгээд хамгийн сүүлд нь Ерөнхийлөгч уучлалт гуй, Их Хурал уучлалт гуй, Засгийн газар гуй гэж хэрэлдээд, тийм л юм болох төсөөлөл надад харагдаад байгаа юм.

Хасна гэхээр бид зарчмын зөрүүтэй саналаар хасах учраас бас тэр чинь Их Хурал, Засгийн газар, Ерөнхийлөгч уучлалт гуйхгүй юм байна гэсэн юм нийгэм рүү явчих гээд. Тэгэхээр бид нар санал авсан. Өнөөдөр хэлэлцэх эсэх асуудлаа шийдэх үү, түрүүний Цагдаагийн хууль шиг ажлын хэсэг байгуулаад маш хурдан дахиж явуулаад. Энэ дээр Х.Тэмүүжин гишүүний саналыг дахиж сонсохгүй бол.
Ж.Сүхбаатар: -Гэхдээ энэ чинь манай Байнгын хорооны боловсруулсан тогтоолын төсөл шүү дээ.

Д.Одбаяр: -Яагаад гэвэл өөрийг нь нэлээн зовоочихсон, жил гаруй хүлээлгэсэн.

Ж.Сүхбаатар: -Энэ чинь ийм байхгүй юу. Манай Байнгын хороо боловсруулаад оруулах тогтоол байсан шүү дээ. Тэгэхээр анхны хувилбарыг бид нар гаргаж байгаа юм чинь зарчмын зөрүүтэй санал гээд. Энэ чинь Хүний эрхийн дэд хороо оруулж байгаа болохоос, өргөн барьчихсан төсөл биш шүү дээ. Одоо энэ чинь техник ажлын талаасаа төсөл бэлдэж байгаа юм.

Д.Одбаяр: -Дэг дээр юу байна? Тэгвэл бид одоо санал хураалгахдаа чуулганы нэгдсэн хуралдаанаар хэлэлцүүлэх нь зүйтэй гэдэг саналын томъёололтой суугаад байгаа шүү дээ. Тийм учраас надад гэхэд хоёр өөр төсөл байна гэж би хэлээд байгаа нь тэр байхгүй юу.

Ж.Сүхбаатар: -Энэ Дэд хороо чинь өргөн барьсан.

З.Энхболд: -Хоёр өөр төсөл байхгүй. Энэ чинь нэг л төсөл. Үүнийгээ л хэлэлцэх. Би бол гарчихсан гэж бодоод яваад байсан, одоо хүртэл гараагүй явж байгаа байхгүй юу. Би энэ ажлын хэсэгт нь байгаа юм. Б.Чойжилсүрэн гишүүн байгаа, Ж.Энхбаяр гишүүн байгаа. Бид дөрөвт итгэхгүй, дахиад ажлын хэсэг гарна гэвэл онигоо болно шүү дээ.

Д.Одбаяр: -Итгэхгүйдээ биш. Байнгын хорооноос нэгдсэн хуралдааны чуулганд оруулах. Түрүүн тэгж ярьсан уу?

Х.Тэмүүжин: -Тэгэхээр чинь ажлын хэсэг байгуулах асуудал нээлттэй байхгүй юу.

З.Энхболд: -Хэлэлцэх эсэхээ л шийдчих л дээ. Дараа нь юу ч хийж болно шүү дээ.

Д.Одбаяр: -Хэлэлцэх эсэхийг шийдээд, ажлын хэсэг байгуулахад Х.Тэмүүжин гишүүнээс би ганц юм асуугаад байгаа юм. Хэлэлцэх эсэхийг шийдээд ажлын хэсэг байгуулахад бид нар оруулж байгаа төслийнхөө хүрээнд ярих учраас гуравдугаар асуудал чинь нэлээн маргаан үүсгэнэ. Шуудхан хэлэхэд Засгийн газарт тийм үүрэг байхгүй /миний ойлгож байгаагаар/. Төр юм бол Улсын Их Хурал руу, ард түмний эв нэгдлийг илэрхийлэгчийн хувьд Ерөнхийлөгчийн хийдэг асуудлыг.
З.Энхболд: -Тэр чинь өөрийн чинь л хувийн санал шүү  дээ. Гишүүнийхээ хувьд хэлж байгаа болохоос. Даргынхаа юуг битгий яриад бай.

Д.Одбаяр: -Харин тийм учраас яах вэ гэдгийг яриад байгаа юм.

З.Энхболд: -Гурав дахь хэсэгтээ анхны хэлэлцүүлэг явж байгаа бол саналаа хэлээд хасаж болно. Одоо бол энэ чинь боломжгүй шүү дээ. Хэлэлцэх эсэх тухай л ярьж байгаа болохоос.

Д.Одбаяр: -Саналаа хэлээд хасаж болно гэхээр, би тантай санал нэг байна. Саналаа хэлээд хасаж байгаа санал чинь “аль, аль нь уучлалт гуйхгүй” гэсэн тийм юм хураагдах гээд байгаа байхгүй юу даа.

З.Энхболд: -Юуг орхихыг яаж мэдэж байгаа юм бэ? Гишүүд өөрсдөө л шийдэг л дээ.

Д.Одбаяр: -Хасаж болно гэж байгаа бол.  Уучлалт гуйх нь зүйтэй гэхээр Их Хурал уу, Ерөнхийлөгч үү, Засгийн газар уу гээд бас асуудал болно шүү дээ.

Р.Гончигдорж: -Уламжлалт чанараараа гүйцэтгэх эрх мэдлийнхээ хүрээнд бодох ёстой шүү дээ.

Д.Одбаяр: -Төр гэдэг талаас нь яриад байгаа байхгүй юу. Дэгээрээ явъя.

Өөр саналтай гишүүн байна уу?

Ц.Мөнх-Оргил: -Д.Одбаяр даргын яриад байгаа, энэ тогтоолоо батлуулчихъя гэж бодоод байгаа энэ саналыг санал хураая. Ингээд зогсоод байвал. Наадах чинь Ч.Сайханбилэг гишүүн, таны гаргасан горимын саналтай л ойролцоо дагаад нэг л асуудал болоод байна шүү дээ. Улс төржүүлэхгүйгээр асуудлынхаа ач холбогдлыг бодоод, асуудлаа шийдье гэдэг уур амьсгалаар явбал өмнөх, таны горимын санал чинь, тэр асуудал бол асуудлыг шийдэхэд дөхөм болоод явчихаж байгаа юм. Тогтоол гарахад.

Д.Одбаяр: -Р.Гончигдорж гишүүний гаргасан санал уу?

Ц.Мөнх-Оргил: -Үгүй ээ. Тэр асуудлыг болохоор горимын саналаар шийдээд явчихдаг. Үүнийг болохоор заавал дэгээр явна гэхээр дахиад улс төр нь давамгайлаад наад тогтоол чинь батлагдахгүй тал руугаа л хуульчлагдах гээд байна. Тэрийг л Р.Гончигдорж гишүүн яриад байгаа юм.
Д.Одбаяр: -Улс төрөөр явна шүү дээ. Тэгж харагдаад байгаа юм. Би Х.Тэмүүжин гишүүнд.

Ц.Мөнх-Оргил: -Тэгвэл сая Р.Гончигдорж гишүүний гаргасан горимын саналтай адилхан, горимын саналаа гаргаад, дараагийн хурлаар хэлэлцье. Гэхдээ энд ийм, ийм хувилбарууд байна, ингэж оруулаад нэг мөсөн энэ дээр асуудал гаргахгүйгээр нэгдсэн хуралдаанаар тогтоолоо шууд оруулж ирээд батлуулчихмаар байгаа юм. Чухал асуудлууд байна л даа. Хуулийн эрх зүйн орчинтой холбогдож тогтоол гээд. Тэр юмнууд нь алга болчих гээд байна шүү дээ.

Д.Одбаяр: -Тэгээд үүнийг Р.Гончигдорж дарга та биднийг бодвол туршлага талаасаа, аль, аль талаасаа бид бодож байгаа юм л даа. Юу вэ гэхээр ер нь зарчмаа тохирвол хэн бэ гэдэг дээр засаг, Ерөнхийлөгч, Их Хурал ярих ёстой юм. Тэрийг санал хураалтаар, хэрүүлээр шийдэж болохгүй байхгүй юу. Миний санаа зовоод байгаа юм тэр л байхгүй юу.

Ж.Энхбаяр: -Тэрийг гаргаж өгөх эх үүсвэр нь манай Байнгын хороо байна шүү дээ.
Д.Одбаяр: -Бид хэлэлцье гээд шийдчихээр энэ асуудлыг оруулж ирсэн төслийнхөө хүрээнд ярина гэдгээ ямар томъёоллоор хийж чадахаа больчихож байгаа юм. Би зөндөө бодсон учраас. Х.Тэмүүжин гишүүн надад энэ асуудлыг хэлэлцүүлж өгөөч гэж зөндөө гуйсан. Тэгээд нарийндаа тодорхой шийдэлд хүрээгүй асуудлыг хэлэлцүүлж байгаагаараа би бас тодорхой байдалд орж байгаагаа мэдээд байгаа юм. Энэ бол ойлголцох асуудал.
Х.Тэмүүжин: -Одоо ажлын хэсэг байгуулаад, энэ процессыг туулаад явахаар түрүүний санаа зовж байгаа 2012 оны хаврын ээлжит чуулганд дөрөөлсөн, дөхөөд. Бид нэг жил гурван сарыг алдчихсан. Одоо дахиад ингээд явах гээд байгаа байхгүй юу.
Д.Одбаяр: -Хаврын чуулган чинь тал болдог шүү дээ.

Ц.Мөнх-Оргил: -Ажлын хэсэг хэрэггүй ээ. Д.Одбаяр гишүүн, Х.Тэмүүжинтэй, бүлгээс саналаа гаргасан хүмүүстэй уулзаж суугаад.

Д.Одбаяр: -Уг нь Р.Гончигдорж гишүүн байвал сайн л байгаа юм.

Р.Гончигдорж: -Би том ажлын хэсэг дээр.

Ц.Мөнх-Оргил: -Хэрүүл гаргахгүйгээр зүгээр шууд батлагдах төвшинд бид нар оруулах ёстой юм. Тэгэхгүй бол наадах чинь эхнийх нь ч батлагдахгүй, хоёр дахь нь ч батлагдахгүй, гурав дахь нь ч батлагдахгүй.

Х.Тэмүүжин: -Тэгвэл 7 хоногийн хугацаатай тийм уулзалт хийчихье.

Ж.Сүхбаатар: -Саяын юун дээр, тэр гурваа хасдаг байна уу, янз бүр болоод. Саяын зарчмын зөрүүтэй санал гээд байх юм байхгүй шүү дээ. Дэд хороо зүгээр л Байнгын хорооны хуралд асуудлаа оруулах хэрэгтэй. Тэгээд оруулчихлаа. Бид ярилцаж байна шүү дээ. Яг л энэ ажлын хэлбэрээр л ярилцаж байгаа. Тэрнээс зарчмын зөрүүтэй санал хураана, Хүний эрхийн дэд хорооны тэрийг нь авна, авахгүй гэж би явах нь тогтоол, шийдвэрийн төсөл өргөн барьсантай адилхан биш байх гэж бодоод байна.

Д.Одбаяр: -Хэлэлцүүлгээ явуулчихлаа. Тэгээд дахиж ажлын журмаар яваад ямар ч хэлэлцүүлэггүйгээр бид дараагийн удаашууд санал хураагаад явах боломжтой юу? Түрүүнийх шиг санал гарахгүй бол.

Ж.Сүхбаатар: -Зарчмын хувьд дэмжиж байна шүү дээ. Тэгээд дотор нь тогтоолын төслийн заалт нь ямар байх вэ гэдгийг л боловсруулалт хийгээд.
Д.Одбаяр: -Зарчмын хувьд дэмжиж байна. Тийм байдлаар өрнөх юм байгаа юм. Тийм л юм байгаа юм.

Х.Тэмүүжин: -Тэгвэл 7 хоногийн хугацаатайгаар таны яриад байгаа асуудал шийдэх уулзалт хийе.

Д.Одбаяр: -Тийм юм ярих ёстой. Тэрийг санаачлагч Дэд хороо яриад аль нь зөв бэ гэсэн ойлголцтой, асуудал гаргахгүйгээр энэ явж байвал уг нь зүгээр гэж би Ц.Мөнх-Оргил гишүүний яриад байгаатай. Энэ бол бүгд санаа зовж байгаа асуудал мөн. Төвлөрөл, ойлгоцтой гарах ёстой. Цэц булаацалдах юмуу. Тэгвэл ингэж шийдье. 
Өнөөдрийн байнгын хороо асуудлаа хэлэлцэж дууслаа. Баярлалаа.
Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
1

